
VHAḒODZWA TSHIFHINGANI

TSHAVHUFHELO

 Ndi matsheloni, vhathetshelesi. Kha ri ambe na Murena
washu zwino. Mudzimu Muhulu, Musiki wa maṱaḓulu na

ḽifhasi, We a ri vhetshela tshino tshifhinga matsheloni ano
nga Nḓila Khethwa, tsha nduvho kha Iwe. Huno ngavhe riṋe,
Murena, mbiluni dzashu ri tshi ḓikumedzela tshoṱhe kha lufuno
Lwau Lukhethwa na kha u shuma ha Muya Mukhethwa ngomu
hashu, u bveledza izwo zwine Iwe wa funa ri tshi ḓivha. Lutamo
lwashu ndi u vha Vhakriste vha khwine na vhaimeli Vhau vha
khwine. U ḓo ri ṋea naa izwi matsheloni ano, musi ro lindela
Iwe, Dzinani ḽa Yesu Kristo. Amene.

Dzulani. [Muṅwe u ri, “Ndi bvise zwilabi zwa
thabelo?”—Mudz.] Ee.

2 Ro takala nga maanḓa u vha fhano hafhu ano matsheloni,
kha—kha tshumelo ya Khosi khulu. Huno ri humbela pfarelo,
hafhu, riṋe, ngauri a ri na lufhera lwa vhathu, fhedzi ro tou…
Ri ḓo lingedza nahone ra ita zwa khwinesa zwine ri nga kona,
kha nyimele iyi.

3 Zwino, vhanzhi vha na zwisagaduku na khumbelo dzi re
hafha nṱha uri dzi rabelelwe. Huno ndi khou tou dzi vhetshela
thungo nthihi; hu si uri ndi khou ḓihangwisa dzone, fhedzi ndi
dzi rabelela nga murahu ha musi zwihuluhulu ndo no…u fana,
na ano madekwana. Ndi ḓo ralo ano matsheloni, huno zwenezwo
na madekwana ano hafhu, musi…Zwenezwo ndi ḓo rabela
nahone nda lindela Muya wa Mudzimu u itela phodzo, huno uyo
ndi wone musi une nda takalela u rabelela zwi—zwisagaduku
na zwithu.

4 Huno kha khumbelo dza tshipentshela, Billy o dzi ṋekedza,
iṅwe na iṅwe, kha nṋe. Hu na dzi no ṱoḓou swika maḓana
mararu, huno zwenezwo ndo sokou dzi sia pherani. Ni a vhona,
ndi khou tou dzi wana nga u tou ṱavhanya, nahone iṅwe na
iṅwe, ine ndi nga i swikelela. Huno ndi ḓo swika khadzo nga
u ṱavhanya nga hune ndi nga kona. Ndi nga si kone u dzi fhedza
dzoṱhe. Ndi tea u sokou dzhenisa tshanḓa, ndawana nthihi, huno
nda ri, “Murena, huno hu ḓo vha hu iyi, nahone ha vha hu iyi?”
Nga u tou ralo, ngauri dzi, a ṱoḓea, iṅwe na iṅwe, khumbelo
vhukuma; tshiṅwe tshithu, hu si na u timatima, tshine ra tea
u ambedzana roṱhe nga hatsho. Huno nṋe…Arali, ni sa ḓivhi,
tshiṅwe tshifhinga Muya Mukhethwa u nga amba iṅwe ye nda
i vhala, ine ya dzula i mbiluni yanga; ndi a dovha nda humela

khayo, huno nda zwima henefho hoṱhe u swika ndi tshi i wana.
Zwa sa ralo, ndi sokou dzi dzhia ndi sa londi.
5 Zwino, ri ṱoḓou amba na zwauri, ano matsheloni, nahone
ra lumelisa avho vhane vha vha nnḓa kha zwiṅwe zwipiḓa zwa
shango. Ri ṱoḓa u lumelisa vhathu ano matsheloni nga nḓila ya
ulu luṱingo lwo ṱumiwaho, lu yaho New York City; Beaumont,
Texas; Prescott, Arizona; Tucson, Arizona; San Jose, California;
Connecticut; Gainesville, Georgia; na New Albany, Indiana;
shangoni ḽoṱhe. Ri ni lumelisa Dzinani ḽaMurena Yesu.
6 Ano matsheloni, kha ḽa Indiana, ndi matsheloni avhuḓi.
Ro vha na mvula vhusiku ho fhiraho ye ya rothodza mutsho.
Huno ri…Thaberenakeḽe yo ḓala pha, nahone muṅwe na
muṅwe o lindela, e na ndavhelelo khulu, ya ngudo ya tshikolo
tsha Swondaha. Huno ndi a fulufhela uri phaṱhutshedzo dzo
pfumesaho dzaMudzimu dzi ḓo vha kha inwi henengeyo nnḓa.
7 Huno ri a fulufhela, u ṱavhanya nga hune zwa konadzea,
u sika nḓi—nḓila ine ri nga vha nayo, hune ri nga kona u
kuvhangana roṱhe, khamusi fhasi ha dennde ḽihulu, hune nda
ḓipfela vhukumakuma u khadea u rera nga haya Madzhomela a
Sumbe a u fhedzisela Bivhilini.
8 Ngauralo zwino, u itela uri ri si lenge nga maanḓa kha
ngudo khulwane matsheloni ano…Ndo ṱoḓa Murena, ndi tshi
elekanya, “Ndi nga amba mini?” ndi tshi ḓivha uri iyi i nga ḓi
vha tshumelo yashu ya u fhedza ine ra ḓo vhuya ra vha nayo. U
Ḓa ha Murena hu tsini nga maanḓa!
9 Ndi a vhona, nga murahu ha u bvumba ho itwaho California,
hu na dzinnḓu nnḓa henengei, na fhethu hunzhi, hu no khou tsa
nga luvhilo lwa intshi dzamahumimararu nga awara, matanda a
tshi balekana na u vunḓetshela ngomu. Huno a vha ḓivhi tshine
tsha khou zwi vhanga. Ri kha vhufhelo. Mahaya a doḽara dza
zwigidi-zwa-ḓana, a tshi khou tsa. Ndo wana ṱhoho khulwane
dza mafhungo kha bammbiri, zwifanyiso, zwine nda fulufhela u
ḓisa madekwana ano, vhunga ndi tshi ṱoḓa u amba tshiṅwe nga
hazwo ano madekwana.
10 Huno, zwenezwo, madekwana ano ri na thabelo ya
vhalwadze. Iḓani masiari ano, nga awara ya vhuṱanu, vhurathi
nṱha ha tshithoma, kana yo swika. Ri khou ya u thoma nga u
ṱavhanya, ndi a fulufhela, uri vhathu vha kone u ṱuwa nga u
ṱavhanya, huno na ṱanganedza garaṱa dzaṋu dza thabelo. Huno
ri ḓo vha ri tshi khou rabelela vhalwadze ano madekwana,
Murena a tshi funa.
11 Zwino, nga murahu ha u humbula ndi thabeloni, “Ndi
tea u ita mini?” ndi tshi ḓivha uri ḽiṅwe ḓuvha ndi fanela u
ḓifhindulela kha zwine nda amba hafha…Huno ndo tshea,
kana ndo pfa u khadwa nga Muya Mukhethwa uri ndi ambe
matsheloni ano nga ha vhuporofita, u itela u ri ḓivhadza. Ni a
vhona? Ndi tshithu tshine ra…Arali ri songo ḓivhadzwa, huno

tshiṅwe na tshiṅwe tsha sokou itea, ri tea u ḓivha nga hazwo.
Muya Mukhethwa wo ri ṋea zwone, u tsivhudza vhathu nga ha
u ḓa. Ni a ḓivha, Bivhili yo amba, zwauri, “Mudzimu a nga
si ite tshithu arali A sa thomi a sumbedza vhalanda Vhawe,
vhaporofita.” Na—na nga nḓila ye Yesu a tsivhudza vhathu,
zwine zwa ḓo itea; nga nḓila ye vhaporofita vha tsivhudza
vhathu, nga ha zwine zwa ḓo itea. Huno zwo ri fanela zwino,
kha awara khulwane ine ra khou tshila khayo, u vhona uri ndi
tshikhathi-ḓe tshine ra khou tshila khatsho, na uri hu khou
iteani, hu khou ḓo itea mini kha tshino tshikhathi. Ngauralo
iṅwe ya hedzi ṱhoho dzisili dzine ri nga ḓi vha ro no dzi vhala
lunzhi, zwo ḓa mbiluni yanga uri—uri ndi ambe na vhathu nga
hayo matsheloni ano.
12 Zwino kha ri vule Bivhili dzashu kha Mateo ndima ya
24 huno ri vhale tshipiḓa tsha Ipfi. [Mukomana Branham u
kunakisa mukulo wawe.—Mudz.] Ni mpfarele. Sa nḓila ya—ya u
wana ṱhaluso ya ḽiṅwalwa na ṱhoho yashu.
13 Zwino, elelwani uri ri khou ya u funza hezwi sa kiḽasi ya
Bivhili, nga u ongolowa. Wanani penisela dzaṋu na bammbiri.
Ndi na Maṅwalo manzhi o ṅwalwaho hafha, uri—uri ni kone
u a ṅwala. Zwenezwo ni ye hayani ni a gude, ngauri heyi i
tou nga kiḽasi ya tshikolo tsha Swondaha, uri ri ḓivhe, huno ri
tsivhudzwe na u lugiselwa awara dzine ra khou tshila khadzo.
14 Buguni ya Mateo Mukhethwa. [Mukomana Branham u
kunakisa mukulo wawe.—Mudz.] Ni mpfarele. Ndimana ya
24…Kana, ndima ya 24, kha ndi ri, u thoma nga ndimana ya
vhu 15, ndi tama u vhala tshipiḓa tsha Ipfi Ḽawe.

Huno musi ni tshi ḓo vhona-ha vhuṱudzi ha
mutshinyalo, ho ambiwaho nga muporofita Daniele,
ho ima fhethu hukhethwa, (a vhalaho, nga a pfesese:)

Zwenezwo avho vhane vha vha kha ḽa Yudea kha vha
shavhele dzithavhani:

Uyo a re nṱha ha ṱhanga ya nnḓu—ṱhanga ya nnḓu a
songo tsa uri a dzhie tshiṅwe tshithu nḓuni yawe:

Na uyo ane a vha tsimuni a songo vhuya uri a dzhie
zwiambaro zwawe.

Huno khombo kha avho vho hwalaho, na avho vhane
vha mamisa maḓuvhani ayo!

Fhedzi rabelani uri mushavho waṋu u songo vha
vhuriha, kana nga ḓuvha ḽa savhatha:

Ngauri misi iyo hu ḓo vha na vhuṱungu vhuhulu, vhu
sa athu vha hone u bva u rangani ha shango u swika
tshifhingani tshino, hai, nahone a vhu nga dovhi ha vha
hone.

Huno arali ayo maḓuvha o vha a songo pfufhifhadzwa,
ho vha hu si nga vhi na ṋama ine ya ḓo tshidzwa: fhedzi
u itela vhanangiwa ayo maḓuvha a ḓo pfufhifhadzwa.
Zwenezwo arali muthu a tshi ḓo ri kha inwi, Vhonani,

Kristo khoyu, kana khouḽa; ni songo zwi tenda.
Ngauri hu ḓo vuwa Vhokristo vha khole—khole, na

vhaporofita vha khole—khole, huno vha ḓo sumbedza
zwiga zwihulu na zwimangadzo; nga nḓila ine, arali
zwo vha zwi tshi konadzea, vha ḓo fhura vhenevho
vhanangiwa.
Vhonani, Ndo ni vhudza zwi sa athu itea.
Zwenezwo arali vha tshi ḓo ri kha inwi, Vhonani,

u sogani; ni songo ya: vhonani, u lufherani lwo
dzumbamaho; ni songo zwi tenda.
Ngauri vhunga lupenyo lu tshi bva vhubvaḓuvha, huno

lwa penyela na vhukovhela; na u ḓa ha Murwa-muthu
hu ḓo tou ralo.
Ngauri hune ha vha namutumbu, henefhomagoni a ḓo

kuvhangana…
15 Zwino, u itela ṱhoho, ndi tama u dzhia ndimana ya 24,
u dodombedza kha ino ndimana u itela ngudo yashu ya
tshikolo tsha Swondaha ano matsheloni. Huno thetshelesani nga
vhuronwanemusi iyi ndi tshi i vhalulula, hafhu.

Ngauri hu ḓo vuwa Vhokristo vha khole—khole, na
vhaporofita vha khole—khole, huno vha ḓo sumbedza
zwiga zwihulu na zwimangadzo; nga nḓila ine, arali
zwo vha zwi tshi konadzea, vha ḓo fhura na vhenevho
vhanangiwa.

16 Zwino u itela ṱhoho ano matsheloni, kana ḽiṅwalwa, kha ndi
ri, ndi ṱoḓa u dzhia: Vhaḓodzwa Tshifhingani Tsha Vhufhelo.
Heyo ndi ṱhoho ine nda tama u amba ngayo, kana ḽiṅwalwa:
Vhaḓodzwa Tshifhingani Tsha Vhufhelo.
17 Ndi tenda uri ri khou tshila tshifhingani tsha vhufhelo. Ndi
humbula uri nga maanḓesa muṅwe na muṅwe ane…Muvhali
wa Maṅwalo, kana naho e mu—mutendi, u a ḓivha uri zwino
ri magumoni a ḓivhazwakale ya shango. A zwi nga ḓo farisa
tshithu u i ṅwala, ngauri a hu nga vhi na muthu ane a ḓo i vhala.
Ndi vhufheloni ha tshifhinga. Uri lini, a thi ḓivhi. Uri zwi ḓo
dzhia tshifhinga tshingafhani, na Vharuṅwa vha Ṱaḓulu a vha
ḓivhi uyo muniti kana awara. Fhedzi ro no vhudzwa nga Murena
Yesu, uri, musi hezwi zwithu zwine ra zwi vhona zwino zwi tshi
thoma u khunyelela, zwenezwo ri takuse ṱhoho dzashu ngauri
thengululo yashu i khou sendela. Zwino, zwine “u sendela” zwa
amba, a thi ḓivhi. Zwi nga ḓi amba…
18 Unga vhorasaintsi vho amba ḽiṅwe ḓuvha, kha theḽevishini,
vha tshi amba nga ha u vulea huhulwane ha maela-dza-zwigidi

kha ḽifhasi hune ha khou ḓo tsa. O vhudziswa mbudziso, “Ḽi
nga kona u tsa henengei?” Heḽo ndi Los Angeles, yone West
Coast. Huno vhanzhi vhaṋu no no vhona uri vho zwi tevhelela
hani nga rada, huno vha gonya vhukati ha…ha vulea fhasi ha
San Jose, ha pfukela kha ḽa Alaska, nnḓa vhukati ha Aleutian
Islands,maela dzi ṱoḓaho u linganamaḓanamavhili nnḓa ngomu
ha lwanzhe, nahone ha humela fhasi ngomu kha ḽa San Diego,
ha mona murahu ha Los Angeles, huno ha gonya henengei,
buli ḽihulu.

Huno heyimidzinginyo yoṱhe ye ra vha ri nayo ndi voḽukheno
ine ya khou rwa heḽi dindi ḽihulu ḽa tsanyana, vhunga, ngomu
henefho. Ndi nga si kone u bula dzina ḽine vha—vha ḽi
vhidza. Naho zwo ralo, musi iḽo ḽi tshi dzinginyea, ḽi ṋea heyi
midzinginyo ye ra vha ri tshi khou ḓi vha nayo lwa miṅwaha
kha West Coast. Zwino ḽo balekana u mona naḽo ḽoṱhe. Huno
vhorasaintsi vho ri, ḽiṅwe…
19 Munna o ri khamuṅwe, “Iḽo ḽi nga kona uwela ngomu?”

A ri, “Hu si ‘ḽi nga kona,’ fhedzi ḽi ḓo.”
A ri, “Fhedzi hu si khamurafhowashu, khamusi?”
A ri, “Kha miniti miṱanu i ḓaho, kana miṅwaha miṱanu i

ḓaho. A ri tou ḓivha uri lini.”
20 Vhege ino, ndo rumelwa ṱhoho dza mafhungo bammbirini,
nga ha mahaya mahulu a doḽara dza zwigidi-zwa-ḓana ane a
khou kwashekana na u balekana, vhathu vha tshi pfuluwa. Huno
a vha ḓivhi uri vha nga zwi imisa hani. A hu na nḓila ya u zwi
imisa. Ni a vhona, Mudzimu a nga ita tshiṅwe na tshiṅwe tshine
A funa, nahone a hu na muthu ane a nga Mu vhudza uri a tshi
ite hani.
21 Ni fhaṱa dzinnḓu, ni kona u ita zwithu zwa saintsi, huno
Mudzimu ndi Musiki wa saintsi. Ni ḓo Mu thivhela hani? A nga
tshinyadza ḽifhasi matsheloni ano nga madzedze arali A tshi
funa. Ni a limuwa, U a kona u amba uri madzedze a vhe hone
a vha hone, huno a ḓo vha maela dza fuiṋa u tsa fhasi nga
tshifhinga tshi linganaho hafu ya awara, ni a vhona, a hu na…
nahone a ḽa vhathu kha mavu. U Mudzimu. U tou ita zwine A
funa. U na maanḓa oṱhe, kha Ene muṋe.
22 Zwino, ri tshi vhona uhu u kuvhanganywa hoṱhe ha
vhuṱanzi, ha awara ine ra khou tshila khayo, ndi humbula uri
ndi zwavhuḓi u vusuludza hezwi zwithu na u zwi bvisela nnḓa,
sa izwo Mapfundo o no pfuṋululwa, huno ri wanuluse ngoho
ya hezwi zwithu, vhunga Mudzimu o vha a fulufhedzeaho nga
maanḓa kha riṋe, nga khathutshelo Yawe, u ri sumbedza hezwi
zwithu.
23 Ndi ṱoḓa ni tshi dzhiela nzhele hafha kha Mateo 24, Yesu o
shumisa ḽithemu ḽa “Vhokristo,” V-h-o-k-r-i-s-t-o, “Vhokristo.”
Hu si Kristo, fhedzi “Vhokristo,” vhunzhi, hu si vhuthihi.

“Vhokristo.” Ngauralo, ipfi Kristo ḽi amba “Muḓodzwa.” Huno
zwenezwo arali hu “o ḓoliswaho,” a hu nga vhi namuthihi fhedzi,
fhedzi vhanzhi, vho ḓoliswaho, “vhaḓodzwa.”Ni a vhona?
24 Nga iṅwe nḓila, arali O ṱoḓa u zwi ṱanḓavhudza uri ri kone
u zwi pfesesa-vho khwine, O vha a tshi ḓo ri, “Maḓuvhani a
vhufhelo hu ḓo vuwa, vhaḓodzwa vha khole—khole.” Zwino,
hezwo zwi vhonala zwi tshi nga a zwi tou konadzea zwavhuḓi,
ni a vhona, mathemu a “vho ḓoliswaho.” Fhedzi dzhielani nzhele
maipfi enea a tevhelaho, “na vhaporofita vha khole—khole,” v-
h-a-p-o-r-o-f-i-t-a, vhunzhi.
25 Zwino, muḓodzwa, ndi, “uyo a re na mulaedza.” Huno nḓila
i yoṱhe ine mulaedza wa nga bviselwa nnḓa ndi nga uyo o
ḓoliswaho, huno uyo u ḓo vha e muporofita, o ḓoliswaho. “Hu ḓo
vuwa, vhadededzi vho ḓoliswaho vha khole—khole.” Muporofita
u funza zwine mulaedza wawe wa vha zwone. Vhadededzi
vho ḓoliswaho, fhedzi vhathu vho ḓoliswaho vhe na pfunzo ya
khole—khole. Vhaḓodzwa, “Vhokristo,” vhunzhi; “vhaporofita,”
vhunzhi. Huno arali hu na tshithu tshi no nga ene—ene Kristo,
vhuthihi, zwenezwo havha vha ḓo tea u vha “vhaḓodzwa,” zwe
vhuporofita havho ha zwe vha vha vha tshi funza ha ḓo vha vhu
na phambano, ngauri vha vhaḓodzwa, vho ḓoliswaho.
26 Zwino, ndi ngudo ya tshikolo tsha Swondaha, ri ṱoḓa u—u
lingedza u ḓisa hezwi kha nzulele ya vhukuma, nga Maṅwalo,
hu si nga zwe muṅwe muthu-vho a amba nga hazwo, fhedzi nga
u tou vhala Maṅwalo.

Inwi ni nga ri, “Naa zwi nga vha hani nga u rali? Naa
vhaḓodzwa vho vha vha tshi ḓo…”
27 Naa vho vha vhe mini? “Vhokristo,” V-h-o-k-r-i-s-t-o,
vho ḓoliswaho. “Vhokristo, na vhaporofita vha khole—khole.”
Vhaḓodzwa, fhedzi vhaporofita vha khole—khole!

Yesu o amba, uri, “Mvula i nela vhavhuya na vhavhi.”
28 Zwino, muṅwe a nga ri kha nṋe, “Vha a tenda uri iyo
nḓodzo kha avho vhathu zwi amba uri ndi nḓodzo ya Muya
Mukhethwa?” Ee, muṋe wanga, Muya Mukhethwa vhukuma wa
Mudzimukhamuthu, huno naho zwo ralo ndi vha khole—khole.

Zwino thetshelesani zwavhuḓi huno ni vhone zwe A amba.
“Huno vha ḓo sumbedza zwiga na zwimangadzo, nga nḓila
ine zwa ḓo fhura vhenevho Vhanangiwa arali zwo vha zwi
tshi konadzea.” Huno vho ḓoliswa nga Muya Mukhethwa wa
vhukuma. Ndi a ḓivha uri hezwi zwi pfala zwi vhutsilu nga
maanḓa, fhedzi ri khou ya u dzhia tshifhinga nahone ra zwi
ṱalutshedza nga Ipfi, uri vhukumakuma hezwo ndi MURENA U
RALO, yone Ngoho.
29 Zwino kha ri vule kha Bivhili dzashu, lwa tshifhinganyana,
kha Mateo ndima ya 5, huno ri thome nga ndi—ndimana ya 45,
huno ri vhone zwino musi ri tshi vhala lwa tshikhathinyana kha

aya Maṅwalo. Huno zwenezwo, nga murahu ha musi ro no swika
hafha,mulandu, ri ḓo ni ṋea…Ngauralo inwi, arali ra kundelwa
u a vhala oṱhe, zwenezwo ni dzhie Bivhili yaṋu; huno—huno ni
nga kona u dovha na a vhala nga murahu ha musi ro no ṱuwa
afha huno inwi na ya hayani, huno—huno na vhala zwine Bivhili
ya amba nga hazwo.
30 Zwino u shumisa tshifhinga tshashu ri sa gidimi, u
wana mbu—mbuno khulwane, ngauri hafha ndi khou ita
tshitatamennde tshine tsha mangadza. Naa Muya Mukhethwa u
nga ḓolisa hani mudededzi wa khole—khole? Fhedzi hezwo ndi
zwe Yesu a ri zwi ḓo itea.

Zwino, Mateo, ndima ya 5, ndimana ya 45, kha ri vhale
zwino. Kha ri wane, ri thome zwi—zwiṱuku murahu hayo,
kha 44.

Fhedzi ndi ri kha inwi, Funani maswina aṋu,
fhaṱutshedzani vha ni semaho, itelani zwivhuya vha ni
vhengaho,…rabelelani avho vhane vha ni nyadza, na u
ni tovhola;
Uri ni kone u vha vhana vha Khotsi aṋu a re ṱaḓulu:

ngauri u ṱavhisela ḓuvha ḽawe vhavhi na…vhavhuya,
huno u rumela mvula kha vho lugaho na…vha songo
lugaho. (Mvula i ḓa kha vhavhi u fana na kha vhavhuya.)

31 Zwino u tevhelela izwi, kha vhuṅwe vhuporofita vhu re na
vhushaka na hezwi, ri nga vula zwashu kha Vhaheberu ndima
ya 6, u itela ndimana ine ya tevhela hezwi, hune Paulo a khou
humbudza nga ha ḽeneḽi ḽithihi ḽe Yesu a amba. Paulo, a tshi khou
amba zwino. Musi ni tshi khou i zwima…Huno vhoinwi nnḓa
khashoni, sendedzani Bivhili dzaṋu kha inwi na tshipiḓa tsha
bammbiri, huno ni sedze hezwi zwino. Vhaheberu, ndima ya 6,
Paulo a tshi ṅwalela Vhaheberu, a tshi vha sumbedza mirunzi
na zwifanyiso, a tshi vha bvisa kha Vhuyuda a vha isa kha
Vhukriste, a tshi vha sumbedza uri zwithu zwoṱhe zwa kale zwo
rangela hani zwithu zwe zwa vha zwi tshi tea u ḓa. Paulo a tshi
amba zwino, Vhaheberu 6.

Ngauralo ri tshi ṱutshela marangaphanḓa a pfunzo ya
Kristo (K-r-i-s-t-o, vhuthihi), kha ri ye kha u vuledza;
ri sa dovhi ra tsheṱa thikho ya thembuluwo…mishumo
yo faho, na ya lutendo khaMudzimu.
A…pfunzo ya dzindovhedzo, na a u vhea zwanḓa, na

a u vuwa ha vhafu, na a khaṱhulo ya u ya nga hu sa fheli.
Huno izwi ri ḓo zwi ita, arali Mudzimu a tshi ri

tendela.
Ngauri a zwi konadzei kha avho vhe vha vhuya vha

vhonetshelwa, huno vha vha vho no thetshela zwa
tshifhiwa tsha ṱaḓulu, nahone vha itwa vhaḽaifa vha
Muya Mukhethwa,

Ndi ṱoḓa ni tshi dzhiela hezwi nzhele lwa tshifhinganyana.
Naa no zwi dzhiela nzhele, hetsho ndi “tshifhiwa”; nahone
hu si “zwifhiwa,” vhaḽaifa vha “zwifhiwa zwa ṱaḓulu”?
Fhedzi, “tshifhiwa tsha ṱaḓulu,” vhuthihi; “Kristo,” vhuthihi;
“tshifhiwa,” vhuthihi.

…tshifhiwa tsha ṱaḓulu, nahone…vha itwa vhaḽaifa
vha MuyaMukhethwa,
Huno vho no thetshela zwa…ipfi ḽa Mudzimu,…

(vho thetshela zwa mini?)…ḽone ipfi ḽa Mudzimu, na
maanḓa a shango ḽi ḓaho,
Arali vha tshi ḓo gunea, u dovha vha ḓiita vhaswa

kha thembuluwo; ngauri vha ḓivhambela Murwa wa
Mudzimu nga vhuswa, nahone vha mu nyadzisa zwi
khagala.
Ngauri, (thetshelesani) ḽifhasi…ḽi nwamvula ine ya ḽi

nela lunzhi, u bveledza miroho yo teaho avho i liṅwaho
nga vhone, i ṱanganedza phaṱhutshedzo dzi bvaho ha
Mudzimu:
Fhedzi iyo ine ya aṋwa mipfa…mikokole i a laṱwa,

huno i tsini na u seṅwa; vhufhelo hayo ndi u fhiswa.
32 Zwino vhambedzani izwo na Mateo 5:24 hafhu. Dzhielani
nzhele, Yesu o ri mvula na ḓuvha zwi ḓa kha ḽifhasi, zwine
Mudzimu a zwi rumela u lugisa zwiḽiwa na zwithu u itela vhathu
vha ḽifhasi. Huno mvula i rumelwa u itela zwiḽiwa, yone miroho.
Fhedzi mifhunga, dzitsheṋe, zwi tsimuni, zwi ṱanganedza zwi
fanaho. Mvula yeneyo ine ya ita uri goroi i aluwe ndi yeneyo
mvula ine ya ita uri tsheṋe dzi aluwe.
33 Nga nḓila ye nda vha na ngudo yo raloho nga ha iḽo tshiṅwe
tshifhinga, musi ndo ṱangana na vhathu vha Pentekostaḽa lwa
u thoma! Huno yo vha i ngudo khulwane kha nṋe. Ndo vhona
vhanna vhavhili, muthihi…Ndo vha ndi sa athu vhuya nda pfa
hu tshi ambiwa nga dzindimi. Muṅwe o amba nga dzindimi,
muṅwe a dzi ṱalutshedza, nga u sielana. Huno a amba ngoho,
a amba uri, “Hu na vhanzhi ngomu hafha ano madekwana vha
no tea u shanduka. Hu na vhasadzi na vhanna, vhoṱhe.” Huno
vhathu vha takuwa nahone vha ya kha aḽiṱari.

Nda elekanya, “Ndi zwa vhugala hani!”
34 Huno zwenezwo nga mpho ṱhukhu ya Muya Mukhethwa,
nda amba na avho vhanna, fhedzi, ni a ḓivha uri hani, nga u
ṱalukanya zwiphiri, nga nḓila ṱhukhu fhedzi ya u wanulusa.
Huno muthihi wavho o vha e Mukriste wa ngoho, nahone o vha
e mulanda wa vhukuma wa Kristo, huno uyo muṅwe o vha e
muhoi. Huno muṅwe wavho, uyo we a vha e muhoi, o vha a tshi
dzula na musadzi wamavhudzi matswu, a tshi pfana na musadzi
wa mavhudzi matshena nahone e na vhana nae. Ndi zwone, zwo
vha zwi henefhaḽa kha bono; zwo vha zwi sa hanedzei. Huno ndo

amba nae nga hazwo. A ntsedza nahone a tshimbila—tshimbila
ngomu ha tshifhaṱo.
35 Zwino ndo vha ndo ḓaḓa, zwa vhukuma tshoṱhe. Nda
humbula uri ndo dzhena kha vharuṅwa, zwenezwo nda mangala
uri naa ndo vha ndi siho vhukati ha vhodiabolo. Izwi zwo ḓa
hani? A tho ngo kona u zwi pfesesa. Huno lwa miṅwaha nda si
tsha vha na ndavha nazwo, u swika ḽiṅwe ḓuvha he…

George Smith, mutukana a no tshimbila na musidzana
wanga, ro ya mulovha, ngei nṱha tshigayoni tsha kale hune nda
ya u rabela.

Huno nga murahu ha u vha ngomu afho lwa maḓuvha a re
na tshivhalo, MuyaMukhethwa wa vhuisa ulu Luṅwalo kha nṋe.
“Ngauri mvula i nela ḽifhasi lunzhi u ḽi ṱama nga miroho, fhedzi
mipfa na mutshetshete zwi tshila nga yeneyo mvula nthihi, huno
vhufhelo hazwo ndi u fhiswa.” Zwi tshila nga tshiko tshenetsho
tshithihi tshi ṋeaho vhutshilo tsha Mudzimu. Nda mbo zwi
pfesesa. “Nga…”Yesu o ri, “Vha ḓivhea ngamitshelo yavho.”
36 Zwino, ngauralo, mvula i tshi khou rothela fhasi kha
zwimela zwa mupo zwa ḽifhasi, ndi tshifanyiso tsha mvula ya
Muya ine ya ṋea Vhutshilo Vhu Sa Fheli, i tshi khou rothela
kha Tshivhidzo, ngauri ri i vhidza mvula ya tseula na ya tsinya-
maṱanga. Huno ndi mvula, i shuluwaho i tshi bva kha Muya wa
Mudzimu, kha Tshivhidzo Tshawe.
37 Dzhielani nzhele, ndi tshithu tshisili nga maanḓa hafha. Ni
a vhona? Musi idzo mbeu dzo no dzhena mavuni, nga nḓila iṅwe
na iṅwe ye dza dzhena ngayo, tsha u thoma dzo vha dzi mipfa.
Fhedzi henefho he goroi ya dzhena mavuni, na miroho, tsha
u thoma yo vha i miroho. Huno muroho muṅwe na muṅwe u
tshi ḓibveledza, hafhu, zwo sumba uri wo vha u kha vhubvo ha
mathomoni.
38 “Huno vha ḓo fhura Vhanangiwa arali zwo vha zwi
tshi konadzea,” ngauri vha khou wana mvula i fanaho,
phaṱhutshedzo i fanaho, vha tshi sumbedza zwiga zwi fanaho,
zwimangadzo zwi fanaho. Ni a vhona? “Vha ḓo fhura, kana vha
ḓo fhura Vhanangiwa arali zwo vha zwi tshi konadzea.” Zwino,
mupfa u nga si kone u ḓishandukisa kha u vha mupfa, na goroi
na yone i nga si kone u ḓishandukisa kha u vha goroi; ndi zwe
Musiki wa tshiṅwe na tshiṅwe tshazwo a ta u rangani. Havho
ndi Vhanangiwa. Mvula i fanaho!
39 Ḓuvha ḽi ṱavha nga matsheloni nahone ḽa phaḓalala ḽifhasini
ḽoṱhe, sa zwe ḽa ita ḽifhasi na ḓuvha ḽine ra tshila khaḽo. Huno
ḓuvha, ḽeneḽo ḓuvha ḽi ṱavhaho Vhubvaḓuvha ndi ḽeneḽo ḓuvha
ḽi kovhelaho Vhukovhela. Huno iḽo ḓuvha ḽi rumelwa u vhibvisa
thoro kha ḽifhasi, inemivhili yashu ya sikwa i tshi bva khayo.
40 Ri khou tshila nga zwithu zwo faho. Ndi yone nḓila i yoṱhe
ine ni nga tshila ngayo. Huno arali tshiṅwe tshithu tshi tshi tea
u fa ḓuvha ḽiṅwe na ḽiṅwe uri ni tshile, lwa mupo, zwenezwo

a si ngoho naa uri arali waṋu…Waṋu muvhili u tea u tshila
nga tshithu tsho faho, u itela vhutshilo ha mupo, zwenezwo ni
tea u vha na Tshiṅwe tshi no fa, lwa muya, u tshidza vhutshilo
haṋu ha muya. Huno Mudzimu, o vha matheriaḽa, ṋama, huno a
fa uri ri kone u tshila. A hu na tshivhidzo, a hu na tshiṅwe tshithu
shangoni tshine tshi nga kona u ni tshidza nga nnḓa haMudzimu.
Ndi tshone tshithu tshi tshoṱhe tshine vha tshila ngatsho.
41 Zwino fhenḓani Maṅwalo. Yesu ndi Ipfi. “U rangani Ipfi o
vha e hone. Huno Ipfi ḽa itwa ṋama huno ḽa dzula vhukati hashu.
U rangani Ipfi o vha e hone, huno Ipfi o vha e na Mudzimu.
Huno Ipfi a itwa ṋama, nahone We a tshila, a dzula vhukati
hashu.” “Huno muthu a nga si tshile nga vhuswa fhedzi,” u itela
muvhili, “fhedzi nga Ipfi ḽiṅwe na ḽiṅwe ḽi bvaho mulomoni wa
Mudzimu.” Zwenezwo, ni a vhona, ri tshila nga Ipfi, huno iḽo ndi
Mudzimu.
42 Zwino ḓuvha ḽi a ḓa nahone ḽa vhibvisa thoro. Zwino, a ḽi
koni u i vhibvisa yoṱhe khathihi. Musi i tshi bvela phanḓa, i
tshi hula, i isa phanḓa na u vhibva u swika i tshi vha mbeu yo
fhelelaho.

Zwo tou ralo, ṋamusi, kha Tshivhidzo. Tsho thoma kha
vhushie hatsho, ngei murahu kha tshifhinga tsha u shaeya ha
nḓivho, he tsha vha tshi fhasi ha mavu. Tsho aluwa zwino tsho
vhina. Huno ri a kona u zwi vhona, zwavhuḓivhuḓi, nga nḓila ine
Mudzimu nga mupo a dzulela…
43 Ni nga si kone u khakhisa mupo. Ndi zwone zwine zwa vha
fhungo ṋamusi. Ri fhufhisa dzibomo, huno ngei nnḓa kha ḽiḽa
ḓanzhe, ri tshi khou u kwashekanya na u u ṱahadza nga bomo
dza athomo. Ni khou kwasha vhunzhi ha ayo mashika tshifhinga
tshoṱhe, ni tshi posa ngomu halwo. Ni rema miri; maḓumbu a ḓo
ni dzhia. Ni itela mulambo damu; u ḓo fhalala.

Ni tea u wana nḓila ya Mudzimu ya u ita zwithu huno
na dzula khayo. Ro dinomineitha vhathu zwivhidzoni na kha
madzangano; vhonani zwe ra wana! Dzulani kha nḓila yazwo
ye Mudzimu a ri ṋea.
44 Fhedzi, ni a vhona, “U rumela mvula,” murahu kha thero
yashu, “kha vho lugaho na vha songo lugaho.” Yesu u a ni vhudza
zwino hafha, kha Mateo 24, zwi ḓo vha tshiga tshifhingani tsha
vhufhelo.

Zwino, arali itshi tshiga tshi tshi tea u ḓivhiwa fhedzi
tshifhingani tsha vhufhelo, zwenezwo zwi ḓo tea u vha musi
ho no pfuṋululwa Mapfundo ayo. Ni a vhona? Ndi tshiga tsha
vhufhelo. Hezwo zwi ḓo vha hone, musi hezwi zwithu zwi tshi
itea, zwi ḓo ralo tshifhingani tsha vhufhelo. Huno tshi ḓo vha
tshiga, zwino, ngauralo Vhanangiwa a vha nga ḓo ḓaḓa kha izwi
zwithu. Ni a zwi vhona? Zwenezwo, zwi tea u dzumbululwa,
u ṱaniwa.

45 Dzhielani nzhele, zwoṱhe goroi na dzitsheṋe zwi tshila nga
Nḓodzo i fanaho i bvaho Ṱaḓulu. Zwoṱhe zwi a I takalela.

Ndi elelwa hezwi, ndi tshi livhanya na iyi nzulele ḽiḽa ḓuvha
nṱha ngei Green’sMill. Ndo—ndo vhona ḽiḽa bono ḽi tshi ḓa. Huno
ho vha hu na ḽifhasi ḽihulu, huno ḽo vha ḽo limiwa ḽoṱhe. Huno
henefho ho bva Muzwali, tsha u thoma. Ndi ṱoḓa u litsha hezwo
phanḓa haṋu. Vhonani uri hu thoma u ṱuwamini, zwenezwo tsha
tevhelwa nga mini. Huno musi uyu Munna wa tshena a tshi ḓa
kha ḽifhasi, a tshi khou zwala mbeu, zwenezwomurahu Hawe hu
ḓa munna, o ambaraho zwiambaro zwitswu, we a vhonala e na
vhukwila nga maanḓa, a tshi khou dodela murahu Hawe, a tshi
khou zwala dzitsheṋe. Huno musi izwi zwo no itea, zwenezwo
nda vhona zwiliṅwa zwoṱhe zwi tshi mela. Huno musi zwi tshi
mela, tshiṅwe tsho vha tshi goroi huno zwiṅwe zwi tsheṋe.

Huno ho mbo ḓa gomelelo, zwe musi, zwa vhonala zwi
tshi nga, zwoṱhe zwo kotamisa ṱhoho dzazwo zwi tshi khou
tou lilela mvula. Zwenezwo ha mbo ḓa gole ḽihulu kha ḽifhasi,
huno ya na. Huno goroi ya takuwa nahone ya ri, “Murena nga
a rendwe! Murena nga a rendwe!” Huno tsheṋe dza takuwa
nahone dza vhidzelela, “Murena nga a rendwe! Murena nga
a rendwe!” Mvelele dzi fanaho. Zwoṱhe zwi tshi khou lovha,
zwoṱhe zwi tshi khou ṱuwa. Huno zwenezwo goroi i a bvelela
nahone ya farwa nga ḓora. Huno ngauri zwo vha zwi kha tsimu
nthihi, ngade nthihi, fhethu huthihi, fhasi ha mulomo muthihi,
henefho ha bvelela goroi nahone henefho ha bvelela mifhunga
nga tshenetsho tshithu. Dzhielani nzhele, maḓi eneo a nḓodzo a
bveledza goroi, a bveledza tsheṋe.
46 Muya Mukhethwa wonoyo une wa ḓolisa Tshivhidzo, une
wa vha ṋea lutamo lwa u tshidza mimuya, une wa vha ṋea
maanḓa a u ita maḓembe, U wela kha vha songo lugaho u fana
na kha vho lugaho. Wonoyo Muya muthihi! Zwino, ni nga si
kone u zwi dzhia nga iṅwe nḓila na pfesesa Mateo 24:24. O ri,
“Hu ḓo vuwa Vhokristo vha khole—khole,” vha khole—khole,
vhaḓodzwa. Vho ḓoliswaho nga Tshithu tsha vhukuma, fhedzi
vha vha vhe vhaporofita Vhatsho vha khole—khole, vhadededzi
Vhatsho vha khole—khole.

Ndimini tshine tsha ḓo ita urimunna a ṱoḓe u vhamudededzi
wa khole—khole wa tshithu tshine tsha vha Ngoho? Zwino ri ḓo
dzhena kha ḽa luswayo lwa ḽivhanda kha miniti i si gathi, huno
ni ḓo vhona uri ndi dinomineisheni. Ni a vhona? Vhadededzi vha
khole—khole; vha khole—khole, vho ḓoliswaho. Vhokristo vho
ḓoliswaho, fhedzi vhadededzi vha khole—khole. Ndi yone nḓila
i yoṱhe ine ni nga kona u zwi vhona.
47 U tou fana na fhano tshifhingani tshiṅwe tsho fhiraho, hezwi
ndo no zwi topola. Ndi nga ḓi zwi topola ngauri ro ṱumekanywa
u mona na shango. Ḽiṅwe ḓuvha ndo vha ndi tshi khou amba na
khonani yanga, hune hezwi zwa khou ḓa matsheloni ano, kha ḽa

Arizona. Huno o vha e na bu—bulasi ya siṱirasi. Nahone o vha e
na muri henefho we wa vha u muswiri we wa vha u tshi aṋwa
mabambahosi, na tshikavhavhe, thanzherini, thangeḽo. Huno
ndi hangwa uri ho vha hu na mitshelo mingana yo fhambanaho
kha uyo muri muthihi. Huno nda ri kha uyo mu—mu—munna,
nda ri, “Zwi hani? Ndi lushaka-ḓe lwamuri ulwo?”

A ri, “Muri, wone uṋe, ndi muswiri.”
Nda ri, “Ndi ngani u na mabambahosi khawo? Ndi ngani u

na zwikavhavhe khawo?”
A ri, “Yo tou ṱokiwa khawo.”
Nda ri, “Ndi a vhona. Zwo luga, zwino,” nda ri, “zwino,

ṅwakani musi uyo muri u tshi ḓa na tshiṅwe tshiliṅwa tsha
mutshelo,” ine yoṱhe ya vhibva nga tshifhinga tshi no ṱoḓou fana,
nda ri, “zwenezwo u ḓo bveledzamaswiri fhedzi. Arali umuswiri
wamunavele, u ḓo bveledza maswiri a munavele, a u nga ḓo ralo,
muṋe wanga?”

A ri, “Hai, muṋe wanga. Lutavhi luṅwe na luṅwe lwo
ṱokiwaho lu ḓo bveledza ya lushaka lwalwo.”

Nda ri, “Ni amba uri ulwo lutavhi lwa mukavhavhe lu ḓo
bveledza tshikavhavhe kha muswiri uyo?”

A ri, “Ee, muṋe wanga.”
“Naa mubambahosi u ḓo bveledza bambahosi kha uyo

muswiri?”
A ri, “Ee, muṋe wanga. Iyo ndi nzulele ya lutavhi lwo

ṱokiwaho khawo.”
Nda ri, “Thendo kha Mudzimu!”
A ri, “Vha ambani?”
Nda ri, “Mbudziso nthihi futhi. Zwino, naa uyo muswiri u ḓo

dovha wa bveledza maswiri?”
A ri, “Musi u tshi bvisa luṅwe lutavhi.” Musi u tshi bvisa

luṅwe lutavhi, hu si musi lu tshi ṱokwa khawo. Fhedzi, yoṱhe ndi
mitshelo ya siṱirasi, huno i tshila nga vhutshilo ha siṱirasi vhu re
kha musiṱirasi.
48 Nda ri, “Khezwo-ha! Meṱhodisi i ḓo bveledza Vhameṱhodisi,
misi yoṱhe. Baphuthisi i ḓo bveledza Vhabaphuthisi, misi
yoṱhe. Kaṱoḽika i ḓo bveledza Mukaṱoḽika, misi yoṱhe. Fhedzi
Tshivhidzo tsha Mudzimu a tshilaho tshi ḓo bveledza Kristo u
bva mudzini, Ipfi misi yoṱhe, arali tshi tshi swika hune tsha
bveledzamuṅwemuṱokola wa tshone Tshiṋe.”
49 Zwino, ni nga kona u u ṱoka ngomu henefho, ni a vhona.
Bambahosi ḽiṅwe na ḽiṅwe, tshikavhavhe, thangeḽo, thanzherini,
mitshelo miṅwe na miṅwe ya siṱirasi ine ya vha, muṅwe na
muṅwe wayo u nga tshila ngomu ha uyo muri; fhedzi u tshi ṋea
vhuṱanzi ha khole—khole nga ha muri, u tshi tshila nga muri. Ni

a zwi vhona? I khou tshila na u bvelela nga vhutshilo ha vhukuma
vhu re ngomu ha uyo muri.

Zwino, ngeyo Mateo 24:24, vha tshi tshila nga Vhutshilo vhu
fanaho, fhedzi vha songo luga, u rangani. Vha khou ṋea vhuṱanzi
ha khole—khole ha uyo Muri! Ndi muswiri, naho zwo ralo ndi
musiṱirasi. Huno vha ri, “Tshivhidzo itshi, dinomineisheni iyi i
ṋea vhuṱanzi ha Kristo,” huno vha na ndovhedzo i si ya ngoho,
vhuṱanzi ha Ipfi vhu si ha ngoho, vha tshi lingedza uri maanḓa a
Mudzimu o vha e a vhafunziwa fhedzi.

Yesu, Ene muṋe, o ri, “Iyani shangoni ḽoṱhe huno ni rere
Mafhungo-maḓifha kha lutavhi luṅwe na luṅwe lune lwa ḓo
vhuya…muri une wa ḓo vhuya wa bveledza, lutavhi luṅwe
na luṅwe lune lwa ḓo vha kha muri. Huno izwi zwiga zwi ḓo
tevhela matavhi a vhukuma.” Ngafhi? Tenda u Muri, tenda U
tshi bveledza matavhi, u swika vhufheloni ha shango. “Dzinani
Ḽanga vha ḓo pandela vhodiabolo; vha amba nga dzindimi
ntswa; vha takula maṋowa; vha nwa zwi vhulayaho; vha vhea
zwanḓa kha vhalwadze huno vha ḓo fhola.” Ni a vhona awara
ine ra khou tshila khayo? Ni a vhona zwe Yesu a amba?
50 Elelwani, hezwi zwo vha zwi tshifhingani tsha vhufhelo,
hu si murahu fhasi ha Wesley na henengei murahu. Zwino,
tshifhingani tsha vhufhelo, izwi zwo tea u itea.

Zwino sedzani Maṅwalo; i ri ni A ṱanziele. Yesu o ri,
“Fhenḓani Maṅwalo, ngauri Khao ni elekanya, kana u tenda, uri
ni na Vhutshilo Vhu Sa Fheli, huno ndi One ane a ṱanziela nga ha
Nṋe.” Nga maṅwe maipfi, arali uyu muri wa vhuya wa bveledza
lutavhi…“Ndi nṋe Muṱokola, Muri; vhoinwi ni matavhi. Uyo
ane a tenda kha Nṋe, mishumo ine Nda ita na ene u ḓo ita-vho,”
Yohane Mukhethwa 14:12.
51 Zwino, “Uyo ane a dzula kha Nṋe, uyo ane…we a vha e kha
mudzi Wanga u rangani.”

Ndi ngazwo Yesu o vha e zwoṱhe Mudzi na Ḓadzwane
ḽa Dafita. O rangela Dafita, kha Dafita, na nga murahu ha
Dafita, zwoṱhe Mudzi na Ḓadzwane ḽa Dafita; Ṋaledzi ya
Mutsho, Dzuvha ḽa Sarone, Volenga ḽa Govha; Murangi na
Mukhunyeledzi; Khotsi, Murwa, na Muya Mukhethwa. “Kha
Ene hu dzula Mudzimu nga vhuḓalo lwa tshivhili.” Zwoṱhe
Mudzi na Ḓadzwane ḽa Dafita!

“Ene ane a vha Vhutshilo ho nangiwaho, Vhutshilo ho
tiwaho, vhune ha vha kha Nṋe,” huno ndi Ene Ipfi, “u bva u
rangani; musi a tshi bvelela, u ḓo aṋwa mitshelo Yanga.” Yohane
Mukhethwa 14:12.

Fhedzi vhaṅwe vha ḓo tshila nga tshenetsho tshithu, vha
tshi ḓivhidza Vhakriste na vhatendi. “A si vhoṱhe vhane vha ri,
‘Murena, Murena,’ vha no ḓo dzhena.”

Zwino, hezwi zwi ḓo itea nahone zwa vhonadzwamaḓuvhani
a u fhedzisela, “musi zwiphiri zwa Mudzimu zwi tshi ḓo tea u
khunyelela,” sa izwo ri tshi ḓo swika khazwo ngavhuyanyana.
52 Heyi miri, muṱokola wa vhukuma na muṱokola u si wa
vhukuma! No nompfa ndi tshi rera nga hazwo u bva, miṅwahani
yo fhiraho, uri yo aluwa yoṱhe hani. Ndo zwi dzhenisa kha
vhathu huno nda sumbedza uri, u bva kha Kaini na Abele,
miṱokola mivhili ye ya ṱangana kha aḽiṱari; vhoṱhe vhe vha
vhurereli, vhoṱhe vho ḓoliswa, vhoṱhe vha tshi tama vhutshilo,
nahone vha tshi luvha Mudzimu muthihi. Huno muṅwe a laṱwa
muṅwe a ṱanganedzwa.

Huno nḓila i yoṱhe ine uyo o ṱanganedzwaho a nga vha
o ita tshiṅwe tsho fhambanaho na tsha mukomana wawe, o
tou tshi dzumbulelwa. Ngauri Bivhili yo ri, “Nga lutendo…”
Vhaheberu, ndima ya 11, “Nga lutendo Abele o ṋekedza
tshiṱhavhelo tshavhuḓisa kha Mudzimu u fhira itsho tsha Kaini,
lwe Mudzimu a ṱanziela uri o luga.”

Yesu, o ri, nzumbululo ya muya ya zwe Ene A vha e zwone!
“Naamuthu uri NṋeMurwa-muthu ndi nnyi?”

O ri, Petro o ri, “Iwe u Kristo, Murwa wa Mudzimu a
tshilaho.”

“Wo fhaṱutshedzwa, Simoni—Simoni, murwawa Yona; ṋama
na malofha a zwo ngo u dzumbululela hezwi. Khotsi Anga a re
Ṱaḓulu o zwi dzumbulula. Kha iḽi tomboNdi ḓo fhaṱa Tshivhidzo
Tshanga,” (mini?) nzumbululo ya ngoho ya Ipfi. Ngoyo Muṱokola
vhukuma hafhu. “Abele, nga lutendo!”

No ri, “Yo vha i si nzumbululo.”
53 Lutendo ndi mini? Lutendo ndi tshithu tshine na
dzumbulelwa tshone; tshi sa athu vha hone, fhedzi ni tenda
uri tshi ḓo vha hone. Lutendo ndi nzumbululo ya lufuno lwa
Mudzimu. Ngauralo, nga nzumbululo!
54 Huno zwivhidzo ṋamusi a zwi vhuyi zwa tenda kha
nzumbululo ya muya. Zwi tenda kha u funza ndaela ya
iṅwe sisteme. “Nga nzumbululo Abele o ṋekedza tshiṱhavhelo
tshavhuḓisa khaMudzimu u fhira itsho tshaKaini, lweMudzimu
a ṱanzilela uri o luga.” Amene. Ndi fulufhela uri ni a zwi vhona.
Ni a vhona hune ra khou tshila hone? Ni a vhona awara?

Ndo vha ndi tshi khou amba na nzhi—nzhinga hu si kale,
tshikola tsha Mukriste nahone nzhinga. Ya ri, “Vho-Branham,
ri hana nzumbululo dzoṱhe.”
55 Nda ri, “Izwo ni tea u hana Yesu Kristo, ngauri ndi Ene
nzumbululo ya Mudzimu, Mudzimu o dzumbululwaho ṋamani.”
Arali na sa zwi vhona, no xela.

Yesu o ri, “Arali na sa tenda uri ndi Nṋe Ene, ni ḓo fela
tshivhini tshaṋu.” Ndi Ene nzumbululo ya Mudzimu, Muya wa
Mudzimu wo dzumbululwaho nga tshivhumbeo tsha muthu.

Izwo ni sa zwi tendi, no xela. Ni Mu dzhia sa muthu wa
vhuraru, muthu wa vhuvhili, kana muṅwe muthu-vho nga nnḓa
ha Mudzimu, no xela. “Arali na sa tenda uri ndi Nṋe Ene, ni ḓo
fela zwivhini zwaṋu.” Nzumbululo!
56 A zwimangadzi vha songo kona uMu vhona. “A hu namuthu
ane a kona u ḓa kha Nṋe arali Khotsi Anga a sa mu kokodzi.
Huno vhoṱhe vhe Khotsi a Nṋea,” midzini, “vha ḓo ḓa kha Nṋe.”
Ni a vhona? Ni a zwi pfesesa? Oo, ri tea u Mu funa hani, u Mu
ṱhonifha, u Mu khoḓa; u vhona mutshelo wa Muya maḓuvhani a
u fhedzisela, na Muri wa Muselwa u tshi vhibva u khunyelelani
ha tshifhinga!
57 Muṱokola vhukuma na muṱokola u si wa vhukuma, yoṱhe yo
vha na nḓodzo i fanaho. Maḓi o sheledza yoṱhe. A zwi mangadzi
O ri tsivhudza, “Zwi ḓo fhura Vhanangiwa avho arali zwo vha
zwi tshi konadzea.”
58 Dzhielani nzhele, i vhonala i tshi fana. Yo ḓoliswa u fana.
Fhedzi dzhielani nzhele, “Nga mitshelo yayo…” Naa ni i
ḓivha hani?

Ni ḓivha hani uri a si muswiri? Ngauri u khou aṋwa
bambahosi. Holwo lutavhi lwo luga, lu khou tshila kha muri,
fhedzi lu khou aṋwa bambahosi. A lu fani na lwa u thoma.

Huno arali tshivhidzo tshi tshi ri vha “tenda Yesu Kristo
a sa shanduki mulovha, ṋamusi, na lini na lini.” Huno vha
landula Maanḓa Awe, vha landula mishumo Yawe, vha landula
Ipfi Ḽawe; arali—arali…Tshivhidzo tshine tsha tenda kha Yesu
Kristo, tshi ḓo ita mishumo ya Yesu Kristo, tshi ḓo vha na
Vhutshilo ha Yesu Kristo. Huno arali tshi songo ralo, a zwi ri
tshithu arali Vhutshilo vhu tshi khou tou tevhutshela khatsho;
arali tshi songo tiwa, u bva midzini, tshi ḓo aṋwa bambahosi
tshifhinga tshoṱhe, kana tshiṅwe tsha thungo. Fhedzi arali vhu
Vhutshilo ho tiwaho, midzini, vhu ḓo aṋwa Yesu Kristo a sa
shanduki mulovha, ṋamusi, na lini na lini, arali ḽi Ipfi ḽi bvaho
khaMudzi. Zwine, ndi EneMudzi, u ranga ha tshifhinga.
59 Dzhielani nzhele, fhedzi ndi zwine vha bveledza zwine zwa
ni vhudza phambano. “Ngamitshelo yavho,” Yesu o ri, “ni ḓo vha
ḓivha.” “Muthu ha koni u fula dzinḓirivhe kha mutshetshete,”
naho mutshetshete u kha muṱokola wa nḓirivhe. Hezwo zwi nga
konadzea, fhedzi mutshelo u ḓo zwi amba.

Mutshelo ndi mini? Ipfi, ḽa mutshelo wa khalaṅwaha. Hezwo
ndi zwine wa vha zwone, pfunzo yavho. Pfunzo ya mini?
Pfunzo ya khalaṅwaha, uri ndi tshifhinga-ḓe. Pfunzo ya muthu,
pfunzo ya dinomineisheni, fhedzi, kana Ipfi ḽa Mudzimu ḽa
khalaṅwaha?

Zwino, tshifhinga tshi a gidima, ro vha ri tshi ḓo dzula kha iḽi
lwa tshifhinga tshilapfu. Fhedzi ndi na vhuṱanzi ha uri vhoinwi
ni re hafha, nahone ndi na vhuṱanzi ha uri vhoinwi u mona na

shango, ni a kona u vhona zwine nda khou lingedza u ni vhudza,
ngauri a ri na tshifhinga tshilapfu tsha u dzula khaḽo.
60 Fhedzi ni nga ḓi vhona uri Nḓodzo i ḓa kha vha songo
lugaho, vhadededzi vha khole—khole, huno ya vha ita uri vha ite
kokotolo zwe Mudzimu a ri vha si zwi ite; fhedzi vha ḓo zwi ita,
naho zwo ralo. Mulandu? A vha koni u litsha. Naa mutshetshete
u nga vha hani tshiṅwe tshithu-vho nga nnḓa ha mutshetshete?
Naho u tshi suṱelwa nga mvula yavhuḓi zwingafhani, u tea u vha
mutshetshete. Ndi ngazwo Yesu o ri, “I ḓo ṱoḓou fana lune ya ḓo
fhura Vhanangiwa,” vhenevho vha remidzini, “arali zwo vha zwi
tshi konadzea,” fhedzi a zwi konadzei. Goroi i nga si ite tshiṅwe
tshithu nga nnḓa ha u aṋwa goroi; ndi tshenetsho fhedzi tshine i
nga kona u aṋwa.
61 Dzhielani nzhele. Elelwani, Mudzimu a si murangi wa
dzangano. Diabolo ndi murangi wa dzangano. Ndo zwi
sumbedza nga Ipfi, murahu na phanḓa, nahone u dovha na u
dovha; a ri tei u dzhena khaḽo matsheloni haya. Ri a ḓivha uri
Mudzimu ho ngo vhuya a dzudzanya vhathu nga nḓila yeneyo,
a ita dzangano. Miṅwaha ya maḓana nga murahu ha lufu lwa
mufunziwa wa u fhedza, vha sa athu vhuya vha vha na dzangano
ḽa u thoma. Zwo ḓi dzulela u sumbedza u kundelwa. Arali zwi
songo ralo, ndi ngani ri sa koni u vha vhathihi lufunoni ṋamusi,
Mumeṱhodisi, Mubaphuthisi, Mupuresbiterieni, Mukaṱoḽika na
vhoṱhe? Ndi ngani mishumo ya Mudzimu i sa ri tevheli,
zwenezwo, tshivhidzo tshiṅwe na tshiṅwe kha ḽeneḽo ḽithihi,
Ipfi? Izwo zwithu zwine zwa fhandekanya muthu, vhukonani ha
vharathu…Ri kule na Mudzimu u fhira zwe ra vha ri zwone,
ndi amba, zwivhidzo.
62 Zwino, ri a vhudzwa, zwauri, “Zwithu zwoṱhe zwa kale zwo
itea hu u itela dzitsumbo, u itela pfunzo yashu, thovhedzo,
dzingeletshedzo.” Zwauri, zwithu zwoṱhe zwa kale zwa
Testamente Ndala zwo itea, zwo ṋea murunzi, u vhona uri hu ḓo
vha namini kha Testamente Ntswa, ḓuvhani ḽashu.

U tou fana na musi ni sa athu vhuya na vhona tshanḓa
tshaṋu, huno na sedza nṱha na vhona murunzi kha luvhondo, sa
zwine tshanḓa tshanga tsha ḓo vha zwone u bva kha tshedza,
arali tshi na minwe miṱanu hafha murunzini, musi negethivi;
huno na livhisa zwanḓa zwaṋu kha, hu phosethivi, kha ne—kha
negethivi, hu tea u vha na minwemiṱanu.

Unga Bivhili i tshi ri vhudza, uri, “Testamente Ndala i
murunzi, tshifanyiso tsha zwithu zwiswa, kana zwithu zwe zwa
vha zwi tshi khou ḓo ḓa; hu si zwithu zwenezwo zwine zwa
vha hone, fhedzi ndi murunzi, tshifanyiso tsha zwithu zwine
zwa ḓo ḓa.”
63 Kha ri ye murahu huno ri vhone arali itshi tshithu tsho
vhuya tsha vha hone nga tshiṅwe tshikhathi-vho. Ni a zwi funa?
[Tshivhidzo tshi ri, “Amene.”—Mudz.] Ngauralo ri ḓo ḓivha, u

zwi bvisela khagala, murahu na phanḓa, nga Ipfi; hu si nga
muhumbulo wamuṅwemuthu, kuṅwe kuhumbulele.

A thi na ndavha uri ndi nnyi; munna muṅwe na muṅwe, nṋe
muṋe kana muṅwe-vho, “Arali a sa ambi u ya nga ha mulayo na
vhaporofita, a hu na Tshedza khae.” Ni a vhona? Ndi zwe Bivhili
ya amba. “Ipfi ḽa muthu muṅwe na muṅwe nga ḽi vhe mazwifhi,
huno Ḽanga ḽi vhe ḽa ngoho,” zwi si na ndavha uri ndi nnyi.
64 Zwino kha ri ye murahu huno ri vhone arali izwi zwo vhuya
zwa itea, u ri ṋea tsumbo.

Ri nga kona u ya hafhu murahu zwino Buguni ya Ekisodo
huno ra amba nga ha mubvumbedzwa ane a pfi Mushe, we a
vha e muporofita o ḓoliswaho o ruṅwaho nga Mudzimu, e na Ipfi
ḽa Mudzimu na lufuno lwa Mudzimu kha murafho wawe. Unga
Ipfi ḽa Mudzimu ḽi tshi shuma ḽi sa tumuwi tshifhinga tshoṱhe,
O ri, “Ho ngo ita tshithu u swika A tshi Tshi dzumbulula kha
vhaporofita Vhawe u thoma.” ZwenezwoA tshi ita. Uh-huh.

Zwino, A nga si kone u zwifha. A nga si kone u zwifha a
dovha a vha Mudzimu. Hai, muṋe wanga. U tea u dzula e kha
ngoho. A hu namazwifhi kha Ene. Ndi ene…

Huno Ha koni u Ḽi shandukisa. Arali A zwi ita, zwenezwo
Ha Mudzimu; O ita khakho. O tea u sa guma. A si na magumo ha
koni u ita khakho. Ni a vhona?Ngauralo zwineMudzimu a vhuya
a amba, ndi zwone UYaNgaHu Sa Fheli. Ni a vhona? Huno izwo
O zwi fulufhedzisa. Ngauralo, sedzani, a hu na fhethu Bivhilini
hune ya si vhe na ndunzhe—ndunzhe.
65 Zwino, Mudzimu o fulufhedzisa Abrahamu uri mbeu yawe
i ḓo vha mutsinda kha sha—kha shango ḽisili lwa miṅwaha
ya maḓana maṋa, zwenezwo U ḓo mu bvisa nga tshanḓa
tshihulu tsha nungo na maanḓa, a sumbedza zwiga Zwawe
na zwimangadzo vhukati ha vhathu vhe vha dzula navho.
Tshifhinga tsha pfulufhedziso tsha sendela. Vhathu vho vha
vho no tshi hangwa. Vho vha vhe na Vhafarisei na Vhasadukei,
na vhaṅwe-vho, dzidinomineisheni. Fhedzi, nga u ṱavhanyedza,
henefho hombo ḓaMudzimu e eṱhe huno a kokodzela, nnḓa, kule
ha muṅwe na muṅwe wavho.

Mudzimu ho ngo vhuya, na liṅwe ḓuvha kana nga
tshiṅwe tshifhinga, a vhuya a vhidza muporofita a bvaho kha
dinomineisheni. Hai, muṋe wanga. O ṱanganana, o vha a si nga
koni u zwi ita; o vha a tshi ḓo tea u dzula na iyo dinomineisheni.
66 Mushe, munna o ruṅwaho nga Mudzimu, e na Ipfi ḽa
Mudzimu, huno e lwendoni lwawe a tshi isa Israele shangoni ḽa
pfulufhedziso, o ima tshoṱhe kha ndaela ya Mudzimu, a ṱangana
na muṅwe muporofita, muṅwe muḓodzwa we a vha e na nḓodzo
ya vhukuma ya wonoyo Muya Mukhethwa we wa vha u kha
Mushe. Ndi zwone. O vha e muporofita. Muya Mukhethwa wo
vha u kha hoyu munna. Dzina ḽawe ḽo vha ḽi Biliamu. Roṱhe ri
a mu ḓivha. Ndi zwone, zwithu zwenezwo, zwi fanaho, zwithu—

zwithu zwe uyo munna a amba, zwi kha ḓi itea, kha miṅwaha i
ṱoḓaho u lingana maḓana a fumbilimalo yo fhiraho. “Iwe u nga
ṋari, Oo Israele. Ane a u fhaṱutshedza u ḓo fhaṱutshedzwa. Ane
a u sema u ḓo seṅwa. Nungo dzau, na maanḓa, mishasha yau yo
luga hani, Oo Yakobo!” Ni a vhona, ho ngo kona u zwi litsha. O
ḓa afhombiluni yawe a tshi khou ḓiimisela u sema vhathu.
67 Oho, inwi vhadededzi vha khole—khole vha thetshelesaho
idzi theiphi miṅwahani iyi yoṱhe, huno ni tshi vhona Mudzimu a
tshi khwaṱhisa kokotolo zwe A amba, huno ni dzula vhugudeloni
haṋu na ḓivha uri ndi Ngoho; huno nga mulandu wa phambano
dzaṋu dza dzidinomineisheni, ni a zwi hanedza nahone na
vhudza vhathu vhaṋu uri a zwo ngo ralo. Khombo kha inwi!
Tshifhinga tshaṋu tsho sendela tsini.
68 Biliamu, o ḓoliswaho Muya muthihi we wa vha u kha Mushe.
Phambano yo vha i mini? Pfunzo ya Mushe yo vha i yone—
yone. Bivhili yo amba hafha kha Petro Ya Vhuvhili, uri yo vha
i “pfunzo ya Biliamu” ye Israele a i ṱanganedza, ye Mudzimu a
si vhuye a i hangwela. Tshivhi tshi si na khangwelo! A hu na
na muthihi wavho we a tshidzwa, naho vho bva vhe nga fhasi
ha phaṱhutshedzo dza Mudzimu, nahone vho vhona tshanḓa
tsha Mudzimu tshi tshi shuma nga uyu muporofita wa maanḓa,
nahone vha zwi vhona zwa khwaṱhiswa kokotolo nga Mudzimu.
Huno, ngauri, muṅwe muporofita o ḓa na pfunzo, isili, huno
a hanedzana na Mushe, nahone a lingedza u sumbedza vhathu
uri Mushe haho kha ngoho. Huno Dathani, Kora, na vhunzhi
havho, vha tendelana nae huno vha funza vhana vha Israele u ita
vhupombwe, u tevhela dzangano ḽawe, zwauri, “Roṱhe ri a fana.”

“Kana ri vha Meṱhodisi, Baphuthisi, Puresbiterieni, kana
Vhapentekostaḽa, na zwiṅwe zwinzhi, ri a fana roṱhe.”
69 A ri fani! Ni vhathu vho nanguludzwaho, vho khetheaho kha
Murena, vho kumedzelwaho kha Ipfi na Muya wa Mudzimu, u
aṋwamutshelo wa pfulufhedziso Yawe ya ḽino ḓuvha. Huno inwi
a ni vhavho! Ndi a ḓivha uri izwo zwi na maanḓa lu ofhisaho,
fhedzi naho zwo ralo izwo ndi Ngoho. Vho ḓikumedzelaho kha
tshumelo kha ayamaḓuvha a vhufhelo! “Ibvani khaḽo.”
70 Zwino, “pfunzo ya Biliamu,” hu si vhuporofita ha Biliamu.
Uvho ho vha ho luga tshoṱhe. Ho vha huMudzimu. Ndi vhangana
vha no zwi tenda? [Tshivhidzo tshi ri, “Amene.”—Mudz.]
Vhuporofita ha Biliamu ho vha vhu ngoho kokotolo, ngauri ho
ngo kona u amba tshiṅwe-vho. Nḓodzo ya Mudzimu yo vha i si
nga ambi zwiṅwe-vho, nahone Mudzimu o zwi khwaṱhisa nga
u sumbedza uri zwo vha Ngoho. Fhedzi yo vha i “pfunzo ya
Biliamu.”
71 Zwino vhambedzani izwo na Mateo 24:24. Vhaḓodzwa,
fhedzi pfunzo yavho a si ya ngoho. Vhuraruthihi vhunzhi, na
zwoṱhe zwi ngaho izwo; zwo khakhea, muvhangisakristo!

Ndi a fulufhela zwipfi zwaṋu a zwi khou vhaisala. Huno ni
songo dzi dzima, idzo founu. Nahone ni songo takuwa na ṱuwa.
Itonu dzula no fhumula, huno ri vhone arali Muya Mukhethwa
u si nga zwi dzumbululi kha riṋe, na u zwi sumbedza kha riṋe.
Ni ri, “Fhedzi hezwo…” Tshiṅwe na tshiṅwe tshine na tenda,
itonu dzula no fhumula nahone ni thetshelese. Huno ni humbele
Mudzimu a vule mbilu yaṋu, ndi hone ni tshi ḓo wanulusa uri
kana ni mupfa, kana mutshetshete, kana huṅwe na huṅwe he na
ima. Ni a vhona?
72 Zwino, na Yudasi, “o tetshelwa u laṱwa he a vha khaho,” o
dzula henefho phanḓa ha Yesu. Huno Yesu o mu vhudza, “U ene.
Na tshini tshine wa khou ya u ita, na tshini tshine wa tea u ita,
iya u tshi ite nga u ṱavhanya.” Ene a tshi ḓivha zwe a vha a tshi
khou ita, fhedzi, u itela maseṱha a mahumi mararu, na bvumo,
o rengisa Murena Yesu Kristo. Muṅwe wa vhafunziwa Vhawe,
mufaragwamawa tshivhidzo, Yesu omu vhidza “khonani” Yawe.
Ni a vhona? Bivhili yo ri, “O bebwa e murwa wa tshinyalo,” u tou
fana na Yesu o bebwa eMurwawaMudzimu. “U xedza vhenevho
Vhanangiwa arali zwo vha zwi tshi konadzea.”
73 Dzhielani nzhele nga vhuronwane musi ri tshi khou guda.
Ri ḓo dzhia iṅwe tsumbo, hangei kha Bugu ya Dzikhosi. Ho vha
hu na mu—muporofita, huno dzina ḽawe ḽo vha ḽi Mika. O vha e
murwawaYimila, huno o vha emuporofita. O vha e ene.

Huno ho vha hu namuṅwemuporofita, ṱhoho ya dzangano ḽa
vhaporofita, vhaḓodzwa. Bivhili yo ri vho vha vhe “vhaporofita,”
u tou fana na zweA ri Biliamu o vha emuporofita, vhaḓodzwa.

Huno ho vha hu na muṅwe wavho nga dzina a tshi pfi Mika,
we a vha o ḓoliswa nga Mudzimu nahone o ruṅwa nga Mudzimu,
e na Ipfi ḽa Mudzimu.

Ho vha hu na muṅwe, Tsedekia, we a humbula uri o ruṅwa
nga Mudzimu. O vha o ḓoliswa nga Mudzimu, fhedzi pfunzo
yawe yo vha yo fhambana na Ipfi ḽa Mudzimu. “Vuwa, Vhokristo
vha khole—khole, vha sumbedza zwiga zwihulu, vha ḓo fhura
Vhanangiwa arali zwi tshi konadzea.”
74 Dzhielani nzhele, vhuvhili havho, vhuvhili havho vho
ḓoliswa. Zwino, no vha ni tshi nga amba hani uri tshifhio ndi
tshone, na uri a si tshone? Sedzani zwe Ipfi ḽa fulufhedzisa kha
Ahaba. Muporofita we a vha e phanḓa hawe, we a vha e Eḽiya,
muṅwe wa vhaporofita vhahulwanesa vha itsho tshikhathi,
uyo o vha e muporofita o themendelwaho. Uyo muporofita o
themendelwaho o amba, zwauri, “Ngauri Ahaba o ita hovhu
vhuvhi, izwo mmbwa dzi ḓo ṋanzwa malofha awe; nge a dzhia
vhutshilo haNabothe. Na urimmbwa dzi ḓo ḽa Jesebele, huno…
muvhili wawe u ḓo vha mupfudze masimuni.” Zwino, ni nga
fhaṱutshedza hani zwe Mudzimu a zwi sema? Kana ni nga
kona hani u sema, sa zwe Biliamu a amba, zwe Mudzimu a
fhaṱutshedza? Ni a vhona?

Fhedzi havha vhaporofita vho vha vha tshi fulufhedzea. Ho
vha hu si na u timatima zwauri vho vha vhe vhathu vhavhuḓi,
vhanna vha ṱhonifheaho. Ngauri, u vha muporofita kha ḽa
Israele, ni tea u ṱhonifhea, kana na u tou vha Muisraele. No vha
ni tshi kanḓwa, arali zwi songo ralo. Vho vha vhe vhanna vha
ṱhonifheaho. Vho vha vhe vhanna vhavhuḓi. Vho vha vhe vhanna
vho funzeaho. Vho vha vhe vhanangiwa vha Ahaba, vha lushaka.
(Ni a zwi vhona, Khaladzi Wright?) Vhanangiwa vha lushaka,
vho lugelaho zwavhuḓi par-…
75 Huno zwino, musi Mika a tshi vhona bono ḽawe, o zwi ḓivha
mbiluni yawe zwe Ipfi ḽa amba, fhedzi o ṱoḓa u vhona zwe Muya
we wa vha u ngomu hawe wa ḓo amba.

Ngauralo vha mu vhudza, vha ri, “U ambe zwi no fana na
zwine avha vhaṅwe vhaporofita vha amba. Huno musi u tshi
ralo, mulandu, u ḓo vha, ri ḓo u dzhenisa khweranoni, hu si na
u timatima, hafhu. Ni a vhona? Ri ḓo u ita muṅwe washu. Ri
ḓo u vhuedzedza kha dinomineisheni yashu. U…Ri a ḓivha uri
u muporofita, fhedzi u dzulela u amba zwithu zwi semanaho.
U dzulela u sema Ahaba. Zwino, Tsedekia, munna muhulwane,
mupapa, kana…” zwiṅwe na zwiṅwe zwe a vha e zwone.
“Zwino o no fhaṱutshedzaAhaba, huno a ri, ‘Iya u zwi ite.’ Zwino
u ambe ḽeneḽo ḽithihi, Yimila. Mulandu, ni tou vha munna a
shayaho. A ni na tshivhidzo, na zwiṱukuṱuku, na khathihi. Huno
havha vhanna vha na dzimiḽioni. Lushaka lwoṱhe ndi lwavho.
Zwino u ambe zwi fanaho na zwine vha amba, u vhone zwine wa
ḓo ita, u ḓo—u ḽe lupfumo lwa shango.” O vha a tshi khou amba
na munna a si ene hangei!
76 Mini-ha arali ho vha ho pfi, “Ni nga kona u wana khakho
zwayo kha Tsedekia, Mika?”

“Hai.”
“No vhuya na muwana e tshivhini?”
“Hai.”
“No no vhuya namupfa a tshi khou semamuṅwemuthu?”
“Hai.”
“No no mu wana o kangwa?”
“Hai.”
“Ni nga kona u hanedza pfunzo yawe?”
“Hai.”
“Ni a tenda uri digirii yawe ya vhudokotela a si ya ngoho?”
“Hai.”
“Ni a tenda uri Ph.D. yawe—yawe yo luga tshoṱhe?”
“Ngangoho. Nga khoro ya Sanhedrini; ndi humbulela uri ndi

khoro yoṱhe, ndi humbulela uri yo luga tshoṱhe.”
“Zwo luga, zwenezwo, ndi ngani ni sa imi nae?”

“Ndi ngauri o pambuwa kha Ipfi!”
77 Zwo luga, ri ḓo vha na khaṱhulo yazwo, zwenezwo, u fana
na Eḽiya muporofita phanḓa ha izwo. Huno arali ni ṅwana wa
Mudzimu, ni ḓo ima na muporofita wa ino Bivhili. Ndi Ipfi.
Dzhielani nzhele awara, khalaṅwaha.
78 Zwo luga, mini-ha arali Tsedekia a ri, “Oo, ndi a ḓivha uri
muporofita o amba hezwo, fhedzi izwo ndi zwa murafho u ḓaho.
Ndi zwa tshifhinga tshilapfu u bva zwino”?

O ri, “Lindelani u swika ndi tshi vhona bono ḽi bvaho ha
Mudzimu, huno zwenezwo ndi ḓo ni vhudza.”

Ha pfi, “Zwenezwo ni amba ḽeneḽo ḽithihi?”
A ri, “Ndi ḓo amba fhedzi zwine Mudzimu a amba; hu si

tshiṅwe-vho, hu si na tshiṅwe hafhu. Ndi nga si engedze ipfi
ḽithihi Khaḽo, kana nda bvisa Ipfi ḽithihi Khaḽo.”

Ngauralo uvho vhusiku, thabeloni, Murena o ḓa kha ene e
kha bono. O bvela nnḓa ngamatsheloni a tevhelaho, a ri…

Vhaporofita vhavhili ngevho!
79 Munna muhulwanesa kha lushaka, kha mmbi na maṱoni a
lushaka, o vha e Tsedekia. O vha e muporofita muhulwane,
nga khosi. O vha e ene ṱhoho ya vhaporofita vhaṅwe vhoṱhe,
nga dzangano. O itwa, ṱhoho yavho vhoṱhe, nga dzangano ḽawe;
zwavhuḓivhuḓi ene o vha e o vhalesaho, o funzeswaho, o lugelaho
tshoṱhe kha mushumo. Huno o vha o ḓoliswa Muya Mukhethwa,
ngauri u pfi “muporofita.” Ngangoho, hu si muporofita zwawe,
o vha emuporofita waMuheberu. Zwinomu sedzeni.
80 Tsedekia o ri, “Murena o amba na nṋe, ‘Ntzheṱele hedzi
ṋanga mbili dza tsimbi,’ tshiga.” Muporofita u anzela u ṋea
zwiga. “O ri, ‘Tzheṱa hedzi ṋanga dza tsimbi.’ Muya Mukhethwa
wa ri kha nṋe, ‘Dzhia hedzi,’ Nḓodzo ye ya mphaṱutshedza.” Ni
songo elekanya uri ndi dza tshiṱhavhelo, fhedzi u dzhena kha
fhungo. “Muya Mukhethwa une wa amba nga dzindimi nga nṋe,
Wone we wa nthemendela, Wo ri, ‘Dzhia hedzi ṋanga, huno,
ngadzo, vhudza khosi uri i ḓo sukumedza Syria tshoṱhe—tshoṱhe
nnḓa ha shango. Huno Ndi ḓo mu ṋea murahu shango ḽine nga
pfanelo ḽa vha ḽa Israele, tshivhidzo.’”

Murathu, hezwi ndi zwa ndeme vhukuma, u ṱoḓou fana na
musi Biliamu o vha e hangeno. Biliamu o vha a tshi amba
lwa ndeme u fana na Mushe. Mushe…Nomboro yone—yone ya
Mudzimu ndi sumbe. Huno Biliamu o ri, “Mphaṱeleni aḽiṱari dza
sumbe; zwiṱhavhelo zwo kunaho zwa sumbe, dziphulu, na thutha
dza sumbe.” Hezwo zwo vha zwi tshi khou amba nga ha u ḓa ha
Murwa wa Mudzimu. Lwa ndeme, o vha e kha ngoho u tou fana
na muṅwe na muṅwe wavho.
81 Huno Tsedekia ngoyu, lwa ndeme a tshi tou vha kha ngoho,
“Ngauri heḽi shango ndi ḽashu. Mulandu, avho Vhasiria na
Vhafiḽista hangei vha tshi khou ḓadza thumbu dzavho, dza

vhana vhavho na vhaṅwe-vho, swina ḽashu, nga zwiḽiwa zwine
vhana vhashu vha zwi shaya! Ngeno, Mudzimu o ri ṋea heḽi
shango!”

Murathu, heyo ndi khani yavhuḓi. Ndi humbulela uri o kona
u zwi ṱavhela mukosi phanḓa ha Israele, huno vho kona u ṱavha
mukosi nga he vha kona. Zwino, ndi khou amba nga ha ṋamusi
zwino. Ndi a fulufhela uri ni a mpfesesa. U ṱavha mukosi hoṱhe,
u huwelela!
82 Ni a elelwa Dafita Swondaha yo fhiraho? Ni a vhona?
Vhoinwi henengeyo nnḓa kha shango ḽa radio, kana shango
ḽa uvhu vhuṱumani ha luṱingo; ni songo wana Mulaedza wa
Swondaha yo fhiraho, ivhani na vhuṱanzi uri ni a u wana. U
Lingedza U Itela Mudzimu Tshumelo Hu Si Na U Telwa U
I Ita, a zwi na ndavha uri ni fulufhedzea hani, ni wavhuḓi,
vhukumakuma a i ṱanganedzwi ngaMudzimu. Ni a vhona?

Zwino, Tsedekia o vha e hafha, a tshi elekanya uri u
kha ngoho.
83 Mika o ri, “I ri ni ndi vhudzise Mudzimu.” Ngauralo a ḓa nga
matsheloni a tevhelaho na MURENAU RALO. O ṱola bono ḽawe
nga Ipfi.
84 Zwino arali o vha a tshi ḓo vha o ri kha Tsedekia, “U a ḓivha
zwe muporofita wa Bivhili afha a amba uri zwi ḓo bvelela kha
uyu munna?”
85 “Fhedzi hu si kha tshino tshifhinga, ngauri hoyu munna ndi
munna a ṱhonifheaho. U khou lingedza.” Ni songo kundelwa u
pfa hezwi. “U khou lingedza u humisela kha tshivhidzo zwithu
zwine zwa vha zwa tshivhidzo. U khou lingedza u ṋea thundu
yatsho murahu,” hu si zwithu zwa Muya; arali zwo vha zwi tshi
ḓo ralo, o vha a tshi ḓo vha o dzinginyisa ulwo lushaka lwoṱhe u
fana na zwe Eḽiya a ita. Fhedzi, a tshi lingedza u vha ṋea zwithu
zwi fareaho, “Ri na thundu. Ri dzangano ḽihulu. Ri miraḓo yaḽo.
Riṋe roṱhe, noṱhe vhoinwi vhathu, vhoinwi Vhaporotestanti,
noṱhe ni tea u ima na riṋe.” Uh-huh.

Ri khou ḓa khaḽo hu si kale. “Vhoṱhe ndi vhakomana na
dzikhaladzi, naho zwo ralo.” A si zwone! A zwo ngo vhuya
zwa ralo nahone a zwi nga vhuyi zwa ralo, kha Tshivhidzo
vhukumakuma tshaMudzimu. Zwi nga si vhe nga u ralo!
86 Dzhielani nzhele, o vhona bono. Ngauralo o ri, “Mudzimu o
amba na nṋe.” Zwino, vhonani, munna o vha a tshi fulufhedzea.
O ri, “A ri, ‘Tzheṱa ṋanga idzi, huno u gonyele henengei phanḓa
ha khosi nahone u sukumedzele vhukovhela,’” kana thungo ifhio
na ifhio ye shango ḽa vha ḽo adza u bva afho he vha vha vho ima.
“‘Sukumedza, huno iḽo ḽi vha MURENA U RALO, ḽa uri u khou
ya u wana gundo huno a vhuya, gundo ḽa tshivhidzo.’ A tshi khou
ya u vha pandela!” Hezwo zwi tsini nga maanḓa, a zwo ngo ralo?
Ho vha ho tshinyalani?

Mika khoyu u khou ḓa. Ha pfi, “Zwino ṋeani vhuporofita
haṋu.”
87 A ri, “Gonyani! Fhedzi ndo vhona Israele a tshi nga nngu, o
balangana, a si namulisa.”Whew! Zwo fhambana kokotolo.
88 Zwino, ni tshivhidzo. Zwino ndi nnyi a re kha ngoho?
Vhuvhili havho, vhaporofita. Nḓila i yoṱhe ine ni nga kona u
sumbedza phambano khavho, ndi, u zwi ṱhaṱhuvha nga Ipfi.

Ha pfi, “Izwi no zwi wana hani?”
A ri, “Ndo vhona Mudzimu o dzula kha Khuluṋoni.” A ri,

“Ndo vhona khoro yoṱhe yo mona Nae.”
89 Zwino elelwani, Tsedekia o sokou ri o vhona Mudzimu, na
ene-vho, na Muya wonoyo. “Ndo vhona Mudzimu. O mmbudza
uri ndi tzheṱe ṋanga idzi nga—nga tsimbi. Ibva u ye henengei
huno u pandele dzitshakha hafha, ngauri heḽi ndi ḽashu. Vhaṅwe
a vha na pfanelo khaḽo lini.” Vho vha vha tshi ḓo vha vhe na
pfanelo arali vho ima na Mudzimu. Vho vha vha tshi ḓo vha vho
vha naḽo, fhedzi vho ṱutshela Mudzimu.

Heyo ndi nḓila ine dzangano ḽa vha ngayo, tshivhidzo. Tshi
na pfanelo kha hezwi zwithu, fhedzi no fhuriwa malugana
nazwo, ngauri no ṱutshela kule ha Ipfi ḽa Mudzimu na Muya wa
Mudzimu, nḓodzo, u khwaṱhisedza Ipfi ḽa khalaṅwaha. Ni songo
kundelwa u wana hoyu Mulaedza.
90 Dzhielani nzhele zwe zwa itea zwino. O ri, “Ndo vhona
Mudzimu,” Mika o ralo, “o dzula kha Khuluṋoni Ṱaḓulu. Khoro
Yawe yo vha yo mona Nae. O ri, ‘Ndi nnyi ane ri nga mu wana a
tsa nahone a fhura Ahaba, u ita uri maipfi a Eḽiya a vhe a ngoho;
muporofita Wanga we a themendelwa. Ndo amba zwauri u ḓo
ḓa. Huno Eḽiya o vha e na Ipfi Ḽanga. Huno maṱaḓulu na ḽifhasi
zwi ḓo lovha, fhedzi Ipfi Ḽanga a ḽi nga kundelwi. A thi londi uri
vha vha tshizwinozwino hani, kana vha vha vhavhuḓi hani, kana
vha vha vha funzeaho hani, kana ndi vhahulwane hani, Maipfi
Anga ha nga vhuyi a kundelwa.”

“Huno muya wa mazwifhi wa bva ngomu vhudzulavhafu,
wa wa fhasi nga magona awe, huno wa ri, ‘Arali U tshi ḓo tou
ntendela, ndi nga vha ṋea nḓodzo yanga, nda vha ita uri vha ite
lushaka luṅwe na luṅwe lwa tshiga kana tshimangadzo, tenda
ndi tshi ita uri vha vhe kule ha Ipfi. Ha nga vhuyi a ḓivha uri
Iḽo ndi Ipfi Ḽau. U ḓo ḓihangwisa Ḽone, a tshi itela bvumo.’”
Murathu, zwifhinga a zwo ngo shanduka. Murathu Neville, izwo
ndi ngoho. Ni elelwe, izwo ndi ngoho. “‘Ndi ḓo ya khae, nda mu
ita uri a ite zwithu zwi fanaho na zwine vhaṅwe vhoṱhe vha ita.
Ndi ḓomu ita uri a porofite, nahone a ambemazwifhi.’” Zwo vha
zwi tshi nga vha hani mazwifhi? Ngauri zwo vha zwo fhambana
na Ipfi.
91 Dzhiani iṅwe ya idzi ndovhedzo dzo khakheaho, zwikene-
na-zwikene-na-zwikene zwo khakheaho, a thi na ndavha uri zwi



24 IPFI ḼO AMBIWAHO

pfala zwi zwa vhukuma hani, uri vha lingedza hani u zwi edzisa,
ndi mazwifhi arali zwo fhambana na Ipfi ḽa Mudzimu ḽa ino
awara. Zwo tou ralo.

Inwi ni ri, “Zwo luga, zwashu, zwo luga, ro ita hezwi, huno
ri ita hezwi, nahone tshivhidzo tshashu tsho ima nga nḓila ino
na iḽa.”

A thi londi uri tshi mini. Arali zwi tshi fhambana na Ipfi
ḽo ṅwalwaho ḽa ino awara, ndi mazwifhi. Mudzimu ha nga vhi
na mushumo nazwo, hu si na ndavha uri zwi fulufhedzisa hani,
zwo funzea hani, zwo nakelela hani, zwi pfala zwi ngoho hani,
zwi pfala zwi zwavhuḓi hani, arali zwo fhambana na Ipfi ḽa ino
awara. Ri ḓo dzhena khaḽo nga maanḓanyana nga murahu ha
miniti i si gathi, tshifhinga tshi tshi ri tendela. Arali ra sa kona,
ri ḓo zwi ita hafhu ano madekwana.
92 Dzhielani nzhele, o vha a tshi fulufhedzea, munna wavhuḓi,
zwi sa timatimisi. Huno o ri…Zwenezwo, nga iṅwe nḓila, Mika
o ri khae, vha songo livhana zwifhaṱuwo, fhedzi nga maṅwe
maipfi, “No ḓoliswa muya wa u zwifha.” Naa iḽo a ḽi nga vhi
ḽiṅwe ḽine ni nga ḽi vhudzamubishopo? Fhedzi o zwi ita.
93 Huno ngauralo uyu mubishopo a sendela nahone a ri, “A ni
tsha ḓo dovha na vha na khwerano,” nahone a mu vhanda kha
tshifhaṱuwo. A ri, “Ni a ḓivha uri ndi muthu o themendelwaho.
Tshivhidzo tshanga tsho nnyita ṱhoho yatsho, hetshi tshithu.
Voutu ya bvumo ya vhathu vha Mudzimu yo nnyita hezwi.
Dzangano ḽanga ḽo nnyita hezwi. Huno Mudzimu o ri ṋea
heḽi shango, nahone O ḓiimisela uri ḽi vhe ḽashu. Huno ndi
na MURENA U RALO.” A mu vhanda, huno a ri, “Muya wa
Mudzimuwo ya thungo lufhio musiWo nṱutshela?”
94 Mika a ri, “Ni ḓo zwi ḓivha, ḽiṅwe ḽa haya maḓuvha,” musi
California ḽi fhasi ha lwanzhe ngei seli, na zwithu hezwi zwoṱhe.
Ni a vhona? “Ni ḓo vhona thungo lwe Wa ya, musi no dzula
dzhele dza ngomu—ngomu.”
95 Zwino, Ahaba, ni khou yo ri mini? “Ndi tenda muporofita
wanga,” a ralo. Mini-ha arali o sokou fhenḓa Ipfi? Ni a vhona, ho
ngo ṱoḓa u ḓivhona o seṅwa. Ipfani nṋe! Ho ngo ṱoḓa u ḓivhona
o seṅwa. A hu na muthu a no zwi funa.

Huno ḽanga dzanga-…murathu a re kha dzangano, heyo ndi
yone thaidzo yaṋu. Ni ṱoḓou humbula uri ni ita zwone, ngeno,
ni tshi zwi ḓivha mbiluni yaṋu, musi ni tshi lovhedza ni tshi
shumisa dzina ḽa “Khotsi, Murwa, Muya Mukhethwa,” ni khou
zwifha. Ni a ḓivha uri musi ni tshi bvu-…amba izwo zwithu
zwine na khou ita, huno na dzhia vhuṱanzi ha u thoma, na zwithu
zwoṱhe zwi ngaho izwo, ni khou khakha. Naa vhuṱanzi ha u
thoma vhu nga vha hani u amba nga dzindimi, huno-ha na amba
zwo fhambanaho na pfulufhedziso ya Mudzimu kha ino awara?
Zwi nga itea hani? A ni ṱoḓi samba, ni a ṱoḓa? Fhedzi Hafha
zwo ṅwalwa, ngauralo zwi ḓo tou ralo. Ulwo ndi luswayo lwa

ḽivhanda, lu tsini nga nḓila ine lwa ḓo xedza Vhanangiwa arali
zwo vha zwi tshi konadzea.
96 Tshiga tshiṅwe na tshiṅwe, tshimangadzo tshiṅwe na
tshiṅwe, munna o ḓoliswaho, vhuporofita, tshaka dzoṱhe dza
zwithu zwi no khou bvelela; tshaka dzoṱhe dza zwiga, tshaka
dzoṱhe dza zwimangadzo, ni ḓo vhona hani phambano? Sedzani
Ipfi ḽa ino awara. Ndi nga nḓila ine na dzhia…
97 Sedzani Mushe, uri o vha a tshi ḓo vha o vhudza hani
Biliamu. Sedzani Mika hafha, ro zwi ḓivha hani uri o vha e kha
ngoho? Ipfi, a sa athu vha hone, ḽo porofita hezwo nga haAhaba.

Huno Ipfi, ri sa athu vha hone, ḽo porofita aya madzangano
a ḽino ḓuvha, na iḽi samba khao. Na zwithu zwine zwa ḓo itwa
nga Tshivhidzo Tshawe tsho ḓoliswaho nga ngoho, tshi ḓo vha
na Ipfi, Muselwa a re Ipfi. Khezwi-ha. Khezwi, ṋamusi, u fana
na zwe tsha vha tshi zwone nga tshiḽa tshifhinga.
98 Bivhili yo ri, “Nga mulomo wa ṱhanzi mbili kana tharu ipfi
ḽiṅwe na ḽiṅwe nga ḽi khwaṱhiswe.” Ndo amba nga ha Biliamu,
ndo amba nga ha Biliamu na nga ha Mushe. Huno zwino ndo
amba nga ha Mika na Tsedekia. Zwino ndi khou ya u ṋea iṅwe
nthihi. Zwine, hu na maḓana adzo, fhedzi iṅwe nthihi, uri ṱhanzi
dzi vhe tharu. Ndi na mutevhe wadzo wo ṅwalwaho hafha fhasi;
fhedzi u vhulunga tshifhinga.
99 Yeremia we a vha o themendelwa, muthathiwa, fhedzi e
muporofita o themendelwaho wa Mudzimu. Vho vha vha tshi
mu vhenga uyo munna. Vho posa u songo vhi-…mutshelo
wo vhibvesaho khae, na tshiṅwe na tshiṅwe-vho. Huno a vhea
samba khavho. Huno zwithu zwe a ita, nahone a zwi vhea
henefho matungo awe, na zwithu, huno a ṋea zwiga zwauri
Israele o khakha.

Muporofita muṅwe na muṅwe, muporofita wa ngoho o
vhuyaho a vha hone shangoni, o sema ayo madzangano a
dinomineisheni a tshivhidzo. Zwo vha zwi tshi nga shanduka
hani, nga Mudzimu a sa shanduki?
100 Muya Mukhethwa ndi Muporofita wa ino awara; U khou
khwaṱhisedza Ipfi Ḽawe, a tshi Ḽi sumbedza. Muya Mukhethwa
wo vha u Muporofita wa tshifhinga tsha Mushe. Muya
Mukhethwawo vha umuporofita wa tshifhinga tshaMika. Muya
Mukhethwa,wewa ṅwala Ipfi, u a ḓa nahonewakhwaṱhisa Ipfi.
101 Zwino ho itea mini tshifhingani tsha Mika? Ahaba o
vhulawa, huno mmbwa dza ṋanzwa malofha awe, u ya nga Ipfi
ḽa Mudzimu.

Vhoinwi vhadededzi vha khole—khole noṱhe, u ralo
Mudzimu, ḽiṅwe ḓuvha ni ḓo kana zwine na khou zwala, vhoinwi
vharangaphanḓa vho pofulaho vha mabofu! A tho ngo sinyuwa.
Ndi khou tou ni vhudza Ngoho. Huno ndo vha ndi sa ḓo vha ndo
amba izwi arali afha nṱha, lufherani luḽa, araliMuyaMukhethwa

u songo ri, “Zwi ambe nga iyo nḓila.” Naa ndo no vhuya nda ni
vhudza tshithu tsho khakheaho nga nnḓa ha tshe Mudzimu a
sumbedza uri ndi ngoho? Vuwani, vharathu vhanga, tshifhinga
tshi sa athu ṱuwa!
102 Fhedzi i ri ni ndi ambe heḽi. Naa mupfa u nga vuwa hani
huno wa vha mutshetshete, ngeno wo tetshelwa izwo? Naa
Vhanangiwa vha nga kundelwa hani u zwi vhona? Ngauri, no
nangelwa u zwi vhona. “Vhoṱhe vhe Khotsi a Nṋea vha ḓo ḓa,”
Yesu o ralo, “fhedzi a hu na na muthihi wavho ane a nga ḓa
arali A songo Nṋea ene musi muteo wa shango u sa athu vha
hone, musi madzina avho a tshi ṅwalwa kha Bugu ya Ngwana
ya Vhutshilo,” hu si kha redzhisiṱara ya tshivhidzo, fhedzi kha
Bugu, Bugu ya Ngwana ya Vhutshilo.
103 Dzhielani nzhele, Yeremia o takuwa, o themendelwa phanḓa
ha vhathu, naho zwo ralo vho mu vhenga.
104 Huno ngauralo vho bva nahone vha ita dzhogo, a ita, huno a
i vhea kha mutsinga wawe, huno a ya phanḓa ha vhathu. Vha ri,
“Oo, ri vhathu vhahulwane vha Mudzimu. Mulandu, ri Israele.
Ri a fulufhedzea nga maanḓa kha sinagogo yashu! Ri dzhena
Swondaha iṅwe na iṅwe, ri, ri ṋekedza zwiṱhavhelo, nahone ri
nikela tshelede yashu. Naa Nebukadanetsara a nga fara hani
zwithu zwikhethwa zwa Mudzimu?” Huh! Zwivhi zwaṋu zwo
zwi ita.

Mudzimu o ri, “Arali ni tshi ḓo vhulunga Milayo Yanga,
hetshi a thi nga iti. Fhedzi, arali na sa ralo, tshi khou ḓa kha
inwi.” Hezwo ndi zwone kokotolo. Zwi kha ḓi fana. Vhulungani
milayo Yawe, Ipfi Ḽawe ḽa awara, ḽe A fulufhedzisa.
105 Zwino dzhielani nzhele. Zwino, Yeremia, nga lufuno lwa
Mudzimu, muporofita o themendelwaho, naho o vhengwa…
Muṅwe na muṅwe wavho o vhengwa maḓuvhani avho.
Vho ita zwithu zwi songo ḓoweleaho zwo fhambanaho na
dinomineisheni ya iḽo ḓuvha, muṅwe na muṅwe o mu vhenga,
na mahosi na tshiṅwe na tshiṅwe-vho. Ngauralo o vhea dzho-
dzhogo kha mutsinga wawe, huno a ri, “MURENA U RALO.
Ni ḓo vha henengei lwa miṅwaha ya fusumbe,” ngauri o vha
a tshi pfesesa zwi bvaho kha Ipfi ḽa Mudzimu. “Miṅwaha ya
fusumbe!”
106 Zwenezwo Hananiah, Hananiah, ndi a humbulela uri ni
ḽi bula, H-a-n-a-n-i-a-h. Hananiah, muporofita vhukati ha
vhathu, o ḓa, a bvisa dzhogo kha mutsinga wa Yeremia, huno
a i vunḓa. Huno a ri, ivha muthu muhulwane vhukati ha vhathu,
ni a vhona, musi a tshi khou amba zwo fhambanaho na Ipfi ḽa
Mudzimu. Huno a ri, “Miṅwahamivhili vha ḓo vhuya. MURENA
U RALO.”

Vhaporofita vhavhili vho ḓoliswaho. Phambano khavho yo
vha i hani? Muṅwe o vha na Ipfi ḽi ambaho, huno muṅwe ho ngo
vha naḽo. Yeremia o ri, “Amene.”

107 Phanḓa ha vhahulwane vhoṱhe na tshivhidzo, Israele yoṱhe,
ni a vhona, o ṱoḓa u sumbedza uri ene o vha a tshi nga vha
muhulwane sa Yeremia. “U a ḓivha uri a vha u takaleli, naho
zwo ralo. Ngauralo ndi muporofita, na nṋe-vho. Ndi muporofita
u fhira iwe, ngauri u khou porofita mazwifhi. U mmbudza uri
vhathu vha Mudzimu vha ḓo vha fhasi ha tshithu tshikene-na-
tshikene?”

Ndi zwine vha amba ṋamusi, fhedzi ni ḓo vha henengei naho
zwo ralo, sa tshivhidzo. No seṅwa nga samba. Vhoinwi zwivhidzo
zwoṱhe, dinomineisheni dzi khou farelela kha maitele adzo a
muthu vhudzuloni ha Ipfi ḽaMudzimu, no seṅwa ngaMudzimu.
108 Zwino dzhielani nzhele, ngoyu u a ḓa. Hananiah u ḓirula
dzhogo kha mutsinga wawe, tshiga tsha Mudzimu, a i vunḓa,
huno a ri, “MURENA U RALO. Miṅwaha mivhili vha ḓo vha
vho vhuya.” U tou itela u vhonwa fhedzi, “Ndi nṋeMukeneṅene.”
Ngauri o ima ngomu, o vha emuporofita wa dzangano.
109 Yeremia o vha e munna wa sogani we a tshila e eṱhe. Misi
yoṱhe o porofita vhuvhi vhune ha ḓo vha ḓela, ngauri vho vha
vhe vhavhi.

Huno hoyu munna o vha a tshi khou vha vhudza, “Oo,
no luga tshoṱhe arali fhedzi ni miraḓo. Arali fhedzi ni Israele,
ndi zwenezwo fhedzi zwine zwa ṱoḓea. Ni a vhona, vhoinwi,
riṋe…Mudzimu ha khou yo ita hezwo. Ndi a ḓivha uri hu na
tshiṅwe tshiṱuku tsho iteaho hafha, fhedzi ni songo ofha, ni
songo tshuwa.”

Oo, murathu, vha kha ḓi tshila ṋamusi. “Ni songo vhilaela,
tshiṅwe na tshiṅwe tsho luga. Tshiṅwe na tshiṅwe tshi kha
ndango yashu. Ri Tshivhidzo.” Izwo ni songo zwi elekanya. Ee.
110 Ngauralo o ri, “Tshiṅwe na tshiṅwe tsho luga. Vha ḓo vhuya
nga murahu ha miṅwaha mivhili. Ho itea tshiṅwenyana. A si
tshithu tshiswa. Ri natsho hetsho. Ho tou ḓa Nebukadanetsara
hafha, fhedziMudzimuwashu u ḓo ṱhogomela hezwi zwoṱhe.”

Fhedzi Ipfi ḽo ri vha ḓo vha henengei miṅwaha ya fusumbe; u
swikela uyo murafho wo no fhira, na muṅwe murafho. Miṅwaha
ya mahumi maṋa ndi murafho. “Heyi ndi mirafho ine ya ṱoḓou
swika mivhili ine na ḓo vha ni ngei seli.” Huno Yeremia o zwi
amba u ya nga Ipfi ḽa Mudzimu.
111 Hananiah o i vunḓa! Yeremia o ri, “Zwo luga. Amene.
Fhedzi, Hananiah, kha ri elelwe hezwi, ri vhaporofita roṱhe. Ri
vhashumeli.”

Huno ndi amba heḽi kha inwi, murathu wanga. Kha ri elelwe
uri ho vha na vhaporofita phanḓa hashu, huno vho porofita
vha tshi lwa na mivhuso, nahone vho porofita vha tshi lwa
na zwiṅwe zwithu. Fhedzi, elelwani, musi muporofita o amba
tshiṅwe tshithu, u fanela u porofita u ya nga Ipfi. Vhunga Mika,

na Mushe, na vhaṅwe vhoṱhe. Zwi tea u vha u ya nga Ipfi. Arali
zwi songo ralo, zwenezwo elelwani zwo iteaho.
112 Zwenezwo, Hananiah, mbiti dzawe dzo khetheaho dza
vuwa. “Ndi nṋe Hananiah” (zwi sa timatimisi), “muporofita wa
Murena, huno ndi ri, ‘Miṅwaha mivhili.’” Nga maṅwe maipfi, “A
thi londi uri Ipfi ḽi ri mini.” Nḓodzo yawe, “Ndi ri, ‘Miṅwaha
mivhili, vha ḓo vhuya.’”
113 Yeremia a ṱuwa phanḓa hawe, a bvela nnḓa, a ri, “Murena,
a thi londi zwe a amba, ndi kha ḓi tenda nahone ndi a ḓivha uri
Ipfi iḽo ḽi ralo. Ndi ḓo dzula ndi a fulufhedzeaho kha Iwe. A thi
nga fhurwi ngae.”
114 Mudzimu a ri, “Iya u vhudze Hananiah, ‘Ndi ḓo i ita nga
tsimbi, dzhogo i tevhelaho.’” Ngauri o ita izwo, a mbo ṱuswa kha
ḽifhasi, Hananiah a itwa zwenezwo, wonoyo ṅwaha.

Ngedzo tsumbo dzashu, vhaporofita vhavhili. Hu na
zwinzhi—zwinzhi zwine zwi nga bulwa nahone zwa ambiwa
nga tshino tshifhinga.
115 Fhedzi sedzani. Yesu o amba, zwauri, tshifhingani tshino
tsha vhufhelo, hafhu, mimuya mivhili i ḓo vha hafhu tsini
na tsini vhukuma. Naa ndi zwone izwo? [Tshivhidzo tshi ri,
“Amene.”—Mudz.] Zwino dzhielani nzhele. I ḓo vha tsini u
fhira zwe ya vha i zwone. Hetshi ndi tshifhinga tsha vhufhelo.
Oo, vhana! Mudzimu ivha na tshilidzi kha riṋe! U swikela, “I
ḓo vhuya ya vhonala i ya vhukuma u swikela i tshi fhura na
vhenevho Vhanangiwa arali zwi tshi konadzea.” Zwino ni khou
ya, ro zwi amba hani kha ayo maḓuvha? Ni khou ya u zwi amba
hani ṋamusi? Nga nḓila i fanaho, imani na Ipfi, “Yesu Kristo a
sa shanduki mulovha, ṋamusi, na lini na lina.”

Zwino vhulungani uyu Mulaedza woṱhe. Huno musi ni tshi
thetshelesa theiphi, na musi ndi tshi ḓo vha ndo no ṱuwa ḽiṅwe
ḓuvha musi Murena o no fhedza nga nṋe fhano ḽifhasini, hezwi
ni ḓo dovha na vhuya khazwo. Thetshelesani ipfi ḽanga, zwine
nda khou ni vhudza. Arali a nnzhia phanḓa ha U Ḓa Hawe,
sokounu elelwa, ndo amba na inwi Dzinani ḽa Murena, nga Ipfi
ḽa Murena. Ee.
116 Dzhielani nzhele, “I ḓo vha tsini na tsini nga nḓila ine ya ḓo
fhura Vhanangiwa arali zwo vha zwi tshi konadzea,” ya ḓo ita
zwiga zwi fanaho, maḓembemathihi, ngaMuyawonoyo. Naa ndi
zwone izwo? [Tshivhidzo tshi ri, “Amene.”—Mudz.] U tou fana na
zwe vhaporofita vha vha vhe zwone vhane ra kha ḓi bva u amba
nga havho, vhaporofita. Zwino, nahone ho ṅwalwa…
117 Kha ri lu vule, u itela holu, arali ni tshi ṱoḓa, Timotheo Ya
Vhuvhili 3. Ri songo lu sia holu. Nahone a thi ṱoḓi u…
118 Ndi sedza kha iḽa watshi nṱha hangei, huno ndi—ndi ṱoḓa
u pfuka zwinzhi zwalwo, huno a thi humbuli uri ri tea u zwi
ita zwino. Ni a vhona? Dzhielani nzhele. Itonu…Arali ndo ima

hafha, ndi tshi bva biko nga nḓila ine nda vha ngayo, ni a vhona,
fhedzi ndo takala. Huno ndi a ḓivha uri holu ndi ngoho. Timotheo
Ya Vhuvhili 3:8.
119 Paulo, munna we a ri, “Arali Muruṅwa a bva Ṱaḓulu huno
a amba ḽiṅwe ipfi kha inwi hu si iḽo ḽe nda amba, kha a vhe
o seṅwaho,” zwino, Muruṅwa u a tsa. Ndi Vhathesalonika Ya
Vhuvhili…Oho, mpfareleni.
120 Dzhielani nzhele kha Timotheo Ya Vhuvhili 3:8. Vhonani
Paulo a tshi amba zwino. Kha ri thome nga…Kha ri thome nga
ndimana ya u thoma, huno thetshelesani nga vhuronwane zwino.
Inwi ni re na Bivhili yaṋu, vhalani na nṋe. Inwi ane a si vhe na
Bivhili yaṋu, thetshelesani nga vhuronwane. Ma…

Nahone ḓivhani hezwi, zwauri maḓuvhani a
vhufhelo…

Talelani hezwo, “maḓuvha a vhufhelo.” Ndi musi une zwa
ḓo itea.

…zwifhinga zwi lemelaho zwi ḓo ḓa. (Ri khazwo.)

Ngauri vhathu vha ḓo vha vha funaho hu tshi naka
zwavho fhedzi, vha no emula, vhadzia-u-ḓihudza, vha
ḓikukumusaho, vhadzia-u-ṱambuludza, vha no nyadza
vhabebi, vha sa livhuhi, vha songo khetheaho,

121 Vhonani tshigwada itshi tshine ra vha natsho ṋamusi, tsho
sinaho. Na kha munna nnḓa tshiṱaraṱani, munna muswa, vha
tshi kokodzela mavhudzi avho fhasi kha phanḓa dzavho, vhunga
mavhudzi o ṱunyiwaho u rambalala na phanḓa u fana na
musadzi. U shandea! Vhasodoma!
122 No vhuya na vhala kha Reader’s Digest ya naṅwaha, ya uno
ṅwedzi? Yo ri, “Vhathu vha Amerika musi vhe kha vhukale,”
vhune nda humbula uri ho vha vhu, “vhukati ha miṅwaha
ya fumbili na fumbiliṱhanu, vho no vha kha tshiimo tshavho
tsha miṅwaha ya vhukati.” Vho fhela! Vho sina! Saintsi i
amba zwauri, zwauri munna u kha vhukale ha miṅwaha ya
vhukati, na musadzi, musi vha kha ḓi bva u fara miṅwaha
ya vhufumbili. Mivhili yavho yo sina nga maanḓa nahone yo
ṋekedzelwa vhuaḓa.
123 Oo, Amerika, ndi kangana Mudzimu a tshi ḓo vha o u
kuvhatedza, fhedzi zwino tshifhinga tshau tsho swika! U ranga
phanḓa shango nga vhuaḓa.

…vhadzia-u-ṱambuludza, vha no nyadza vhabebi,
vha sa livhuhi, vha songo khetheaho,

Vha si na u pfela,…

A vha funani nga lufuno lwa ngoho, munna kha musadzi,
musadzi kha munna. “A vha na na u pfela.” Vhuaḓa, ha
vhudzekani!



30 IPFI ḼO AMBIWAHO

…vhadzia-u-pfuka-mulanga, vhapomoki vha
vhaṅwe, vha sa ḓivhofhi, vha ofhisaho, na vhanyadzi
vha avho vha re vhavhuya,
Nga maṅwe maipfi, ha pfi, “Inwi tshigwada tsha

vhakhethwa vha vhumbuluwaho.” Ḽiṅwe ḓuvha muṅwe muthu
o vhudzisa nga ha u ḓa hafha tshivhidzoni. Ha pfi, “Ni songo
ya hangei nṱha. Zwoṱhe zwine tsha vha zwone ndi tshigwada
tshihulu tsha phosho na u isa phanḓa.”

Ni a vhona, “vhanyadzi vha avho.”
Vhafheṱi, vha ḓikukumusaho, vha mihumbulo ya

zwanṱha, vha funaho u ḓiphina u fhira u vha vha funaho
Mudzimu;
Inwi ni ri, “Mukomana Branham, havho ndi makomunisi.”

Ndimana i tevhelaho i ri mini?
Vha tou vha na tshifanyiso tsha u nga vha ofha

Mudzimu, fhedzi (mini?)maanḓa awe vha tshi a landula:
(Ipfi, Yesu Kristo a sa shanduki mulovha, ṋamusi, na
lini na lini, o vhonadzwaho, pfulufhedziso ya tshino
tshifhinga)…
U tou fana kokotolo na Hananiah, u tou fana kokotolo na

Tsedekia, u tou fana kokotolo na Biliamu, ngei murahu, vhaṅwe
vhaporofita vha khole—khole.

Vhane vha tou vha na tshifanyiso tsha u nga vha ofha
Mudzimu, vho ḓoliswaho…Ni a vhona?
Vhane vha tou vha na tshifanyiso, vho ḓoliswaho,

vhashumeli vho odeiniwaho…
Vha tou vha na tshifanyiso tsha u nga vha ofha

Mudzimu, fhedzi vha tshi hana uri U a sa shanduki
mulovha, ṋamusi…Vha tshi landula Ipfi Ḽawe!
Vho landula hani Yesu ḽiḽa ḓuvha? Vho landula nnyimusi vha

tshi landula Yesu? Ipfi. Vho vha vhe vha vhurereli. Vho funza
zwi bvaho kha Bivhili dzavho, fhedzi vha landula Ipfi ḽa tshino
tshifhinga.

Vha mini ṋamusi? Tshithu tshenetshiḽa, vho ḓoliswaho, vha
reraho Mafhungo-maḓifha a pentekoste, fhedzi vha landula
pfulufhedziso ya tshino tshifhinga ya Ipfi i tshi khwaṱhisedzwa,
“Yesu Kristo a sa shanduki mulovha, ṋamusi, na lini na lini.” Ni
a zwi vhona? [Tshivhidzo tshi ri, “Amene.”—Mudz.]

Ngauri avha ndi vhone vhane vha dzhena dzinḓuni,
vha kumbulula…vhasadzi vha sa ḓivhalei vho
dziamedzwaho nga tshivhi, vha vhilingwaho nga
nyemulo dza tshakha—tshakha,
“Zwigwada zwashu zwa u runga na zwikene-na-zwikene

zwashu.” Muṅwe muthu u a ḓa a lingedza u ṱalutshedza Ipfi
nga nḓila i si yone, huno a tshi khou amba hezwi, “Zwo

luga, khaladzi, ni tshi vha na mavhudzi mapfufhi. Ni songo
thetshelesa iḽo tsilu. Ni a vhona? Kana, arali ni—ni tshi ambara
itshi; a si itsho, ‘ndi tshine tsha bva ngomu muthuni tshine tsha
mu ḓodza tshika.’” Ni a vhona? Ni a zwi limuwa uri no ḓoliswa
muya muvhi, wa nyemulo, muya wa tshika? A zwi na ndavha, ni
nga imba kha khwairi, ni na mavhudzi mapfufhi, fhedzi ni na
muya muvhi. Hezwo zwi fhambana na Ipfi. Ndi zwone. Ndi zwe
Bivhili ya amba. Huno ni ri, “Zwo luga, ndi ambara zwipfufhi.
A zwi nṋei mulandu.”

“Nnyi na nnyi, arali musadzi a tshi ambara tshiambaro tsho
teaho munna, ndi vhuṱudzi maṱoni a Mudzimu.” Mudzimu a sa
shanduki o amba ḽeneḽo.
124 Oo, ndi zwithu zwinzhi nga maanḓa, ro vha ri tshi nga bvela
phanḓa hani nazwo; tshifhinga tshashu tsho vha tshi tshi ḓo
ṱuwa. Fhedzi ni ḓivha zwo eḓanaho kha u ḓivha zwi re zwone
na zwi si zwone. Huno ndi nga vha ita hani uri vha zwi ite? Ndi
nga zwi ita hani? Hu pfi, “Zwo luga, vha khou huwelela nga ha
mini?” Ndi ṱhanzi i lwaho na inwi. Ḽiṅwe ḓuvha, nga Ḓuvha ḽa
Khaṱhulo, a ni nga vhi na khuḓa ine na ḓo dzhena khayo.
125 Naa izwo Mika o vha a tshi nga zwi imisa hani? Mushe a nga
zwi imisa hani; a tshi vhidzelela, a tshi lingedza u zwi imisa, huno
Yoshua na vhaṋwe vha tshi khou gidima vhukati ha vhathu, huno
Levi a bvisa banga ḽawe a vha vhulaha, nahone? Vho isa phanḓa
nga u tou ralo.

Zwo bvumbiwa uri vha ḓo zwi ita. Nahone vha khou ya u
zwi ita, ngauri ndi MURENA U RALO vha khou ya u zwi ita. Ni
humbula uri idzo dzinomineisheni dzi ḓo vhuya dza kwashea,
dinomineisheni dzavho dza vhuyelela kha Ipfi? Ndi MURENAU
RALO, a dzi nga iti! Dzi ḓo ya kha muvhangisakristo? Kokotolo.
Ndi MURENAU RALO, dzi ḓo ya! “Zwino vha khou ri mini nga
hazwo?” Ndi tea u vha ṱhanzi, na vhoinwi-vho, vhatendi vhoṱhe.
Vhonani.

…vhasadzi vha sa ḓivhalei vho dziamedzwaho…
nyemulo dza tshakha—tshakha,

126 “Zwo luga, vhaṅwe vhasadzi vhoṱhe vha a ita.” Vhaporofita
vha khole—khole! Zwino thetshelesani. Vhaporofita vha khole—
khole, ndi amba vhone. Zwino vha ḓo ita mini nga ḓuvha ḽa
u fhedza?

…vha kumbuludza vhasadzi vha sa ḓivhalei…vha
vhuswaho nga nyemulo dza tshakha—tshakha,
“Ndi zwone, ndi ḓivha zwauri vhaṅwe vhasadzi vhoṱhe…”

Zwo luga, iyani phanḓa.
127 Naa ndo ri mini phanḓa ha tshiwo tshihulu fhano California?
“Vhoinwi vhathu fhano Los Angeles, ṅwaha muṅwe na muṅwe
musi ndi tshi dovha u ḓa hu vha hu na vhasadzi vhanzhi vho
lukaho mavhudzi na vhanna vha no nga vha ha mmeni vha

fhiraho vhe vha vha vhe hone u thomani, vhareri vhanzhi—
vhanzhi vha tshi dzhena kha dzangano. A ni na tsha u ḓiimelela
ngatsho! Arali mishumo yamaanḓa yo itwaho ngomu hau yo vha
yo itwa Sodoma na Gomora, yo vha i tshi ḓo vha i tshee yo ima
na ṋamusi. Oo, Kapernaume, iwe ane wa ḓivhidza nga dzina ḽa
vharuṅwa, Los Angeles!” Ni a vhona zwi no khou bvelela? Ḽi
khou ya fhasi—fhasi lwanzheni. Lini? A thi ḓivhi uri ḽi khou ḓo
tsa lini, fhedzi ḽi khou ḓo tsa. Inwi vhathu vhaswa, arali nda sa
zwi vhona kha tshifhinga tshanga, ni lavhelese. Ḽo lovha!

Vhane vha dzulela u guda,…vha sa koni u swikelela
nḓivho ya ngoho.

Zwino khetshi tshi mangadzaho, khetshi tshipiḓa tshi
mangadzaho. Thetshelesani heḽi.

Zwino vhunga Yannesi na Yamburesi vho pikisa
Mushe, na vhenevha vha ḓi hanedza ngoho: vhathu vha
mihumbulo yo tshinyalaho, vha sa fulufhedzeimalugana
na lutendo lwe lwa vhuya lwa ṋekedzwa vhakhethwa,
nga ngoho.

“Malugana na Lutendo.” “Huno u ḓo rembulusela Lutendo
lwa vhokhotsi, kana lwa vhana, murahu kha vhokhotsi.”
128 “Vha sa fulufhedzei malugana na Lutendo.” Uh! Ni a ḓivha
uri u sa fulufhedzea zwi amba mini? Arali ni na Bivhili ya
Scofield, hu na “h” henefho. Henefho nṱha, i ri, “u gunea.” U
gunea, ndi zwine ha vha zwone.
129 Zwino, lwa tshifhinganyana. Ndi tama u sedza tshiṅwe
tshithu hafha. Ndi humbula uri hetshi ndo tshi ṅwala fhasi. A
thi na vhuṱanzi, fhedzi ndi ṱoḓa u zwi amba, na u zwi sedza
phanḓa ha musi ndi—ndi tshi zwi amba. Zwino, muniti muthihi
fhedzi. [Tshipiḓa tshi si na tshithu kha theiphi—Mudz.] “Vha
sa fulufhedzei malugana na Ngoho, malugana na Lutendo.”
“Lutendo,” hu na Lutendo luthihi fhedzi. Ndi zwone. “Malugana
na Lutendo, vha sa fulufhedzei!”

Zwino ndi ṱoḓa u vhala Luka 18. Lwa tshifhinganyana
fhedzi. A ni…Ni nga i ṅwala fhasi; a ni tei u i vhala.

Huno a vha vhudza tshifanyiso o tshi livhanya na,
uri vhathu vha tea u dzula vha tshi rabela, nahone vha
sa…neti;

A ri—a ri, Ho vha hu na muhaṱuli muḓini, we a vha a
sa ofhi Mudzimu, nahone a sa londi muthu:

Huno ho vha hu na tshilikadzi muḓini wonoyo; huno
ya ḓa khae, i tshi ri, Nndamulele kha swina ḽanga.

Huno ho ngo—huno ho ngo funa lwa tshifhinganyana:
fhedzi nga murahu a ḓivhudza ngomu hawe a ri, Naho
ndi sa ofhi Mudzimu, kana u londa muthu;

Fhedzi ngauri iyi tshilikadzi i khou nndina, ndi ḓo i
lamulela, hu sa ḓo ri nga…u ḓa ya nnetisa.
Huno Murena a ri, Ipfani zwine muhaṱuli a songo

lugaho a amba.
Huno Mudzimu a nga si lamulele vhawe…

vhanangiwa, vhane vha mu lilela masiari na vhusiku,
naho a tshi vha lengelela?
Ndi a ni vhudza u ḓo vha lamulela nga u ṱavhanya.

Naho zwo ralo musi Murwa-muthu a tshi ḓa, naa u ḓo
wana lutendo kha ḽifhasi?

130 Zwino heyo ndi mbudziso. Hafha ndi hone he nda ṱoḓa u
swika hone, kha Dzinzumbululo 10. Ri ḓo swika khayo nga
murahu ha miniti i si gathi, kha iṅwe ndimana ya Luṅwalo. O ri,
“Maḓuvhani a Mulaedza wa muruṅwa wa vhusumbe, tshiphiri
tsha Mudzimu tshi tea u khunyelela.” Mbudziso ngeyi, ndi, arali
ni tshi zwi tevhelela zwi re kha uyomutaladzi kha ino awara, naa
tshi ḓo khunyelela? “Naa Ndi ḓo wana Lutendo?” Naa Maleaxi
4 i ḓo khunyelela tshifhingani tshino, “U vhuyedzedza Lutendo
lwa vhana, murahu kha Lutendo lwa vhokhotsi, lwa u thoma,
Ipfi”? Ni a vhona?
131 “Vhadzia-u-sa-fulufhedzea, Yannesi na Yamburesi, vhunga
vho hanedza.” Zwino, nahone, thetshelesani, Timotheo Ya
Vhuvhili 3:8. “Vhunga Yan-…o hanedza Mushe, na kha
maḓuvha a vhufhelo vha-sa-fulufhedzei vho raliho vha ḓo ḓa,”
zwino vhonani hafha hune Ya ri, “vha tou vha na tshifanyiso
tsha u nga vha ofha Mudzimu,” vhaḓodzwa. Zwino kha ri tou…
Humelani murahu huno—huno ni i vhale musi ni tshi swika
hayani, uri ndi kone u fhedza heḽi, matsheloni ano, arali ndi
tshi nga kona. “Vhadzia-u-sa-fulufhedzea malugana na…”Hu
si vhadzia-u-sa-fulufhedzea kha—kha—kha kutshilele; vho luga,
vhanna vha re na mikhwa.
132 Zwino dzhielani nzhele musi Mushe o tsela Egipita, e na
mulaedza wa MURENA U RALO, nahone o themendelwa; o
vhidza Israele, we a vha e vhathu, hu si tshivhidzo. Israele o
vha e vhathu; a vho ngo vhuya vha vha tshivhidzo. Ngauri,
ipfi tshivhidzo ḽi amba “vho-vhidzelwaho-nnḓa.” Vho vha vhe
vhathu vhaMudzimu. Zwenezwomusi vha tshi ḓoliswa nga fhasi
ha Ipfi, nahone vha vhidzelwa nnḓa, vha vha tshivhidzo tsha
Mudzimu. Huno zwenezwo vha gunea, ngauri vha so ngo tenda
Ipfi ḽa Mudzimu, huno vha thetshelesa muporofita wa khole—
khole. Ndi a tenda heḽi ḽi a pfala.

Israele, e vhathu vha Mudzimu, o bvela nnḓa e nga fhasi
ha tshanḓa tsha Mudzimu, o ḓoliswa nga Ipfi…nga Maanḓa
a Mudzimu, a vhona zwiga na zwimangadzo zwa Mudzimu.
Huno zwenezwo musi Mudzimu a tshi khou ḓi tshimbila navho,
muporofita wa khole—khole a dzhena, o ḓoliswa, huno a funza
tshiṅwe tsho fhambanaho na Ipfi ḽa Mudzimu ḽa u thoma ḽe vha

vha vho no ḽi pfa; huno muṅwe na muṅwe wavho a lovha sogani,
nga nnḓa ha vhathu vhararu. Zwino imani kha ḽeneḽo.
133 “Vhunga zwo ralo khamaḓuvha aNoaxe, hemimuya yamalo
ya tshidzwa nga maḓi, zwi ḓo ralo musi Murwa-muthu a tshi
ḓa.” “Vhunga zwo ralo kha maḓuvha a Loto, he vhararu vha bva
Sodoma, zwi ḓo ralo tshifhingani tsha musi Murwa-muthu a tshi
ḓo dzumbululwa.” Ndi khou tou topola Luṅwalo fhedzi, Ipfi ḽa
Murena, ḽine, “Maṱaḓulu na ḽifhasi zwa ḓo lovha…” Hu ḓo vha
vha si gathi!
134 Dzhielani nzhele hafha. Mushe u ya kha Aroni. Mushe o vha
a tshi tea u vha Mudzimu. Mudzimu o mu vhudza uri a vhe
Mudzimu, o ri, “Ivha Mudzimu, huno u tendele Aroni murathu
wau a tshi vha muporofita wau. Iwe u vhee maipfi mulomoni
wawe arali u sa koni u amba zwavhuḓi.” A ri, “Fhedzi ndi nnyi
o itaho muthu tshimuma? Ndi nnyi o itaho uri muthu a ambe?”
Murena o zwi ita.

Huno a tsela henengei. O ita mini? O ita ḓembe ḽa vhukuma
nahone ḽo lugaho ḽe Mudzimu a ri a ḽi ite. Mudzimu o mu vhudza
uri, “Iya u posele lubaḓa lwau fhasi.” A lu doba, huno lwa mbo
vha ṋowa. O lu doba, huno lwa mbo dovha lwa vha lubaḓa. A ri,
“Iya u zwi ite phanḓa ha Farao, huno u ri, ‘MURENAURALO.’”
135 Huno musi Farao a tshi vhona izwi, riṋe ri ri, “Mulandu,
ndi vhukwila vhu sa konḓi hani ha mudzia-manditi.” A ri, “A
hu na tshithu khazwo. Ndi u vhala muhumbulo kana tshiṅwe
tshithu, ni a ḓivha. Ri na vhanna kha dzangano ḽashu vhane vha
nga kona u ita zwi no nga zwenezwo. ‘Iḓani hafha, Mubishopo
Mukeneṅene. Huno, inwi, inwi ibvani hafha.’ Ri na vhane vha
nga ita zwi fanaho nazwo.” Ho vha hu Saṱhane a tshi khou amba
nga Farao.

Ho vha huMudzimu a tshi khou amba ngaMushe.
136 Fhedzi sedzani hoyu muthu a tshi bvela nnḓa. Yannesi na
Yamburesi vho bvela nnḓa phanḓa ha Mushe, nahone khagala
phanḓa ha vhathu, huno vha ita vhuṱolo vhuṅwe na vhuṅwe he
Mushe a vha a tshi kona u vhu ita. “Vha ḓo fhura vhenevho
Vhanangiwa arali zwi tshi konadzea.” Ndi zwone? Vho ita zwi
no nga zwe Mushe a ita. Ni a zwi pfesesa? Zwino elelwani, ndi
LUṄWALO LU RALO, zwauri zwi ḓo dovholola maḓuvhani a
vhufhelo.

Phambano yo vha ifhio vhukati haMushe naYamburesi?

Mushe o ri, “Nga hu vhe namalofhamaḓini.”

Huno avha vhaporofita vha khole—khole vha ri, “Ngangoho,
ri shululelamalofhamaḓini, na riṋe-vho.”Huno zwa itea.
137 Ngauralo Mushe o ri, “Kha hu ḓe madzedze.” O vha a tshi a
wana ngafhi? Thwii khaMudzimu. Ni a vhona?

Huno o ita mini? O ri, “Zwo luga, nga ngoho, ri kona u ḓisa
madzedze, na riṋe-vho.” Huno vho zwi ita. Vhuṱolo vhuṅwe na
vhuṅwe heMushe a ita, vho kona u vhu ita, na vhone-vho!

Elelwani, zwi vhulungeni muhumbuloni, ri khou ḓa khazwo,
nga murahu ha tshifhinganyana. Vha a kona u ita tshiṅwe na
tshiṅwe tshine vhaṅwe vhavho vhoṱhe vha kona u tshi ita, fhedzi
a vha koni u ima na Ipfi. A vha koni u ima na Ipfi.
138 Zwino dzhielani nzhele, vho zwi ita. Fhedzi Mushe,
muporofita o ruṅwaho nga ngoho a tshi bva Mudzimuni, o ṋewa
mushumo nga Mudzimu, ho ngo vhuya a ṱaṱisana navho, o ri,
“Hafha, hezwo ni nga si kone u zwi ita! Ni nga si kone!” A sokou
vha litsha vhe vhoṱhe, a sokou vha litsha vha isa phanḓa. Ndi
vhaporofita vha dzangano, fhedzi iyani phanḓa.

Mushe o tou bvela phanḓa, a thetshelesa Mudzimu. Tshiṅwe
na tshiṅwe tsheMudzimu a amba, “Zwino iwe ita hetshi,” Mushe
a ya a tshi ita. O ita tshithu tshiswa. Musi vho no ita, muṅwe na
muṅwe wavho o vha na u ḓipfa kana tshiṅwe tshithu, khevha
vha khou ḓa. Vho zwi ita, na vhone-vho, u tou fana kokotolo na
zwe Mushe a ita.
139 Zwino dzhielani nzhele. Havha vhathu vho bvelela…Oo,
inwi vhathu, ni songo pfukwa nga heḽi! Havha vhafhuri,
vhadzia-u-edzisela, vho bvelela nga murahu ha musi wa ngoho
o no thoma u ya. Ni a vhona? Vha ḓa u edzisela. Ni a vhona,
vho tea u ralo. Diabolo ha koni u sika tshiṅwe tshithu; u tou vha
mushandi wa tsha u ranga.

Huno tshivhi ndi mini? Ndi u luga ho shandiwaho.
Vhupombwe ndi mini? Ndi nyito yo teaho yo shandiwaho.
Mazwifhi ndi mini? Ndi ngoho i songo ṱalutshedzwaho nga
ngoho. U shandea!

Sedzani Hananiah, u shandea ha Ipfi ḽa u ranga. Sedzani
Biliamu, u shandea ha Ipfi ḽa u ranga. Sedzani Tsedekia, u
shandea ha Ipfi ḽa u ranga.

Huno Bivhili yo amba zwauri havha vhanna vha ḓo bvela
nnḓa, nga murahu ha u shanda…kana u shanda Ipfi ḽa u ranga
ḽo khwaṱhisedzwaho nahone ḽa vhonala ḽi Ngoho.
140 “Ita mushumo wa muevangeli,” khuḓani iḽa hangei,
“vhushumeli hau vhu ḓadzise. Ngauri tshifhinga tshi ḓo ḓa
tshine vha sa ḓo konḓelela Pfunzo yo takalaho, fhedzi vha
ḓikakatela vhadededzi nga u tevhedza nyemulo dza vhone vhaṋe,
vhe na nḓevhe dzi ṱhoṱhonaho; zwenezwo kha vha ye phanḓa
nahone vha ite tshiṅwe na tshiṅwe tshine vha funa, nahone,
‘Zwo luga, ri na zwiga na zwimangadzo zwithihi.’ Huno vha ḓo
pambuswa kha Ngoho, nahone vha dzheniswa kha dzingano,
dzindaela.”
141 Oo, tshenzhemo ya Muya Mukhethwa, ṱhonifho i no kwama
muya wa muthu musi a tshi litsha u humbula uri ndi zwa

vhukuma hani nahone zwi khagala hani henefha phanḓa
hashu! Igwani tombo iḽo ḽi re khuḓani nnḓa hafha nahone
ni vhale tshipiḓa tsha bammbiri ḽo vhewaho ngomu henefho,
kha miṅwaha ya furaruraru yo fhiraho. Vhonani zwe A amba
hangei kha—kha Tshiṱaraṱa Tsha Vhusumbe, aḽa matsheloni
musi iḽi tombo ḽa khuḓa ḽi tshi vhewa. Zwino ḽi sedzeni. Sedzani
hafha fhasi mulamboni, musi Muruṅwa wa Murena o tsa nga
tshivhumbeo tsha Khavhu ya Mulilo, zwivhidzo zwa maḓana,
kana vhathu vha tshivhidzo, vho ima nṱha ha philiphili; zwi A
amba, vhonani arali zwo ḓa zwa bvelela. Vhonani zwe zwa itea.

Zwi a konḓa nga maanḓa. Ndi a ḓivha uri zwi vhonala zwi
tshi konḓa, vharathu, nnḓa henengeyo. Fhedzi ndi…Bivhili yo
ri, Yesu Ene muṋe o ri, “Zwi ḓo fhura vhenevho Vhanangiwa
arali zwo vha zwi tshi konadzea.” A hu na nga iṅwe nḓila. A vha
nga vhuyi vha kona u Ḽi vhona. Arali zwo vha zwi tshi konadzea,
vhenevho Vhanangiwa vho vha vha tshi ḓo fhurwa ngazwo.
142 Dzhielani nzhele, havha vhathu vho bvelela nga murahu
ha musi muḓodzwa wa ngoho wa Mudzimu o no rumelwa; nga
muporofita Wawe wa ngoho, Mushe. Huno musi Mushe o ita
tshiṅwe tshithu, vho vha vha tshi tshi edzisela.
143 Zwino, murathu, khaladzi, ndi…Hetshi ndi tshivhidzo tsha
nṋe muṋe. Ndi na pfanelo ya u rera zwine nda ṱoḓa, tenda zwi
tshi bva kha Ipfi ḽa Mudzimu. Huno a thi khou ni laṱekanya inwi
vhathu, fhedzi kha ri tou ṱoḓisisa izwo ri tshi itela tshifhinga na
awara ine ra khou tshila khayo zwino.

Ndumeliso kha Murathu Ruddell, kha Junior Jackson, na
vhaṅwe nnḓa hafha, zwivhidzo zwithihi na tshashu. Ndo vha
hangwa, tshifhinganyana tsho fhiraho. Ndi humbula uri vha na
vhuṱumani matsheloni ano, na vhone-vho, nga mulandu wa u
shaea ha—u shaea ha lufhera ngomu ha tshivhidzo.
144 Edzonu elekanya nga hazwo zwino, lwa tshifhinganyana.
Vho itamaḓembe a no nga eMushe a ita. Mushe o ḓisamadzedze;
vho zwi edzisela huno vha ḓisamadzedze. Ni a vhona?

Mudzimu o ri, “Ḓuvha ḽine na u ḽa, ḽeneḽo ḓuvha ni ḓo fa.”
145 Saṱhane o ḓa huno a ri, “Ngoho, ni nga si fe. Ni ḓo tou
ṱalifhanyana. Ni ḓo vha na dzangano ḽa khwine, ḽa khwine…”
Ni a ḓivha. “Ni a ḓivha, tshiṅwe na tshiṅwe tshi ḓo vha khwine
kha inwi, ni ḓo vha na Tshedzanyana.” Ni a vhona, i tou vha u
shandea. Naa…

Huno elelwani, MURENA U RALO, u ya nga ha Timotheo
Ya Vhuvhili 3:18, zwauri, “Maḓuvhani a vhufhelo, uri Yamburesi
uyu na Yannesi vha ḓo vha kha ḽifhasi.” Zwino, ndi ṱoḓa ni tshi
zwi dzhiela nzhele zwauri hu na vhavhili vhavho, ni a vhona,
vhadzia-u-edzisela.
146 Zwino ri khou ya u humela Sodoma, nga murahu ha
tshifhinganyana, avho vhararu, u wana avho Vharuṅwa vhararu

vhe vha tsa, huno ri vhone nyedziselo, na zwiṅwe-vho, ni a
vhona, ri vhone tshi re tshone na tshi si tshone. Ni a vhona? Ni
a vhona?
147 Dzhielani nzhele, vho ita maḓembe mathihi. Fhedzi,
dzhielani nzhele, vho edza nga murahu ha musi Ipfi ḽa ngoho
ḽo no ḓoliswa, nga uyo wa ngoho we Mudzimu a mu ruma; vho
tevhela, nga murahu.

A thi ḓivhi arali ri tshi nga elekanya lwa tshifhinganyana. U
dzhia vhathu nga tshanḓa, a si kale, lwa miṅwaha i no ṱoḓou vha
fumbili yo fhiraho, na tshiga tsha sumbedza. Mutukana, ho vha
na zwiga zwo andaho hoṱhe—hoṱhe kha zwithu, huno muṅwe na
muṅwe…Muṅwe o vha e natsho kha tshanḓa tshawe tsha u ḽa;
muṅwe e natsho kha tshanḓa tshawe tsha monde; muṅwe a tshi
tshi nukhedza. Ni a vhona, tshakha dzoṱhe dza…Huno ndi a
mangala…Mudzimu a nga si ntendele u ni vhudza nga tshino
tshifhinga zwe vhukuma zwa vha zwi ngoho, fhedzi ḽiṅwe ḓuvha
ni ḓo zwi wanulusa. Hezwo zwo tou vha zwa u ita uri vhutsilu
havho vhu vhonadzwe. Hezwo zwo vha zwi si zwone, u rangani.
Ndi ḓo ni vhudza, ḽiṅwe ḓuvha, araliMurena a tshi zwi tendela.
148 Dzhielani nzhele, vho ita maḓembe mathihi, fhedzi a vho
ngo…Dzhielani nzhele, a vho ngo zwi ita u swika nga murahu
ha musi Ipfi ḽa u ranga ḽo no thoma, u bva. Heyo ndi nḓila ye
Saṱhane a ita tsimuni ya Edeni. Heyo ndi nḓila ye a ita tshifhinga
tshoṱhe. Ndi nnyi we a porofita u thoma? Mushe. Ndi nnyi we a
ḓa vhuponi u thoma, Mushe kana Biliamu? Mushe. Ndi nnyi we a
ḓa vhuponi u thoma, Yeremia kanaHananiah? Ni a pfesesa zwine
nda amba? [Tshivhidzo tshi ri, “Amene.”—Mudz.]
149 Dzhielani nzhele, vho edza. Vhadzia-u-edzisela vha re
ṋamani, vha fulufhedzeaho, vha tshi khou elekanya uri vha
“khou itela Mudzimu tshumelo,” sa zwe Dafita a ita, vhege yo
fhiraho, fhedzi nyedziselo ya ṋamani. Ndi khou tou ima lwa
tshifhinganyana. Ndi ṱoḓa ni tshi elekanya vhukati hamasia aya.
Arali ndi sa zwi ambi, vhukuma Muya Mukhethwa u ḓo zwi
dzumbulula, ngamaanḓesa kha Vhanangiwa. Ni a vhona?
150 Dinomineisheni ya Farao i ri, “Ri na munna ane a nga ita
zwenezwo zwithihi,” huno vho zwi ita. Ni a vhona? Ndi ngani
Farao o ita izwi? Ndi ngani Mudzimu o zwi tendela? Ndi ngani
Mudzimu o rumamuporofita wa ngoho, o ḓoliswaho fhasi hangei
u ita tshiga phanḓa ha Farao, huno zwenezwo a tendela khophi
ya dinomineisheni i tshi ḓa nahone ya zwi edza phanḓa ha
vhathu? Ndi ngani O tendela mudzia-u-edzisela a tshi takuwa
a ita, nahone a ita zwithihi zwi re zwone—zwone kokotolo zwe
Muya vhukuma wa Mudzimu wa ita? Ni a vhona, Luṅwalo lu tea
u khunyelela.
151 Dzhielani nzhele, O ita hezwi uri A konḓise mbilu ya Farao
na Vhaegipita, u sumbedza uri Mushe o vha a si ene e eṱhe we a

vha e na Ipfi. Vho ita tshiṅwe na tshiṅwe u tou fana na Mushe o
kona u zwi ita.

Huno ndi ngani Mudzimu o tendela itshi tshithu tshi tshi
itea maḓuvhani a vhufhelo? Ngauralo, ndi zwithihi na zwe muya
wa u zwifha wa ri kha Tsedekia, “Ri yo bvisa hani Ahaba
fhaḽa, u ita uri zwithu izwi zwi bvelele?” U khou yo wana hani
avha vhathu, vha no fulufhedza zwivhidzo zwavho, u bva hafha
uri itshi tshithu tshi bvelele, tshe A tshi bvumba? Vhone, kha
Tshikhathi tsha Tshivhidzo tsha Laodikea, “Ngauri iwe uri wo
‘pfuma, nahone a u ṱoḓi tshithu. Ndo dzula sa khosikadzi.’ A u
na tshithu! Naa iwe a u ḓivhi uri u a ṱungufhadza, u fhedzi, u
bofu? Huno ndi a eletshedza uri u ḓe u renge kha Nṋe,” A ralo,
“ole na musuku.” Ndi ngani O zwi ita?
152 Ndi ngani O tendela nyedziselo iyi i tshi vha hone kha
aya maḓuvha a u fhedzisela, musi izwi zwithu zwi tshi khou
khunyelela nga Ipfi ḽa Mudzimu ḽa ngoho; huno a tendela
vhadzia-u-edzisela vha tshi ḓa nahone vha ita zwenezwo
zwithihi, nahone vha hana Ipfi ḽa Mudzimu ḽa ngoho? O zwi itela
Mushe. Huno Farao o zwi itela u lwa na Mushe; na avho, Yannesi
na Yamburesi, vho zwi itela u lwa na Mushe. Huno Bivhili yo ri
zwi ḓo dovholola hafhu khamaḓuvha a u fhedzisela. Khezwi-ha.
Zwino, arali izwo hu si Luṅwalo lwo khunyelelaho, zwi ngafhi?
153 Naa Mushe o ṱaṱa navho nahone a ri, “Hafha! Hafha! Hezwo
ni nga si zwi ite. Ndi nṋe ndi ndoṱhe ndo telwaho u ita hezwo.
Hafha! Zwi litsheni, zwino”? O sokou vha litsha vha ṱuwa.

O vha litsha vha bvela phanḓa. Elelewani, Bivhili yo ri, “Sa
vhutsilu havho ho vhonadzwa, na vhenevha vha ḓo vhonadzwa
ḓuvhani ḽa u fhedzisela,” musi Muselwa a tshi takulelwa ṱaḓulu
nahone a iswa lutomboni. Dzhielani nzhele.
154 Mushe, Ipfi ḽa ngoho ḽo vhonadzwaho, ho ngo vhuya a amba
tshithu, o tou zwi litsha zwo ralo. Fhedzi O ita izwo uri A konḓise
mbilu ya Farao, a fhure Farao.

O ita tshenetsho tshithihi uri A fhure Ahaba. Huno onouḽa
munna muthihi muṱuku o ima henefhaḽa e eṱhe, Mika muṱuku,
a tshi vha vhudza, “MURENA U RALO.” Hafha ho ima
muṅwe, muḓodzwa, “MURENA U RALO.” Huno muṅwe, a tshi
fhambana na muṅwe.
155 Ri ima ṋamusi na MURENA U RALO, uri ndovhedzo ya
maḓini maḓuvhani a u fhedzisela i tea u vha Dzinani ḽa Yesu
Kristo. Huno muṅwe munna u a ima nahone a ita maḓembe,
huno, e mudzi-u-tenda-vhuraruthihi.

Ntsumbedzeni ipfi vhuraruthihi Bivhilini. Ntsumbedzeni
hune ha vha na Midzimu miraru. Ntsumbedzeni hune ha vha
na zwithu zwi ngaho izwo. A zwiho ngomu ha Ipfi ḽa Mudzimu.
A hu na tshithu tshi no nga muṅwe muthu-vho o vhuyaho a
lovhedzwa dzinani ḽa “Khotsi, Murwa, Muya Mukhethwa,” hu
tshi shumiswa ayo maimo. Hezwi zwithu zwoṱhe, “Oo, zwo luga

tshoṱhe, dzikhaladzi. Hezwo zwo luga tshoṱhe, itonu vha na
malapfu…mavhudzi aṋu mapfufhi. Hezwo zwo luga tshoṱhe,
a ni tei u ita hetshi, itsho, kana tshiṅwe. Oho, hezwo ndi
vhuṱafuṱafu, muṅwemuthuwa kale a songo ṱalifhaho.”

Fhedzi Bivhili yo amba! Huno O fulufhedzisa, “Maḓuvhani
a u fhedzisela, U ḓo rumela Muya wa Eḽiya, huno u ḓo vhidza
vhathu, vhana vha Mudzimu, murahu kha Lutendo lwa u ranga
vhunga zwe zwa vha zwi zwone mathomoni, a Ipfi.” Iḽo Ipfi ḽo
ḓo khwaṱhisedzwa, Murwa-muthu maḓuvhani a u fhedzisela, u
fana na zwe zwa vha zwi zwone Sodoma; mulovha, ṋamusi, na
u ya nga hu sa fheli. O fulufhedzisa u zwi ita. Ndi pfulufhedziso
ya Mudzimu. Ndi MURENAURALO.
156 Dzhielani nzhele, vho ita zwenezwo zwithihi, u tou fana na
zweMushe a ita, u swikaMudzimu a si tsha zwi konḓelela.

Zwino elelwani, ndi MURENA U RALO, zwi ḓo ḓa zwa
bvelela kha ḓuvha iḽi. Zwino, ṱoḓani hoṱhe kha shango; dzhiani
murerelo muṅwe na muṅwe, lushaka luṅwe na luṅwe, dzhiani
munna muṅwe na muṅwe, dzhiani tshivhidzo tshiṅwe na
tshiṅwe! Ndi a ni eletshedza, Dzinani ḽa Kristo, u ita izwi, inwi
vhareri. Ndi a ni eletshedza u vhala dzigurannḓa kana u dzhia
ngelelo huṅwe na huṅwe hune na ṱoḓa u ya, huno ni vhone arali
zwi siho kha ḽifhasi zwa zwino. Ni a vhona?

Zwenezwo, Mateo 24:24 i tou vha yone kokotolo. “Vha
khole—khole, vhaḓodzwa vha ḓo tutuwa maḓuvhani a u
fhedzisela, huno vha ḓo vha vhaporofita vha khole—khole,
nahone vha ḓo fhura vhanzhi.” Zwi sedzeni nga zwifanyiso
zwino, musi zwi tshi ḓa zwino, ni a vhona, “Vha ḓo fhura
vhanzhi.” “Vhaporofita,” vhunzhi; “Vhokristo,” vhaḓodzwa,
vhunzhi; vhanzhi vho fhambanaho, Mumeṱhodisi, ni a ḓivha, na
Mubaphuthisi, naMupentekostaḽa, na vhaṅwe-vho.Ni a vhona?

Fhedzi hu na Kristo muthihi wa vhukuma, Muya, huno iḽo
ndi Ipfi ḽo itwaho ṋama sa zweA fulufhedzisa u zwi ita.

Zwino ri ḓo tou ya phanḓa zwiṱuku, kha maṅwe Maṅwalo a
tshivhalonyana.
157 U swika, Mudzimu a tshi pfa zwo eḓana, zwenezwo zwa
guma. Vhutsilu havho ha vhonadzwa.
158 Dzhielani nzhele. Elelwani, ganda ḽi tou fana kokotolo na
thoro ya goroi. Ni a vhona? Zwino, no vha ni si nga koni u
amba, murahu henengei kha tshikhathi tsha Ḽuṱere, “ṱanga ḽo
vha ḽi goroi,” ngeno ḽi na Vhutshilo ngomu haḽo. Ṱanga ḽo luga,
Vhutshilo ngomu ha ṱanga ho vha ho luga, fhedzi, elelwani,
Vhutshilo ho bvela phanḓa; ho bvela phanḓa u bva kha Eḽisha
u ya kha Eḽiya. Vhutshilo vhu ḓi bvela phanḓa. Fhedzi, elelwani,
vhu kha tshiṅwe tshiimo. A vhu nga ḓo dzula vhu kha itsho
tshiimo. Ri nga si ḽe mutumbu wo sinaho wa tshiṅwe tshikhathi.
Ri nga si ḽe mutumbu wo sinaho wa Pentekostaḽa, Meṱhodisi,

kana Baphuthisi. Ni a vhona, wo no vha mutumbu wo sinaho. Ri
na zwiḽiwa zwiswa, Ipfi ḽa ino awara, na zwiṅwe-vho.
159 Elelwani, ganda ḽi tou fana kokotolo na thoro ya goroi. Ni nga
si…A ḽo ngo vhonala sa yone kha mbemba, a ḽo ngo vhonala
sa yone kha malele-vudzi, fhedzi ngangoho yo ralo kha ganda.
A yo ngo vhonala unga i kha…Yesu Kristo a sa shanduki
mulovha, kha Luther; a ḽo ngo vhonala sa yone kha Wesley;
fhedzi ngangoho ḽo ralo kha Pentekostaḽa, “u fhura vhenevho
Vhanangiwa arali zwo vha zwi tshi konadzea.” Ni a vhona?
Zwikhathi zwaṋu ngezwo.
160 Fhedzi elelwani, tshiḽa tshivhidzo tsha Pentekostaḽa,
maḓuvhani a u fhedzisela, tsho vha tshi Laodikea; huno Kristo o
valelelwa nnḓa, Mbeu, Goroi, Yone iṋe. Musi A tshi lingedza…
Elelwani, musi A tshi lingedza u Ḓivhonadza tshivhidzoni, O
bviselwa nnḓa. Tsho vha tshi tshi kha ḓi vha tshivhidzo, tshi tshi
ḓidzhia nga u tou ralo; tsho ḓoliswa.

Fhedzi Ipfi ngeli, Kristo Ene muṋe, ndi Ipfi ḽo ḓoliswaho
ḽine ḽa ḓo ḓela Muvhili Wawe wo salaho, Muselwa. Muḓodzwa,
wa maḓi eneaḽa e a sheledza goroi, sa zwe ra amba nga hazwo,
a sheledza-vho mifhunga, vhaḓodzwa. Ndi Vhanangiwa fhedzi,
kana vho tiwaho, vhane vha ḓo kona u ṱalukanya phambano
vhukati havho. Zwino, Vhaefesa 5:1 i ni vhudza nga u ralo, na
nga nḓila ye zwa vha zwi ngayo.
161 Ndi vhaḓodzwa. Muṅwe na muṅwe kha ri, “Vhugala kha
Mudzimu! Ri na mbofholowo fhasi hangeno. Haḽeḽuya! Ri…
Oo, haḽeḽuya! Ri amba nga dzindimi, nahone ra fhufha. Ri na
mbofholowo ya vhasadzi; inwi vhathu ni lingedza u vha dzhenisa
fhasi ha tshaka hedzi dzoṱhe dza zwithu.” Ni a vhona? Iyani
phanḓa. A hu na tshine ni nga ita. Ni ri, “Zwo luga, ri amba nga
dzindimi. Ri ṱavha mukosi. Ri tshina ri Muyani. Ri rera Ipfi.”
Zwa vhukumakuma. A hu na tshine ri nga amba tsha u lwa
nazwo. Na avha vhanna vho ita zwo raḽaho murahu hangeno
Bivhilini.

Yesu o ri, “Zwi ḓo fhura vhenevho Vhanangiwa arali zwo vha
zwi tshi konadzea, vhenevho Vhanangiwa.”
162 Zwino sedzani ganda. U bva kha Thoro ya u ranga, Thoro ye
ya dzhena mavuni, Yo vha i si dzangano. Yo vha i Thoro nthihi,
ngomu ha Yone iṋe. Fhedzi musi i tshi bvelela, yo vha i si Thoro;
yo vha i dzangano, ni a vhona, maṱari, ḽivhele.

Zwenezwo Ḽa dzhena kha tshiṅwe tshiimo, tshe tsha vha tshi
malele-vudzi. Naho zwo ralo ḽo vha ḽi sa ngi u rangani. Ḽo vha ḽi
dzangano.

Ḽa dzhena kha ganda, maṱari manzhi, Pentekoste, ḽa
ṱoḓou vhumbea zwino. Ḽi sedzeni. Ḽi khou dzhia tshivhumbeo
tshifhinga tshoṱhe, u ṱoḓou fana kokotolo, ḽi tshi vhonala
kokotolo sa Thoro ya goroi musi ni tshi vhona iḽo gandanyana
hangei.

Fhedzi mafhedziseloni Ḽo vhonadzwa, nahone hu si
dzangano. A hu tshe na zwihwali zwinzhi—zwinzhi. Dzangano
ḽi tou vha tshihwali. A hu tshe na zwihwali; ṱanga ḽi tea u fa,
ganda ḽi tea u fa, tshiṅwe na tshiṅwe-vho tshi tea u fa, fhedzi
goroi i ya phanḓa na u tshila. Hoyo ndi muvhili wa mvuwo, u a
tsa nahone wa vha takula. “Avho vha re vha u fhedza vha ḓo vha
vha u thoma, huno avho vha re vha u thoma vha ḓo vha vha u
fhedza.” Ni a vhona, u a vha takulela nṱha kha mvuwo. Naa izwi
ni khou zwi pfesesa? [Tshivhidzo tshi ri, “Amene.”—Mudz.] Zwo
luga. Dzhielani nzhele, thoro ndi…
163 Ganda ḽi vhonala kokotolo sa thoro. Huno munna a tshi lima
bulasi ya goroi, kana tshiṅwe tshithu, u ḓo sedza huno a ri,
“Rendani Mudzimu, ndi na tshiliṅwa tsha goroi,” musi a si na
na tshipiḓa na tshithihi tsha goroi. Ḽi vhonala kokotolo sa goroi,
fhedzi ndi ganda.
164 Zwino, dzikhonani, iyani murahu na nṋe. Mvuseledzo ya u
thoma yo ḓa ngafhi, nga murahu (ha lufu) ha maḓuvha a musi
thoro ya goroi yo ḓo tea u wela mavuni, Muvhili, Muselwa wa
Kristo? Kristo o dzudzanya Muselwa Wawe, ndi zwone izwo,
Tshivhidzo Tshawe? Ho ngo vhuya a Tshi dzudzanya; O tou vhea
vhaapostola, na vhaporofita, na vhaṅwe-vho, Tshivhidzoni, u
Tshi dzudza tsho kuna. Fhedzi ngei Nicaea, Roma, nga murahu
ha miṅwaha ya maḓana mararu na miṱanu na muthihi, vho tshi
dzudzanya nahone vha ita dzangano ngatsho. Ndi zwone izwo?
Huno tsho fa. Tshiṅwe na tshiṅwe tshe tsha si tendelane na
itsho tshivhidzo tsho vhulawa. Huno tshi tshee tsho eḓela, lwa
miṅwaha ya maḓana, tshikhani.

Fhedzi, nga murahu ha tshifhinganyana, tsha vuwa tsha
dzhena kha Ḽuṱere. Zwitavhi zwa u thoma zwa ḽivhele zwamela.
Kwa vhuvhili, kwa simuwa henefho. Vho bvela phanḓa, vha vha
na Zwingli na vhaṅwe-vho, na maṅwe madzangano na zwiṅwe-
vho. Zwenezwo, nga murahu ha tshifhinganyana, ha vho bvelela
Muangiḽikheni.

Huno zwenezwo ha iteani? Hafha hu ḓa Wesley na
mvuseledzo ntswa, malele-vudzi, ane a vhonala nga maanḓa sa
Goroi. Zwenezwo ha iteani khayo? Yo dzudzanya, huno ya oma
nahone ya fa.

Vhutshilo ha dzhena gandani, huno ganda ḽa ḓa ḽi tshi ṱoḓou
fana tshoṱhe na Goroi. Fhedzi, magumoni, vhutsilu haḽo ha
vhonadzwa kha miṅwaha ya malo kana ya fumi ya u fhedzisela,
nga maanḓesa kha miṅwaha miraru ya u fhedzisela. Zwino ḽi ita
mini? Ḽi ṱutshela Goroi.
165 Zwino ndi ngani hu so ngo vha na dzangano ḽo thomaho
kha miṅwaha iyi ya fumbili ya u fhedzisela ya iyi mvuseledzo
khulwane; ndi vhaporofita vho ḓoliswaho, vhadededzi vho
ḓoliswaho, na vhaṅwe-vho, fhedzi ndi ngani ḽi siho? A hu na
tshithu nga phanḓa ha Thoro. Ni a vhona, Yo vhuya, i si na

dzangano. Yawee, nṋenṋe, munna wa bofu o vha a tshi nga zwi
vhona hezwo. A i koni u dzudzanya; I lwa naḽo yo ḓifunga.
Ndi thoro ya Goroi, Yone iṋe. Murwa-muthu u ḓo vhonadzwa.
Thoro ya Goroi i ḓo vhuya kha Yone iṋe hafhu, Murwa-muthu
maḓuvhani a vhufhelo.

“Huno hu ḓo ḓa vha khole—khole, nyedziselo Dzayo,
maḓuvhani a vhufhelo, dzine dza ḓo ṱoḓou fhura Vhanangiwa
arali zwi tshi konadzea.” Vhonani makanda avho a dzangano a
tshi ṱutshela kule zwino.
166 Ḽi tou ita uri Goroi i ḓivhee, khaVhanangiwa, vha re tshipiḓa
Tshayo. Dzhielani nzhele uri hezwi zwi ḓiswa ngomu hafha
nga nḓila yo nakaho hani. Hu tou vha…Dzhielani nzhele,
vhaḓodzwa vha ḓo kona; vha ngoho, Vhanangiwa, vho tiwaho,
Vhaefesa 5:1, kana 1:5, kha ndi ri, vha ḓo tiwa, nangiwa. Ndi
vhone fhedzi vhane ḽi sa ḓo vha fhura.

Dzhielani nzhele, vhaporofita vho ḓoliswaho vha ḓo vha
vha khole—khole, huno henefho vhukati havho hu ḓo vha na
vhaḓodzwa vha ngoho. Ni ḓo zwi ḓivha hani? Nga Ipfi. Vhunga,
ri naḽo sa murunzi. Ni a zwi vhona? I ri ni, “Amene.” [Tshivhidzo
tshi ri, “Amene.”—Mudz.] Ni a vhona?
167 Dzhielani nzhele, vhaḓodzwa, ndi Ipfi fhedzi ḽi no ḓo vha
fhandekanya, hu si zwiga. Oho, hai. Vha ḓo ita zwiga zwi fanaho,
fhedzi Ipfi ndi ḽone ḽo vha fhandekanyaho. Ngangoho. Vhoṱhe
vho porofita. Vhoṱhe vho ita hetshi, itsho, na tshiṅwe, ngangoho,
zwi tou fana. Yesu o ri vha ḓo ita zwi fanaho. Fhedzi Ipfi ndi ḽone
ḽo vha fhandekanyaho, dzhielani nzhele, hu si zwiga.
168 No zwi dzhiela nzhele? Hafha Yesu o ri, kha Mateo 24. Ho
ngo ri, “Hu ḓo vuwa Vhoyesu vha khole—khole maḓuvhani a u
fhedzisela.” Oho, hai, a vha nga ḓo vhuya vha zwi ṱanganedza.
Hai. Ni wana Mupentekostaḽa a re Mupentekostaḽa vhukuma, a
tshi ri, ene muṋe, ndi “Yesu”? Ni a vhona? Ni wana Mumeṱhodisi
wa khole—khole, kana Mubaphuthisi, kana muṅwe a no nga
onoyo, kana ḽiṅwe ḽamadzangano, ḽi tshi ri, “Ri Yesu”? Vha ḓivha
vhukhwine u fhira izwo. A vha nga ḓo zwi ita. Fhedzi Bivhili yo ri
vha ḓo vha “Vhokristo vha khole—khole,” hu si Vhoyesu, fhedzi,
“Vhokristo vha khole—khole.” A vha nga ḓo limuwa, hu tshi pfi,
“Ndi Yesu.” Oho, hai.
169 Fhedzi ndi “Vhokristo vha khole—khole,” huno a vha
zwi ḓivhi, ngauri vha hanedzana na Ipfi. Huno Mudzimu u
khwaṱhisedza zwenezwo zwithihi. Zwino, ndi khou tou ḓisa
izwi fhasi khaṱhuloni zwino, ngauri no no vhona zwithihi zwo
itwaho nga avha vhathu zwo no itwaho zwi zwa vhukuma. Huno
Yesu o ralo.
170 Zwino, vhunga ndo no amba, zwino kha vhoinwi vhathu
ni re nnḓa, kha shango ḽa luṱingo henengeyo, a—a thi khou ni
laṱa, fhedzi hetshino ndi tshivhidzo tshanga na—na tshigwada

tshanga tsheMuyaMukhethwawammbea khatsho, huno ndi tea
u vha vhudza Ngoho. Tshifhinga tshi khou fhela.
171 Zwino, izwo a vha nga ḓo zwi imela, fhedzi, “Vhokristo
vha khole—khole,” vha khole—khole, vhaḓodzwa, vhe tsini
na u vha na tshiga tshiṅwe na tshiṅwe na ḽeḓere ḽiṅwe na
ḽiṅwe ḽa Ipfi. “Vha a tenda ndovhedzo ya Muya Mukhethwa?”
Zwavhuḓivhuḓi. “Vha a tenda kha hetshi tshoṱhe?” Ee. “Vha a
tenda kha u amba nga dzindimi?” Ee. “Vha a tenda uri zwiga
na zwimangadzo zwi a tevhela, zwiga zwi ḓo vha tevhela?” Ee.
Havho a si Vhameṱhodisi, havho a si Vhabaphuthisi. Hai, hai.
Havho ndi Vhapentekostaḽa. Ni a vhona, heḽi ndi ḓuvha ḽa u
fhedzisela.

Zwino, tshikhathi tsha u thoma tsha tshivhidzo tsho vha tshi
sa ḓo zwi dzhiela nzhele hezwo. Tshikhathi tsha tshivhidzo tsha
Meṱhodisi a tsho ngo vhuya tsha zwi dzhiela nzhele; tshikhathi
tsha tshivhidzo tsha Baphuthisi, a vho ngo vhuya vha zwi dzhiela
nzhele; tshikhathi tsha tshivhidzo tsha Puresbiterieni, a vho ngo
vhuya vha zwi dzhiela nzhele. Fhedzi, Pentekostaḽa, i tou vha
tsini vhunga Tshithu tsha vhukuma! Ndi he, Goroi, ganda ḽa
ṱoḓou fana na Goroi. A vho ngo vhuya vha zwi dzhiela nzhele.
Ni a vhona? Vho vha vha si nga koni. Fhedzi ndi maḓuvha a u
fhedzisela, heḽi ḓuvha. Ee, muṋe wanga.
172 Dzhielani nzhele, u tou nga zwe zwa vha zwi zwone u
rangani, zwi ḓo ralo na magumoni. Vhunga Efa O ṱalutshedza
Ipfi ḽithihi nga nḓila i si yone, Saṱhane o ita kha Efa, huno a
zwi tenda. Ene, hu si munna; tshivhidzo, hu si Ene. Ni a vhona?
Tshivhidzo ndi tshone tsho wanaho ipfi ḽi si ḽone. Ni a vhona? Hu
si Adamu; Efa. Hu si Kristo; tshivhidzo, muselwa, muḓodzwa, a
no tea u ralo, a ḓivhidzaho Muselwa, ni a vhona, o wana ipfi ḽi si
ḽa ngoho.

A ni zwi vhoni izwo? Mulandu, zwi a vhofhekanya huthihi
sa thambo ya tshienda, vhunga tsie kha iṱo ḽaṋu. Mulandu,
tshiṅwe na tshiṅwe tshine na ḓo ya khatsho, Bivhili, I tou zwi
vhofhekanya huthihi. Efa, hu si Adamu; Efa o zwi tenda, hu
si Adamu. Muselwa ṋamusi, a vhidzwaho nga u ralo, o zwi
tenda; hu si Kristo. Muselwa u na tshakha dzoṱhe, a vhidzwaho
muselwa lwa muhoyo; zwiga zwi fanaho, zwimangadzo zwi
fanaho, zwiṅwe na zwiṅwe zwi fanaho; fhedzi hu si Ene
wa vhukuma. “U fhura Vhanangiwa arali zwo vha zwi tshi
konadzea.”

Zwino nga u ṱavhanya, arali ri tshi nga kona u fhedza hezwi
nga miniti ya fumiṱhanu, ri ḓo vha ro fara tshifhinga. Dzhielani
nzhele zwavhuḓi zwino, uri ni sa—ni sa ḓo kundelwa, u pfesesa.
173 Zwino, hai, a vha nga ḓo imela u vhidzwa “Yesu wa khole—
khole.” Vho vha vha sa nga zwi, imeli u vhidza, “Yesu.” Zwa
vhukuma hai. Hezwo zwi khagala tshoṱhe. Muṅwe na muṅwe o
vha a tshi ḓo zwi ḓivha. Muṅwe na muṅwe o vha a tshi ḓo zwi

ḓivha uri vho vha vhe si Yesu. A thi londi arali vho vha na ole
muṱanani wavho, na malofha zwanḓani zwavho na nga nṱha na
nga fhasi ha maṱo avho, vha kha ḓi zwi ḓivha uri ndi…Muṅwe
na muṅwe a re na ṱhalukanyo yavhuḓi, o zwi ḓivha uri ho vha hu
si Yesu. Ni a vhona? A vho ngo kona u zwi imela. Fhedzi vha
ḓivhidza “vhaḓodzwa.” Huno vha ita zwiga na zwimangadzo,
“zwiṱukuṱuku u ṱoḓou fhura Vhanangiwa.” “Fhedzi Vhokristo
vha khole—khole, vhaḓodzwa, vha ḓo vuwa, nahone vha ḓo fhura
Vhanangiwa arali zwo vha zwi tshi konadzea.”
174 Zwino lavhelesani nga vhusedzi. Ni songo pfukwa nga itshi
tshitatamennde, ngauri ndi zwa ndeme u tshi thetshelesa.

U khou tou vhea iṅwe theiphi kha heyi khudzaipfi hafha, u
ita uri i sa tshine—tshine. Ndo vha ndi tshi khou bva biko; ḽo
rothela kha theiphi, ni a vhona.
175 Huno ngauralo zwi ḓo tou nga sa Yone, Bivhili, yo ri zwi ḓo
ralo. Ni a vhona?
176 Dzhielani nzhele, hu si Vhoyesu vha khole—khole.
“Vhokristo vha khole—khole!” Vha tenda uri vho ḓoliswa,
fhedzi vha a ḓivha uri a vha Yesu. Ni a vhona, hezwo zwi
khagala tshoṱhe. Arali munna o ya nṱha nahone a ri, ṋamusi,
“Sedzani mavhadzi tshanḓani tshanga. Sedzani kha tsie yanga.
Ndi nṋe Yesu.” Zwo luga, zwino, ri a ḓivha uri hezwo zwo
khakhea. Nahone, elelwani, Yesu ho ngo vhuya a ri avho vhanna
vha ḓo bvelela. O ri hu ḓo bvelela “Vhokristo vha khole—
khole.” “Vhokristo,” vhunzhi, dzidinomineisheni, na zwiṅwe-
vho, vhaḓodzwa; vho ḓoliswaho nga muya wa dinomineisheni,
huno hu si Ipfi. Ni a zwi pfesesa? Hu si Yesu wa khole—khole.
“Vhokristo vha khole—khole,” vha khole—khole, vhaḓodzwa. Ni
a vhona? Oo, zwi khagala hani! Nga nḓila ine ri…Zwa vhukuma
ni nga si kundelwe u zwi pfesesa!
177 Zwino, elelwani, ndo dzulela u ni vhudza uri hu na kiḽasi
tharu dza vhathu. Hu na tshaka tharu dza vhathu; Hamu, Semu,
na Yafete, tshaka tharu. Kiḽasi tharu, huno ndo ri, uyo ndi
mutendi, muhoi, na mudzia-u-sa-tenda. Zwo ḓi dzula zwo ralo,
zwi ḓo ḓi vha nga u ralo. Ni a vhona? Ho vha hu na Mushe,
mutendi; ho vha hu na Yannesi na Yamburesi; vhadzia-u-sa-
tenda. Ni a vhona? Ho vha hu na Biliamu; Mushe…Nga misi
idzo kiḽasi tharu dza vhathu, kiḽasi tharu; mutendi, muhoi, na
mudzia-u-sa-tenda.
178 Zwino elelwani, mudzia-u-sa-tenda, tshivhidzo tsha
dinomineisheni, a tshi tendi kha zwiga na khathihi; tshi a
rothola, tshi na tshivhumbeo fhedzi, tshi a konḓa, tshivhidzo
shangoni, dinomineisheni. Fhedzi muhoi ndi iḽo ganda. Ndi ene
munna a no tenda lwa muhoyo. Huno zwenezwo hu na mutendi
wa vhukuma a re wa ngoho vhukuma. Zwino, vha sedzeni vha
tshi tshimbila zwino, lwa tshifhinganyana.

179 Huno dzhielani nzhele uri avha vhadzia-u-sa-tenda vha
na tshivhindi hani, kana havha vhahoi na vhadzia-u-sa-tenda.
Nṋenṋe! Vha na tshivhindi, sedzani, sa ene Saṱhane o vhuya
a ima Vhuhoneni ha Ipfi ḽa ngoho, huno a ri, “Zwo ṅwalwa!”
Ndi zwone?

Ndi ngani Saṱhane o ita izwo? Ndi ngauri ho ngo ḓivha Ipfi
ḽa iyo…Oḓivha uri Ipfi ḽo vha ḽi ḽa iyo awara, fhedzi o timatima
hoyuMunna muṱuku wa u ḓiṱukufhadza uri u iḽo Ipfi. “Arali Iwe
u Murwa wa Mudzimu. Ndi a ḓivha uri Murwa wa Mudzimu u
khou ḓa, ngauri Ḽo amba uri U ḓo zwi ita. Huno zwo ṅwalwa, ‘U
ḓo laedza Vharuṅwa Vhawe u U londa.’ Ni a vhona? Ntsumbedze
zwone! Ita ḓembe! Kha ndi U vhone u tshi ita.” Ni a vhona? Ni
a vhona?

Ni a vhona, mudzia-u-sa-tenda, muhoi, muedziseli. Sedzani
Yudasi henefho vhukati havho, tshifhingani tshenetsho, muhoi!
Ni a vhona? Dzhielani nzhele, huno afho ho vha hu na Ipfi
ḽa ngoho.
180 Vha na tshivhindi hani! “Zwino, ni songo thetshelesa
vhaṱafuṱafu uvho. A hu na tshithu Khawo. Ni songo ya nṱha
hangei. I tou vha tshigwada tsha phosho. A hu na tshithuKhawo.
I tou vha lungano zwoṱhe. Hezwo zwi muhumbuloni waṋu.” Ni
a vhona, ni a vhona zwine nda amba? Imani Vhuhoneni ha Ipfi
nahone ni zwi ambe.
181 Saṱhane o dzhena ngomu. Sa zwe Bivhili ya amba hafha
ngomu kha Yuda, “NaMuruṅwa muhulu, musi a tshi ṱaṱisana na
Saṱhane, o ri, ‘Murena u a u sema.’”U lwa na Ipfi Ḽone ḽiṋe!

Huno hafha hu na muvhangisakristo, muḓodzwa, o ima
henefhano a tshi lwa na Ipfi ḽa vhukuma ḽa ḓuvha, Yesu Kristo,
huno a ri, “Zwo ṅwalwa.”
182 Sedzani maḓuvha a u fhedzisela. “Zwi ḓo vha tsini lune
zwa ḓo fhura vhenevho Vhanangiwa arali zwo vha zwi tshi
konadzea.” Yawee, nṋenṋe! Tshi itaho uri Vhanangiwa vha sa
fhuriwe, ni a ḓivha uri mulandu? Ndi ngauri vha Ipfi. Ni a
vhona? U tou fana na Vhutshilo vhu re kha midzi, ndo zwi amba
tshifhinganyana tsho fhiraho, Vhu nga si Ḓihanedze. Ni a vhona,
ndi Ipfi nahone kha khalaṅwaha ya Ipfi. Ndi zwone.
183 Unga Yeremia, o ḓivha. A hu na ndavha uri Hananiah o ri
mini, o ḓivha he a vha e hone. Hezwo zwi tou fana kokotolo na
zwe Mushe a ita, na—na vhaṅwe vhoṱhe. Ndi zwauri, o ḓivha, hu
si na ndavha uri muporofita wa khole—khole o ri mini, ḽo vha ḽi
hone Ipfi ḽa Mudzimu. Zwo vha zwo ṅwalwa.

Ndi ngazwo Mika o kona u ri, “Zwoṱhe zwo luga, inwi itonu
lindela ni vhone.”

Ahaba o ri, “Ndi tenda vhaporofita vhanga. Dzangano ḽanga
ḽo luga. Musi ndi tshi vhuya nga mulalo…Vheani uyo muthu
murahu ngeyo dzhele. Ndi ḓo mu londa! Mu ṋeeni vhuswa ha

maṱungu. Mu kudzeni nnḓa, ni songo vha na khwerano nae
na khathihi. Musi ndi tshi vhuya nga mulalo, ri ḓo londa uyo
munna.”
184 Mika o ri, “Arali wa sa vhuya, Murena ho ngo amba na nṋe.”
O ḓivha uri u na MURENA U RALO, nahone bono ḽawe ḽo vha
ḽi na MURENA U RALO kokotolo; hu si ḽa iṅwe khalaṅwaha,
fhedzi ḽa khalaṅwaha yeneyo. Amene!Haḽeḽuya!Khalaṅwaha!
185 Ivhani na tshivhindi, imani nahone ni vhangisane na
Muruṅwa muhulu! Zwo ambiwa, zwauri, “Matsilu a ḓo
tshimbila nga zwienda zwi re na zwibigiri zwipfufhi zwidenya
hune Vharuṅwa vha ofha u tshimbila.” Ndi zwone.
186 Tshi itaho uri Vhanangiwa, Yesu o amba, vha si fhurwe, ndi
uri vha iḽo Ipfi. A vha koni u vha tshiṅwe tshithu-vho. A vha koni
u thetshelesa tshiṅwe tshithu-vho. A vha ḓivhi tshiṅwe tshithu-
vho. Ndi zwone.

Elelwani, Mushe ho ngo hwaliwa nga nyedziselo dzavho
dzoṱhe. O ralo? Mushe o ri, “Zwino, ima lwa tshifhinganyana,
Farao. U a ḓivha ndi mini? Murena o mmbudza uri ndi ite hezwi,
fhedzi, vhugala kha Mudzimu, ndi a vhona zwauri vhatukana
vhau vha kona u ita zwenezwo zwithihi. Ngauralo, mmbudze
tshine nda ḓo ita, ndi ḓo u dzhoina”? Huh! Hezwo a zwi pfali
sa muporofita wa Mudzimu. Hai, ngoho! O ima a khwaṱha nga
he a kona u ima. O ḓivha, kokotolo, Mudzimu u ḓo zwi londa nga
iṅwe nḓila, ngauri O fulufhedzisa u zwi ita. “Ndi ḓo vha na inwi.
A thi nga ni ṱutsheli.”
187 O zwi ḓivha, ngauralo ho ngo vha dzhoina. Oho, hai. O dzula
navho. Ho ngo ṱoḓa na nthihi ya dinomineisheni dzavho. O dzula
na Mudzimu. Ho ngo kokodziwa nga zwithu zwoṱhe zwe vha vha
vha tshi kona u zwi ita. Musi vha tshi ita tshiṅwe tshithu…
O ḓisa dzinnda; vha ḓisa dzinnda. O ḓisa malofha; vha ḓisa
malofha. O ḓisa tshiṅwe na tshiṅwe; vho mu edzisa nga nḓila
iṅwe na iṅwe, misi yoṱhe. O ḓi sokou ima a sa dzinginyei. O ḓivha
kokotolo uri mini. Mudzimu o vha emushumoni.

Ni a pfesesa zwino? [Tshivhidzo tshi ri, “Amene.”—Mudz.] Ni
dzhia mbili na mbili, huno na ita iṋa? [“Amene.”] A ni ṱoḓi u
sasaladza nga maanḓesa. Ngauralo, ngauralo ni—ni a pfesesa, ni
a vhona.
188 Mulandu? A zwi nga vha fhuri. Mutendi wa vhukuma, vha
Mbeu yo tiwaho ine ya tea u ima ḓuvhani.
189 Fhedzi, nahone, Yesu o amba hezwi, “Vhanzhi vha ḓo ḓa nga
iḽo ḓuvha, Dzinani Ḽanga, nahone vha ri, ‘Murena, naa a tho ngo
pandela vhodiabolo Dzinani Ḽau?’” Yesu o ri, “Kha maḓuvha a
vhufhelo, musi tshifhinga tsho no fhela tshoṱhe nahone mvuwo
khulwane i tshi ḓa, zwauri vhanzhi vha ḓo ḓa nahone vha dzula
fhasiMuvhusoni.”MuvhusowaMudzimu u ngomu haṋu.

Vhanzhi, tsheṋe dzi ḓo ḓa nahone dza dzula fhasi na Goroi,
dza ri, “Zwino, ima lwa tshifhinganyana, Murena! Ndo amba
nga dzindimi. Ndo ṱavha mukosi. Ndo tshina ndi Muyani. Ndo
pandela vhodiabolo. Ndo amba nga dzindimi. Ndo ita zwithu
hezwi zwoṱhe.”

Naa U ḓo ri mini? Dzhielani nzhele. “Inwi vhadzia-
vhutshinyi, A tho ngo vhuya nda ni ḓivha.”
190 Vhutshinyi ndi mini? Vhudzisani muṅwe. Ndi “tshiṅwe
tshine na ḓivha uri ni tea u ita, huno ni si tshi ite.” Vha ḓivha
iḽo Ipfi. Vha a Ḽi pfa. Ni khou thetshelesa iyi theiphi. Ni khou
thetshelesa uyu Mulaedza. Ni a vhona Murena Mudzimu a tshi
amba nga u ralo; ni Mu vhona a tshi u khwaṱhisedza, a tshi u
ita wa ngoho. Huno ni a U ḓivha zwi tshi tou vha khagala sa
ḓuvha ḽi tshi khou penya nnḓa, fhedzi inwi ane a ḓo farelela kha
dinomineisheni yaṋu, na farelela kha izwo zwithu zwa khole—
khole; inwi mudzia-vhutshinyi!

“Oo, ee, ndo vha na dzikhunguwedzo khulwane. Ndo ita
hetshi. Ndo ita itsho.”

O ri, “Nṱutshele, iwe mudzia-vhutshinyi, A tho ngo vhuya
nda u ḓivha.”
191 “Zwo luga, Muya Mukhethwa wo wela kha nṋe.” A thi zwi
timatimi na zwiṱukuṱuku. “Ndo amba nga dzindimi. Ndo imba
ndi Muyani. Ndo ita…” A thi zwi timatimi na zwiṱukuṱuku.
A hu na mbudziso kha hezwo. Yawee, murathu, khaladzi, ndi
nyimele-ḓe!

Hetshi ndi tshifhinga tsha u tetemela. Ri ngafhi? Heḽi Ipfi ḽi
khou vha na Vhutshilo zwino. Dzhielani nzhele.
192 Ee, O ri vha ḓo zwi ita hezwo. Dzhielani nzhele,
“Inwi vhadzia-vhutshinyi.” Ndi na Luṅwalo lwo ṅwalwaho
hafha fhasi. A thi ḓivhi he lwa vha lu hone. Ndo dzhia
tshifhinga tshinzhi nga maanḓa. Ndi khou ya u lu sedza, lwa
tshifhinganyana, nahone nda vhona zwe lwa vha lu zwone.
Ndi na—ndi na Mateo 7:21. A—a thi tou ḓivha uri ngafhi. Nṋe,
tshiṅwe tshifhinga a thi ṅwali tshiṅwe tshithu nalwo, zwo ralo,
ndi—ndi tshi khou rera nga u rali, ndi—ndi a hangwa zwe nda
vha ndi tshi khou amba nga hazwo khaLuṅwalo.Mateo 7:21.

A si vhoṱhe vhane vha ri kha nṋe, Murena, Murena,
vha ḓo dzhena muvhusoni wa ṱaḓulu; fhedzi uyo ane a
ita lufuno lwa Khotsi anga a re ṱaḓulu.
Vhanzhi vha ḓo ri kha nṋe nga iḽo ḓuvha, Murena,

Murena, a ro ngo porofita…
Vhaporofita, vhaḓodzwa! Ndi zwone? “Ro vha ri si

muporofita? Ro vha ri songo ḓoliswa, muḓodzwa? A tho ngo
porofita Dzinani Ḽau? Huno Dzinani Ḽau a tho ngo pandela
vhodiabolo?” Ni nga ita hani izwo, huno na hana u lovhedzwa
Dzinani ḽa Yesu? Ni a vhona? Yawee, nṋenṋe! Ni a vhona uri zwi

fhura hani? U swika henefho fhethu, na mbo humela murahu.
Vha ya kha Ipfi, vha mbo humela murahu. Zwino sedzani hezwi.
Ri bvisela hezwi nnḓa, lwa tshifhinganyana.

Vhanzhi vha ḓo ri kha nṋe…Murena, Murena, a ro
ngo porofita, ro vha ri vhaporofita?…
Ee, ndo amba nga hazwo khaMateo 24:24.
…huno dzinani ḽau…ra pandela vhodiabolo?

nahone dzinani ḽau ro ita zwinzhi zwima-…mishumo
minzhi?
Huno zwenezwo Ndi ḓo vha bulela, A tho ngo vhuya

nda ni ḓivha: nṱutsheleni, inwi ni itaho vhutshinyi.
“Musi Ḽo vha ḽo vhewa zwavhuḓi phanḓa haṋu nahone na

Ḽi vhona, na vhona Ḽi tshi shuma, na vhona zwauri Ḽo vha ḽi
Ipfi; huno u itela dinomineisheni yaṋu, no tou farelela ngomu
hayo. A tho ngo vhuya nda ni ḓivha. A thi londi uri no pandela
vhodiabolo vhangana, no ita itshi na itsho lungana; A tho ngo
ḓivha tshithu nga ha inwi.”

Biliamu o ri, “Ndo porofita zwone, Dzinani Ḽau. Zwo ḓa zwa
khunyelela.”
193 “Ndi zwone kokotolo, fhedzi, musi zwi tshi ḓa kha Ipfi, wo
Ḽi hana.”

Yawee, murathu, ni a vhona tshipiḓa tshi no fhura? Hu si
“muporofita,” kokotolo; fhedzi nga Ipfi, Ipfi ḽa ngoho, Ipfi ḽo
themendelwaho ḽi tshi vhonadzwa. “Inwi vhadzia-vhutshinyi!”
194 Lingedzani, Saṱhane o lingedza kha zwikhathi zwoṱhe u
edzisela Ipfi ḽa ngoho.Hezwo ri a zwi ḓivha, kani a ri zwi ḓivhi?
195 Dzhielani nzhele, iḓani mukanoni nahone ni zwi thuphe.
Vhonani hafha, O ri, kha Vhaheberu ndima ya 6, zwino, ro vha
ri tshi khou vhala tshifhinganyana tsho fhiraho. Ndo ni vhudza
uri humelani khazwo, huno ri ḓo ralo lwa miniti i si gathi i
ḓaho. O ri:

…fhedzi mipfa na mitshetshete…zwi re tsini na u
laṱwa; magumo azwo ndi u fhiswa. (Mukanoni!)
…vhoinwi vhe na thetshela…tshifhiwa tsha

ṱaḓulu,…
“No thetshela,” nga maṅwe maipfi, no U vhona! Ni nga si

[Mukomana Branham u kwakwanyisa milomo yawe—Mudz.] tou
thetshela nga mulomo waṋu. Fhedzi no U vhona, nahone no
ḓivha uri Wo vha u Ngoho. No zwi ḓivha uri Wo vha u Ngoho.
“No thetshela tshifhiwa tsha Ṱaḓulu.”

…huno na itwa vha re na mukovhe wa Muya
Mukhethwa, musi U tshi wela kha inwi,
…no thetshela zwa ipfi ḽavhuḓi ḽa Mudzimu,…

“No thetshela,” no zwi vhona uri Wo vha wo lulama. “Huno
MuyaMukhethwa u tshi wela kha inwi,” tsheṋe tsimuni.

…huno zwenezwo na ṱutshela kule,…
“Ni tshi khou landula onoyo Kristo we a ni ita vhakhethwa,

nahone a ni vhidza, huno a vhea iyo nḓodzo kha inwi.”
…afho a hu tshe na tshiṱhavhelo tsha tshivhi, tsha

hezwo.
A zwi hangwelwi! “A zwi konadzei khavho u dovha vha

swikelela nḓivho ya Mafhungo-ngoho.”
Ngauri a zwi konadzei kha avho vhe vha…ṋewa

mukovhe waMuyaMukhethwa,
Wo wela kha dzitsheṋe, ni a vhona, “Zwo thoma nga Yesu,

huno, ‘Murena, ndi khou vuledza,’” fhedzi musi ni tshi rwa Ipfi,
ni a huma. “No ṋewa mukovhe wa Muya Mukhethwa, nahone
na vhuya na thetshela, kana na vhona Ipfi Ḽone ḽine ḽi tshi
vhonadzwa.” Huno zwenezwo na ṱutshela kule Haḽo, “A zwi
konadzei tshoṱhe uri vha vhuye vhaḼi vhone kana u ḓaKhaḽo.”

Izwo ndi LUṄWALO LU RALO. Zwino, inwi…“Maṱaḓulu
na ḽifhasi zwi ḓo fhira, fhedzi a Ḽi nga fhiri.” Ni a zwi vhona?
“A zwi konadzei tshoṱhe.” Bivhili yo ralo, huno Muya u a zwi
ṱanziela.
196 Dzhielani nzhele, i ri ni ndi ni ṋee tsumbonyana. Sedzani
avho vhathu vhe vha bva fhasi ha vhuporofita haMushe, vho bva
kha iḽo dzangano, nahone vha bva kha tshiṅwe na tshiṅwe, fhasi
ha vhuporofita, vha vhona mishumo mihulu na zwimangadzo,
na zwithu zwi no nga izwo, huno vha ḓa mukanoni wa u
dzhena ngomu.

Zwino, Lee, afho hu ḓa ḽaṋu “dzina kha Bugu.” Ni a vhona?
Nowana ḽo bviselwa nnḓa. Huno inwi ane a si vhe fhano, na nnḓa
ngomu ha—kha vhuṱumani, ndi Dokotela Lee Vayle o dzulaho
hafha. U khou ṋea bugu heyi ya Zwikhathi Zwa Sumbe Zwa
Tshivhidzo girama. Huno thaidzo i a bvelela, kanambudziso, nga
ha ḽaṋu “dzina ḽo bviswaho kha Bugu ya Ngwana ya Vhutshilo.”
Ni a vhona, zwomangadza vhashumeli vhanzhi. Fhedzi lindelani
u swika ni tshi wana iyo bugu, ni ḓo i pfesesa arali ni na tshiṅwe
Tshedza-vho ngomu haṋu. Ni a vhona?
197 Dzhielani nzhele, zwino, ni ḓo rembulusa ṱhoho yaṋu na sa
vhuye na sedza Khatsho arali ni sa ṱoḓi u Tshi vhona. Vhunga
mme anga vho vha vha tshi dzulela u ri, “Ni nga si wane malofha
kha nyala, ngauri a hu namalofha ngomu hayo.”
198 Dzhielani nzhele, Tshedza tshi tea u ḓa; a tshi kha swiswi.
Tshedza tshi ḓa kha swiswi, huno swiswi a ḽi Tshi pfesesi. Zwino
dzhielani nzhele vhaḓodzwa kha ḽino ḓuvha.

Vhunga Mushe o bvisa avho vhana vha Israele; huno vho
thetshelesa nahone vha kanganyiswa nga luḽa lushaka luhulu

nṱha hangei. Zwino, Israele lwo vha lu kha vhurereli ha
muṱanganelano. Lwo vha lu si na shango, lu si na haya. Lwo vha
lu tshi khou ya hayani.

A ri na tshivhidzo. A ri…Ri—ri khou ya kha Tshivhidzo,
Tshivhidzo tsha Tanzhe, Tshivhidzo tshi re Vhugalani; hu si
tshivhidzo tshi re ḽifhasini, nga muthu. Tshivhidzo tshi re
Vhugalani, vho-vhidzelwaho-nnḓa, vho telwaho Vhutshilo Vhu
Sa Fheli, ni a vhona, vha tshi ya Hayani havho.

Huno musi vha tshi ḓa fhethu ha u pfuka, vho timatima
Ipfi, huno vha huma. Nga murahu ha musi Yoshua na Kalebe
na vhaṅwe vho no pfuka nahone vho vhuya na tshiṱokola tsha
nḓirivhe, u vha sumbedza uri shango ḽi hone, pfulufhedziso ya
Ipfi ḽa Mudzimu, “Ndi shango ḽavhuḓi, mafhi na mutoli.” Huno
vha vhuya nazwo, thungo heyi, u vha sumbedza. Huno vho zwi
thetshela, nahone vha ri, “Oho, oho, ri nga si kone u zwi ita,
naho zwo ralo.” Ho bvelela mini? Vho lovha sogani. Vho dzula
henefhaḽa huno vha ḓivhumba dzangano, nahone vha fa, muṅwe
na muṅwe wavho.

Fhedzi avho vhe vha pfuka nahone vha vhuya vho hwala,
Yoshua na Kalebe; Mushe o shandukiswa. Tshifanyiso tsha
u lindela ha Tshivhidzo; na mvuwo ya Testamente Ndala,
Testamente Ntswa; na Muvhili wo takulelwaho ṱaḓulu. Ni a
vhona zwiraru afho? Hu tea u vhulungwa izwo zwiraru kha
nḓila, ni a vhona, nga u ralo, kha mutendi na kha mudzia-u-sa-
tenda. Ni a vhona?
199 Dzhielani nzhele uri zwo vha zwi hani “tshoṱhe.” Elelwani,
Mudzimu ho ngo vhuya a hangwela itsho tshivhi. Zwino vha
khou yo dzhena hani? Arali tsha u thoma, hu mipfa, ndi mipfa
vhufheloni. Vho tiwaho ndi vhone fhedzi vhane vha ḓoUvhona.
200 Dzhielani nzhele nga vhusedzi zwino. U tou fana na kha
maḓuvha a Mukhethwa Martin, phanḓa ha Zwikhathi Zwa U
Shaea Ha Nḓivho; munna muṱuku a ofhaho Mudzimu. Ndi
vhangana vho vhuyaho vha vhala maṅwalo a Mukhethwa
Martin? Vhunzhi ha vhoinwi no no a vhala. Ro tsa u yo wana
maṅwalo a Mukhethwa Martin; tshifhe a ri, “Fhedzi ho ngo
dzhiwa sa o khetheaho.” Ngangoho, o vha a songo ralo; hu si nga
vhone, fhedzi o vha o pfi ralo nga Mudzimu. Muya Mukhethwa
wo ri vhudza uri ri mu vheye afho kha itsho tshikhathi tsha
tshivhidzo tsha vhuraru. Ni a vhona?
201 Sedzani uri o vha e munna muṱuku a ofhaho Mudzimu
munzani; o vhidzwa, o tiwa. Vhabebi vhawe, vhe vhahedeni.
Khotsi awe, vhe swole. O ḓo tea u tevhela buḓo ḽavho, u vha
swole. Huno, musi o zwi ita, nahone tshifhinga tshoṱhe a tenda
uri hu naMudzimu huṅwe fhethu; munnawa ḓaka, nahone a tshi
kona u vhona Mudzimu. Ḽiṅwe ḓuvha o fhira nga muḓini, huno
ho vha hu namutendeleki wa kale o eḓelaho henefho, a tshi khou
fa, a tshi khou humbela muṅwe…O vha a tshi rothola uvho

vhusiku. “Yawee,” a ralo, “nṋee tshiṅwe tshithu tsha u mputela;
ndi ḓo fa madekwana ano.”
202 A hu na we a vha a tshi ḓo zwi ita. Huno Martin a imela
thungo nahone amu sedza lwa tshifhinganyana. A hu nawe a vha
a tshi ḓo zwi ita. O vha e na dzhasi ḽithihi fhedzi. O vha a tshi
ḓo xwatuwa, ene muṋe, o vha e mushumoni, arali a—a mu ṋea
iḽo dzhasi. Ngauralo a elekanya, “Vhuvhili hashu ri na tshikhala
tsha u tshila arali nda kovhekana nae.” Ngauralo a dzhia dzhasi
ḽawe, huno a ḽi tumula ḽa bva zwipiḓa zwivhili nga savhula, a
putelamutendelekiwa kale ngaḽo. A ḓiputela nga dzhasi ḽawe.

Muṅwe na muṅwe o ri, “Vhonani swole ḽi seisaho. Vhonani
swole ḽi seisaho, hafu ya dzhasi yo mu putela!”
203 Vhusiku vhu tevhelaho, musi a siho mushumoni nahone o
eḓela mmbeteni wawe, a vuswa. A sedza, o ima afho lufherani,
huno henefho Yesu Kristo a vha o ima o putelwa nga tshiḽa
tshipiḓa tsha kale tsha tshiambaro tshe a tshi fuka. O zwi ḓivha
na zwenezwo, “Zwinewa ita kha vhaṱuku Vhanga, zwenezwowo
zwi ita khaNṋe, khamuḓodzwaWanga,” o eḓelaho afho.

O vha e mulanda muhulwane wa Mudzimu. Tshivhidzo tsho
mu holedza, tsha mu tovhola, tsha mu rahela nnḓa, na tshiṅwe
na tshiṅwe-vho, fhedzi o vha e muporofita wa Mudzimu. Zwe a
amba zwo khunyelela. Ho vha na vhanzhi vhe vha mu tenda nga
itsho tshikhathi, na vhone-vho.
204 Ndi ṱoḓa u ni sumbedza uri Diabolo u fhura hani. Ḽiṅwe
ḓuvha o vha o dzula e kha ngudo yawe. Nṱha ha ḓa muruṅwa
wa maanḓa, khare i kha ṱhoho yawe, o ambara zwienda zwa
musuku, muvhofho womona na zwiambaro zwawe zwamusuku,
huno a ri, “Martin, u a nnḓivha?”A ri, “NdiMurena naMutshidzi
wau. Ndi Nṋe we a u tshidza. Nnduvhe, Martin.” Fhedzi uyo
muporofita, a tshi ḓivha uri ho vha hu na tshiṅwe tshithu
tshiṱuku tshisili afho, a bvela phanḓa na u mu sedza. A ri,
“Martin, ndi Mutshidzi wau, Yesu Kristo. Nnduvhe! A u nnḓivhi,
Martin?”
205 Martin a bvela phanḓa na u mu sedza, Luṅwalo lu tshi
khou gidima muhumbuloni wawe. A ri, “Saṱhane, nṱutshele.”
A ri, “U na khare kha ṱhoho yau. Huno Ipfi ḽa Mudzimu ḽi ri
Vhawe ‘vhakhethwa vha ḓo Mu ambadza khare’ vhufheloni ha
tshikhathi.”

Naa itsho tsho vha tshi sa ḓo vha tsho vha tshikwekwe
tsha Pentekostaḽa? Sedzani Ipfi iḽo, murathu. Ndi hone hu re na
mutshelo.
206 Ḽiṅwe ḓuvha, hafhu, kha monasiṱari, vho vha vhe na
mukhethwa fhasi henengei, tshigwada tsha vhamonko vhaswa.
Ho vha hu muṅwe wavho we a vha a tshi dzindela. Sedzani
hetshi, ngetshi tshifanyiso tshavhuḓi—tshavhuḓi ṋamusi. O vha
a tshi ṱoḓa u vha tshiṅwe tshithu nga nṱha ha avho vhaṅwe
vhoṱhe. O vha a tshi ṱoḓa u sumbedza, maanḓa, a ene muṋe,

tshiṅwe tshithu tshihulwanenyana, tshiṅwe tshithu tsha khwine,
kilasi yoṱhe, ni a ḓivha, na tshiṅwe tshihuluhulu. O ḓo tea u vha
wa sialala. Tshifhinga tshoṱhe o vha a tshi ṱoḓa vhaṅwe vharathu
vha sa…Ni a ḓivha, o ḓo tea u vha wa thungo. Ni a vhona? Ene,
zwi si na ndavha uri ho vha hu mini, o vha a tshi ḓikukumusa
nga maanḓa. O vha e ene tombwana ḽi suvhelelaho ḽi ḽoṱhe kha
khunzikhunzi. Ho vha hu si na we a vha a tshi nga mu kwama.
Zwino vhonani zwo bvelelaho. O ḓo tea u vha na tshiṅwe tshithu
tshihulwane. O ḓo vhambedzwa na tsha—tshakha khulwane. Ni
a mpfesesa? Ni a vhona? Ngauralo, o ri, o porofita. A ri, “Murena
o nnyita muporofita, na nṋe-vho. Ndi muporofita.”

Zwino, ho vha hu na muṅwe muporofita a ḓivheaho kha
shango, huno uyo o vha e Martin Mukhethwa; o bebwa e
muporofita.
207 Fhedzi uyu ṅwana o ri, muthu muswa o ri, mumonko muswa
wa miṅwaha i no ṱoḓa u swika fumbiliṱhanu. O ri, “Murena
o nnyita muporofita, huno ndi khou ya u ni sumbedza.” A ri,
“Madekwana ano Murena u khou ya u nṋea nguvho khulwane,
yavhuḓi, a nkapea yone, nguvho tshena, nahone nda dzula
vhukati haṋu. Zwenezwo noṱhe ni ḓo ḓa kha nṋe, ni a vhona,
huno ni ḓo dzhia dzindaela kha nṋe.”
208 Zwino izwo zwi vhambedzeni na ṋamusi, ni a vhona, “Ndi
ḓo vha ṱhoho ya dzangano. Ndi ḓo ni londa, vhoinwi vhaṅwe
vhamonko noṱhe.”

Huno ngangoho tshoṱhe, “Uvho vhusiku, mbone dza funga
ngomu tshifhaṱoni,” lu ralo luṅwalo lwa Martin Mukhethwa. Lu
vhaleni. Nahone lu a tendisea. Ndi ḓivhazwakale. Huno mbone
dza funga, huno vhaṅwe vhoṱhe vha sedza, nahone hafha hu
ḓa…O vha o ambara nguvho tshena, o ima vhukati havho. A ri,
“Ni a vhona zwe nda ni vhudza?” Fhedzi hezwo zwo fhambana
na Ipfi.
209 Huno musi o no ṱuwa nahone o no wana muhulwane wa
khoḽidzhi wa kale, a ya nṱha na fhasi zwiṱukunyana, a ri,
“Murwa, izwo a zwi pfali zwo luga.” A ri, “Hu na nḓila nthihi
fhedzi.” Ngeyi! “Hu na nḓila nthihi ya uri ri ḓivhe. Yo vhonala
i nṱha ha mupo.” Mutukana, hezwo Pentekoste yo vha i tshi ḓo
vha yo zwi fara, mudzi, tshiṋupeṋupe, lutsinga, huka, na tshiṅwe
na tshiṅwe-vho! A ri, “Ḓembe ḽi nga vhonala ḽo luga, fhedzi a ḽi
vhonali ḽo luga kha Ipfi. Zwino, ri namuthu o raloho, muporofita
o ḓoliswaho, nga dzina ḽaMartin. Iḓani, iyani phanḓa hawe.”

Munna a ri, “Hai, hai!Martin ha namushumo na heḽi.”
210 Huno ha pfi, “U khou ṱuwa, naho zwo ralo.” Huno vha mu
fara nga tshanḓa, u mu dzhia phanḓa ha Martin, huno nguvho
ya mu ṱutshela.
211 Ni a vhona, “U fhura Vhanangiwa arali zwo vha zwi tshi
konadzea.” Ni a vhona, vha a vha ḓivha. Yesu o ri, “NnguDzanga
dzi ḓivha Ipfi Ḽanga.”

“Ohoo,” ni ri, “‘pfa Ipfi Ḽanga.’”
Heḽo ndi Ipfi Ḽawe. “Muthu ha nga tshili nga vhuswa fhedzi,

fhedzi nga Ipfi ḽiṅwe na ḽiṅwe.” Ni a vhona? Vho tiwaho vha a
zwi ḓivha hezwi. “Ipfi ḽisili, kana ipfi ḽisili, a dzi nga ḽi tevheli.”

Ndi nga he zwa vha ngaho kha vhaḽa vhathu murahu hangei;
a vho ngo tevhela. Vho ḓivha uri Martin o vha e hone, muporofita
wa itsho tshikhathi, o ḓivhadzwaho nga Mudzimu nga Ipfi,
o ḓivha Ipfi. Huno uḽa munna o vha a si nga koni u ima
phanḓa Haḽo.
212 Nahone o ri, “Hu re na Mutumbu,” kana Ipfi, “afho,
kha khalaṅwaha, magoni a ḓo kuvhangana.” Zwino heyo ndi
Mat-…Ni ṱoḓa u i ṅwala fhasi, ndi Mateo 24:28. Zwiṱukunyana
phanḓa ha, Mateo 24:24; ndimana nṋa fhasi hayo, ni a vhona,
arali ni tshi ṱoḓa u i wana. “Hu re na Mutumbu,” Mana, Ipfi,
“henefho magoni a ḓo kuvhangana.”
213 Zwino ndi tea u ṱavhanya. Ndo sedza nṱha hangei nahone
nda vhona tshifhinga uri tshi rini…Ndi—ndi miniti ya sumbe
kana miniti ya malo u bva kha fumimbili. Ndi ḓo ṱavhanyedza
vhukuma, kana ri ḓo u fhedzisa madekwana ano, nga nḓila iṅwe
na iṅwe ine na funa u zwi ita. Matsheloni ano kana madekwana
ano? Huh? Ndi vhangana vha no tea u ya hayani ṋamusi nga
murahu ha tshumelo, kha ri vhone zwanḓa zwaṋu, ni a vhona.
Yawee, nṋenṋe, khwine ri tshi isa phanḓa!

Ndi humbela pfarelo u fareledza avho vhathu vha re kha
ṱhingo nnḓa hangei ngauralo, fhedzi ndi ḓo ṱavhanya. Ndi zwa
ndeme u fhira tshelede yaṋu. Ndi tenda uri zwo ralo, kha nṋe, ni
a vhona. Tshelede yaṋu i ḓo lovha. Hetshi a tshi nga lovhi; Ndi
Ipfi. Ni a vhona?
214 “Hu re na Mutumbu, henefho magoni a ḓo kuvhangana.” Hu
re na Mutumbu, hu re na bu—bu—bulayo, henefho magoni a ḓo
kuvhangana. Hu re na Ṋama ntswa, Ipfi ḽa khalaṅwaha, henefho
magoni a ḓo kuvhangana.

Fhedzi nga murahu ha musi yo no sina, zwenezwo maanga a
ḓo i kuvhanganela. Ee. Ni a vhona zwine nda amba? Musi bulayo
ḽi tshi itwa, magoni ngea a a ḓa; fhedzi nga murahu ha musi ḽo
lala afho, nahone ḽo sina, zwenezwo maanga ngea a a ḓa. Goni a
ḽi nga vhi na mushumo naḽo. Ni a vhona?

Yesu o ri, “Hu re na Mutumbu,” he Mana a wela,
vhusiku vhune Mana a wa e maswa, “henefho magoni a
ḓo A kuvhanganela.” Hayo ndi Mana a ḓuvha. Ni a vhona?
Dzhielani nzhele.
215 Fhedzi musi wo no sina, mbungu dzi dzhena ngomu hawo,
zwenezwo maanga ngea a a ḓa. Ha koni u u fembedza u swika
u tshi sina. A zwi mangadzi Yesu o ima henefho nahone a ri,
“Yerusalema, iwe wo poraho muporofita muṅwe na muṅwe!”
Dzhielani nzhele iḽo ḽisala vhukuma, ni a vhona, “Yerusalema,

Yerusalema, ndi kanzhi hani Ndi tshi…” O vha e nnyi? “Ndi
kanzhi hani Ndi tshi ḓo vha ndo u kuvhanganya sa phambo i tshi
ḓo vha yo itela khukhwana dzayo, iwe we wa pora muporofita
muṅwe na muṅwe we Nda vhuya nda mu ruma kha iwe,” tshiḽa
tshivhidzo tshihulu, Yerusalema.
216 Yerusalema i siho fhano ḽifhasini, “fhedzi riṋe ri vha
Yerusalema ya Nṱha,” hune Ipfi ḽa bva hone, kha u tiwa, ni a
vhona. Hu si Yerusalema ya kale i no lovha; Yerusalema Ntswa
ine i sa lovhe. Hu si Yerusalema ya kale, yo fhaṱwaho nga muthu;
fhedzi YerusalemaNtswa yo fhaṱwaho ngaMudzimu, ni a vhona,
Ipfi hangei nṱha ḽi no khou vhonadzwa zwino. “Nḓuni ya Khotsi
Anga hu na madzulo manzhi. Ndi ḓo ya nda ni lugisela one,”
Musiki a tshi khou ita zwiṱaraṱa zwa musuku, na zwiṅwe-vho.
Yeneyo ndi Yone i sa lovhi.
217 “Yerusalema, Yerusalema, ndi kanzhi hani Ndi tshi,” u bva u
rangani ha tshifhinga; hu si Muthu wa vhuraru, muṅwe muthu-
vho, fhedzi, “Ndo vha ndi tshi ḓo vha ndo u kuvhatedza sa zwe
phambo ya ita kha khukhwana dzayo, fhedzi a wo ngo funa.
Fhedzi zwino awara yau yo ḓa.” Ni a vhona?

“Hu re na Mutumbu, magoni a ḓo kuvhangana.” Fhedzi nga
murahu ha musi mutumbu wo no sina, zwenezwo maṋoni a a
kuvhangana. Ni a vhona?
218 Dzhielani nzhele. Mushe, ho ngo vhuya a ṋea vhana vha
Mudzimu…Mushe o vha e goni, huno ho ngo vhuya a ṋea vhana
vha Mudzimu zwipeḓu zwa Noaxe. Ni a vhona? O vha e na Ipfi
ḽa Mudzimu ḽiswa. “Murena Mudzimu o ṱangana na nṋe sogani,
huno a khwaṱhisa Ipfi Ḽawe, nahone a nthumela ngeno fhasi u ni
vhidzela nnḓa.” Zwenezwo afho hu ḓa vhaedziseli, vha tshi khou
ḽi edzisela. Ni a vhona? Fhedzi ene o vha e na Ipfi ḽa awara.

Ngauri, Mudzimu o ri kha Abrahamu, uyo we a vha na
pfulufhedziso, “Mbeu yau i ḓo dziilela shangoni ḽisili, miṅwaha
ya maḓana maṋa, fhedzi Ndi ḓo vha dalela nahone nda vha bvisa
nga tshanḓa tsha maanḓa.”
219 Mushe o ri, “Zwino, Murena Mudzimu u ḓo amba na nṋe
nahone a ntsumbedza, nahone o mmbudza zwine nda tea u ita,
huno ndi ḓo ni vhudza.” O ri, “‘NDINṊE’ o nthuma.”

“NDI NṊE!” Hu si “Ndo vha, kana ndi ḓo vha.” “NDI NṊE,”
tshikhathi tsha zwino, Ipfi zwino. Hu si Ipfi ḽe ḽa vha, kana Ipfi
ḽi no ḓo ḓa; Ipfi ḽa zwino. Ni a vhona? Ni a zwi pfesesa? “NDI
NṊE!” “NDI NṊE” ndi Ipfi. “U rangani ho vha hu Ipfi, huno
Ipfi ḽo vha ḽi na Mudzimu.” Ndi zwone? “NDI NṊE.” “Mudzimu
o nthuma sa muporofita Wawe, u themendela heḽi uri ndi ngoho.
Ndi phindulo ya Ipfi heḽi, o mmbudza uri ndi tsele ngeno nahone
ndi ite hezwi.”
220 Huno musi o zwi ita, Farao o ri, “Zwo luga, ri na vhatukana
vhanzhi kha tshigwada tshashu vhane vha nga ita izwo, na
vhone-vho,” vhadzia-u-edzisela.



VHAḒODZWA TSHIFHINGANI TSHA VHUFHELO 55

Yesu o ri, “Zwino, hezwo zwi khou ya u dovha hafhu
maḓuvhani a u fhedzisela,” ni a vhona, vha tshi vhila tshenetsho
tshithihi. Sedzani a no thoma u tsa. Sedzani we a ima na Ipfi. Ndi
zwenezwo.Ndi nga hune zwa ḓivhea ngaho, ngauralo ni a vhona.
221 Ri dzhiela nzhele, Mushe ho ngo vhuya a vha ṋea zwa
tshifhingani tsha Noaxe, “Ri ḓo fhaṱa gungwa zwino, ngauri iḽo
ndi Ipfi, ni a ḓivha. Noaxe o fhaṱa gungwa ḽiṅwe ḓuvha.” Hai,
maanga o vha a tshi khou ḽa hezwo. Hai, hai. Hai.
222 Heḽi ndi Ipfi ḽo fulufhedziswaho. Dzhielani nzhele, ngauri
mulaedza wawe we a vha e nawo u bva Mudzimuni, o vha e na
Ipfi vhukuma ḽaMudzimu ḽo telwaho iyo awara.

Yesu na ene ho ngo vha fusha nga zwipeḓu zwa Mushe.
Mushe o vha na Ipfi ḽa iyo awara, fhedzi Mushe o vha e
muporofita.MudzimuEnemuṋe ngoyu hafha, ni a vhona, Ho ngo
vhuya a vha fusha nga zwipeḓu zwaMushe—Mushe.

Fhedzi sedzani zwaṋu kha maanga ngei kha ḽiḽa dzangano, a
tshi u phaga. “Ri a ḓivha! Ri naMushe! A ri tei u vha na Iwe.”
223 O ri, “Arali no vha no ḓivha Mushe, no vha ni tshi ḓo
Nnḓivha, ngauri Mushe o amba nga ha Nṋe.” Yawee, nṋenṋe!
Ni a vhona?

“Hu re na Mutumbu, magoni a ḓo kuvhangana.” Magoni!
Bulayo ḽiswa ḽa Ipfi, Ipfi ḽo aluswaho nahone ḽa noniswa, huno ḽo
no vhonadzwa nahone ḽa ṋewa sa Tshiḽiwa tsha vhana.

Zwino, mutumbu wa kale wo lalaho afho lwa miṅwaha ya
maḓana, henefho u ḓo vha hone.

Zwi fana na zwino! Luther o vha na mulaedza wa
thembuluwo; fhedzi, vhoinwi tshigwada tsha maṋoni a Ḽuṱere!
Baphuthisi yo vha na mulaedza; fhedzi, vhoinwi maṋoni a
Baphuthisi! Ni a vhona? Pentekoste yo vha na mulaedza; iḓani
hayani zwino, maṋoni a Pentekostaḽa!

“Fhedzi hu re na Mutumbu, magoni a ḓo kuvhangana
henefho.”
224 Elelwani, no vha ni si nga koni u fusha Muḽuṱere, murahu
kha ayo maḓuvha (ni nga kona zwino), muvhili wa Kaṱoḽika wo
faho nahone wo sinaho. Hai, muṋe wanga. O vha na ṋama ntswa.
Itsho tsho vha tshi itsho tshikhathi tsha tshivhidzo.

No vha ni si nga koni u fusha Mumeṱhodisi, nga mulaedza
wa Ḽuṱere. Yawee, hai, o vha a sa ṱoḓi uyo muvhili wo sinaho. Wo
sina. Ni a vhona, Vhutshilo ho no u ṱutshela nahone ha dzhena
kha tshiṅwe tshithu-vho. Heḽo ndi ṱanga ḽa kale ḽo faho, murahu
hangei. Vhutshilo vhu khou ya phanḓa.

Nahone ni nga si kone u fusha Muselwa wa Yesu Kristo nga
Vhupentekostaḽa. Hai, ngoho! Madzangano o vhudzulelwaho
mbungu; a hu na tshi no khou itwa! Hai, hai!



56 IPFI ḼO AMBIWAHO

Ngauri pfulufhedziso ndi, “Huno phanḓa ha iḽo ḓuvha
ḽihulu nahone ḽi ofhisaho ḽi tshi ḓa, Ndi ḓo ni rumela Eḽiya
muporofita. U ḓo vhuyedzedza mbilu dza vhana murahu kha
Lutendo lwa vhokhotsi hafhu.” “Pfulufhedziso dzoṱhe hedzi dzo
no itwa Bivhilini, Ndi ḓo zwi ita, huno henefho magoni a ḓo
kuvhangana.” “Vhoṱhe vhe Khotsi a vha ṋea Nṋe vha ḓo ḓa kha
Nṋe.” Ni a vhona?
225 Yesu ho ngo vhuya a zwi lingedza hezwo. Fhedzi musi
Yesu a tshi ḓa, O wana iyo mirivha ya maanga, “Ro wana
Mushe na mulayo.” Ni a vhona? Zwo luga, itsho tsho vha
tshi tshiḽiwa tshavhuḓi murahurahu hangei musi tsho vhulawa
nahone vha tshi ṋewa. Ni a vhona, hezwo zwo vha zwo luga
tshifhingani itsho.

Fhedzi hezwi ndi zwe zwa bvumbelwaMushe, enemuṋe,we a
vhulaha tshiṱhavhelo, ha pfi, “Murena Mudzimu waṋu u ḓo vusa
vhukati haṋu, muṅwe wa vharathu vhaṋu, Muporofita. Zwi ḓo
khunyelela, zwauri muṅwe na muṅwe ane a sa ḓo kwambatela
kha uyo Muporofita na zwine A amba, u ḓo tumulwa vhukati ha
vhathu.” Nahone zwa ralo.
226 Vhonani uri zwiporofito zwi no ṱoḓou swika maḓana a
rathi zwo fhambanaho zwo khunyelela hani henengei, zwa
Testamente Ndala, kha YesuKristo. “Vho phula zwanḓa Zwanga
na milenzhe Yanga.” Zwi ṱoḓou swika, ndo hangwa uri ndi
zwingana zwo khunyelelaho kha awara dza sumbe kana malo
dza u fhedzisela dza vhutshilo Hawe, zwoṱhe zwe vhaporofita
vha amba, nga nḓila yone—yone.
227 Arali ndo porofita ṋamusi uri tshiṅwe tshithu tshi ḓo itea
kha ṅwaha u bva zwino, khamusi ndowana—ndowana tshikhala
tsha phesente dza fumbili tsha u itea hatsho, kana ndi tshone
kana tsho khakhea. Arali ndo bvumba uri itsho tshi ḓo itea,
huno nda sa ambe uri lini, ndo wana phesente ṱhukhunyana.
Arali ndo bvumba uri tshi ḓo itea lini, zwi nṋea luṱanguri
luṱukunyana. Arali ndo bvumba fhethu he tsha itea, zwi kha ḓi
nṋea luṱanguri luṱukunyana. Arali ndo bvumba…ane zwa ḓo
itea khae, zwenezwo ndi kha ḓi vha na luṱanguri lu no ṱoḓou
swika ḓana kha tshigidi lwa uri tshi nga khunyelela, arali zwi
si ngoho.

Huno Ipfi ḽiṅwe na ḽiṅwe, haḽeḽuya, ḽe ḽa ṅwalwa nga ha uyo
Mesia, ḽo khunyelela tshoṱhe. U vhuya u swika ḽiṅwe ḓuvha, a
tshi khou vhala Maṅwalo, A ima henefho vhukati ha fhungo,
huno a ri, “Muya wa Mudzimu u kha Nṋe u rera Mafhungo-
maḓifha, na u vhofholola…” Huno a ima henefho vhukati
ha fhungo, ngauri zwiṅwe zwaḽo ndi zwa musi A tshi Ḓa lwa
vhuvhili. Amene! “Maṱaḓulu na ḽifhasi zwi ḓo lovha; Maipfi
Anga ha nga lovhi.” Ni a vhona?
228 O vha e Ipfi tshifhingani tshenetsho, ḽe ḽa vha ḽi tshi vha
fusha tshifhingani tshenetsho. Mushe o vha vhudza Ngoho;

fhedzi, ni a vhona, tshifhinga tshoṱhe vha ita dinomineisheni
ngayo, u itela maanga u…

Hu na zwiṅwe Zwaḽo zwo salaho nga murahu ha musi
magoni o no ḽa nahone o no ya hayani. Zwenezwo o lindela u
vhona tshiṅwe tshithu-vho. “Ipfi,” vha ri, “hafha Ḽi tea u ḓa.
Ro vha na ntsa mulovha; ri na nngu matshelo.” Ni a pfesesa
zwine nda amba? “Hu namutumbuwa ntsa wa kale fhasi hangei,
une wa khou takadza, fhedzi ri na nngu i ḓaho ṋamusi. Yo livha
ngafhi?” Ni a pfesesa zwine nda amba? Zwiḽiwa zwa Vharuṅwa!
Vhathu vha ḽaho mana ḓuvha ḽithihi, arali vho lingedza u a
vhetshela ḓuvha ḽi tevhelaho, o ḓo tshikafhala. Naa a ni vhoni
zwifanyiso zwoṱhe, zwo tou ri kwa?Na zwino zwi a fana!
229 Dzhielani nzhele, maanga a ḓuvhani ḽa Yesu o vha a tshi
pandela-vho vhodiabolo; vhaḓodzwa vhe kha mutumbuwa kale.
Ndi zwone? Vho vha vha tshi pandela vhodiabolo. Yesu o ralo.

Huno elelwani, vho vha na vhaporofita maḓuvhani ayo.
Kayafa, tshifhe muhulu, o porofita. Ndi vhangana vha no zwi
ḓivha? Kayafa o porofita. Dzhielani nzhele tshiimo tsha tsheṋe
tsimuni; i sheledzwa nga nḓodzo i fanaho. Ndi ngani Bivhili yo
ri o porofita? “Ngauri o vha e tshifhe muhulu kha uyo ṅwaha.”
Phukha yo sinaho, tsheṋe namutshetshete, zwo dzula vhukati ha
Goroi; fhedzi Muya wo vha u khae, Muya Mukhethwa vhukuma
wa Mudzimu. Muya Mukhethwa wa Mudzimu wo vha u khae,
u rera, u porofita, na u bvumba uri zwi ḓo khunyelela; huno
vha landula nahone vha vhamba Ipfi ḽeneḽo ḽo themendelwaho
ḽa awara.

Yawee, tshilidzi, murathu! Ri ḓo amba izwi zwithu u
swika lini, ni a vhona, lunzhinyana hani nga Luṅwalo? Ndi
ḓo ṱavhanya. Ndi na masiaṱari a no ṱoḓou swika fumi hafha,
a Maṅwalo, uri hu lingululwa zwoṱhe hani. “Ḓuvha kha vho
lugaho na vha songo lugaho, nga nḓila i fanaho.”
230 Yesu o amba, u sumbedza hezwi. “Arali Ndi tshi pandela
vhodiabolo nga munwe wa Mudzimu, vhana vhaṋu vha vha
pandela nga nnyi?” Zwino, vho vha vha tshi pandela vhodiabolo.
Vho vha vha tshi porofita. Ndi zwone? Fhedzi a vho ngo
Mu limuwa sa Ipfi ḽa awara, (mulandu?) ngauri O vha a sa
konani navho.

Zwino dzhiani Mateo 24:24, “Vhokristo vha khole—khole,”
vhaḓodzwa, “vha ḓo vuwa, nahone hu ḓo vha na vhaporofita vha
khole—khole vha no khou zwi porofita,” ni a vhona, “huno vha ḓo
fhura vhenevho Vhanangiwa arali zwo vha zwi tshi konadzea.”
No zwi wana zwino?
231 Dzhielani nzhele vhana. “Ndi ufhio ane vhana…Arali Ndi
tshi pandela vhodiabolo nga Ipfi ḽa Mudzimu,” zwine, O vha
e Ipfi ḽa Mudzimu, “vhana vhaṋu vha dinomineisheni vha vha
pandela nga ufhio?” Zwino, nahone ndi Mudzimu e eṱhe a
konaho u pandela diabolo, hezwo ri a zwi ḓivha,Mudzimu e eṱhe.

Ngauri, munna o khwaṱhaho u tea u vha o khwaṱhahonyana u
fhira uyo a re nḓuni yawe. Vho vha vhe namaanḓa a u zwi ita.

Ni a ḓivha, hangei kha Dzinzumbululo, o ri u ḓo…uyo
muvhangisakristo o vuwaho kha maḓuvha a u fhedzisela, “O
ita zwiga na zwimangadzo, zwe zwa vhuya zwa fhura avho vho
dzulaho kha ḽifhasi loṱhe, nahone a fhura muṅwe na muṅwe
wavho, Vhakriste na vhoṱhe, vhe madzina avho a sa ṋwaliwe kha
Bugu ya Vhutshilo ya Ngwana,” phindulo ya Mateo 24:24, “vhe
madzina avho a sa ṅwaliwe kha Bugu ya Vhutshilo ya Ngwana
u bva tshe shango ḽa sikiwa.”

Vhutshilo uvho he ha vha vhu kha mudzi wa uyo—wa uyo
muswiri vhukuma, une wa aluwa nga idzo siṱirasi dzoṱhe na
tshiṅwe na tshiṅwe-vho, huno wa bvela phanḓa nahone wa
aṋwa mutshelo nṱha kha muri, nga nṱha ha ṱhuṅwa dzoṱhe dza
dinomineisheni na matavhi. No zwi pfesesa? Ndi ḓo ṱavhanya.
Munna wa maanḓa…
232 Elelwani Dafita zwino, o vha a tshi fulufhedzea, a tshi
fhulufhedzea, a tshi lingedza u itela Mudzimu mushumo, huno a
songo telwa u u ita.

“Vhone,” vhaḓodzwa; fhedzi Yesu o ri, “Vha khou funza
Pfunzo i re ṱhalutshedzo (ya Maṅwalo) ya muthu,” ni a vhona, hu
si Ipfi ḽa Mudzimu, hu si Ipfi Ḽawe ḽo themendelwaho; vha tshi
khou funza Kristo wa ḓivhazwakale, ni a vhona, tshiṅwe tshithu
tshe tsha vha tshi zwone.

Huno Bivhili yo ri, “U ene.” “NDI NṊE,” hu si “Ndo vha ndi
kana ndi ḓo vha.” “NDI NṊE, zwa zwino.” U iḽo Ipfi ḽi tshilaho
u buḓekanya hafha.

O vha e, u rangani, O vha e kha…O vha e kha mbe—
mbemba; O vha e kha malele-vudzi; O vha e kha ganda; fhedzi
zwino U kha Mbeu.
233 Zwino, ni ya murahu nahone na lingedza u tshila hafhu?
Mini-ha arali uvho Vhutshilo ho tsela fhasi, ni elekanya uri (ho
salaho) Vhutshilo vhu ḓo vhuya ha amba, ha humela murahu
nga murahu ha musi ganda iḽo ḽa kale ḽo no oma, ha dovha
ha humela murahu nahone ha tshila ngomu haḽo hafhu? A vhu
vhuyi ha ita. “Ngauri a zwi konadzei kha avho vhe vha vhuya
vha vhonetshelwa,” huno vha sa ye phanḓa na Ipfi musi ḽi tshi
khunyelela, “vho fa, vho ṱuwa; huno mipfa na mitshetshete zwi
re tsini na u laṱwa, vhufhelo hazwo ndi u fhiswa.”Ndi zwone?

Zwino ndi tshi ṱavhanya nga hune nda kona.
234 Dzhielani Luṅwalo nzhele zwino. Vha tshi khou funza
Mudzimu wa ḓivhazwakale, ni a vhona, u tou nga vha khou
lingedza u tshila murahuni, vhunga, “Zwo luga, Wesley o
ri tshikene-na-tshikene. Kana, Mukeneṅene o ri tshikene-na-
tshikene.” Ni khou hana Ipfi ḽo fulufhedziswaho ḽa ḓuvha, Mana
a ḓuvha o ḓivhadzwaho zwi khagala. Vha lingedza u shela

waini dzavho dza kale dza Ḽuṱere, Baphuthisi, Pentekostaḽa
maboḓeloni ashu. A zwi shumi. Huno Waini yashu ntswa,
maboḓeloni avho a kale, a i nga shumi. Arali vha tshi lingedza u
shela iyi Waini ntswa kha dinomineisheni, vhutsilu havho vhu a
vhonadzwa. Vha nga si zwi ite. I a i kwashekanya.
235 “Zwino, murathu, ndo no vhona Ipfi ḽa Mudzimu,
zwavhuḓivhuḓi nga Ipfi!”

“Zwino, vhonani hafha, dokotela, arali…Ri—ri nga si vhe
nazwo Hezwo.” Ned, ndi elekanya uri a si kale no vha na zwiṅwe
zwazwo. “Ri, ri nga si vhe nazwo Hezwo hafha zwino. Ndi—ndi
ḓo takalela khamusi ni tshi bvela zwaṋu phanḓa.” Ni a ḓivha. Ni
a vhona, a zwi nga shumi. I a kwashekanya.

“A ni nami tshipiḓa tshiswa tsha tshiambaro kha tshiambaro
tsha kale, ngauri ni ita uri tshoṱhe tshi kheruwe.” Ni a vhona?
Naa Yesu ho ngo zwi amba? Ni nga si shele Waini ntswa kha
maboḓelo a kale. I a a kwashekanya. Waini ntswa i na Vhutshilo
ngomu hayo. Zwo luga.
236 Dzhielani nzhele tshiṅwe tshithu hafha, nga u ṱavhanya
vhukuma zwino, musi ri tshi fhedzisa…nyambo yashu.
Dzhielani nzhele Nzumbululo 16:13 u swika 14, arali ni tshi
ṱoḓa u i ṅwala fhasi. Khamusi a thi nga vhi na tshifhinga tsha
u ya khayo. Ndi ṱoḓa inwi ni tshi vha na vhuṱanzi nahone na i
vhona. Zwino dzhielani nzhele, heyi ndi khuwelelo i re vhukati
ha Dzhomela ḽa Vhurathi na ḽa Vhusumbe.
237 Zwino ri ḓo—ri ḓo vala hu si kale, arali ni tshi nga konḓelela
zwaṋuminiti i si gathinyana. Ri khou vala zwino.
238 Dzhielani nzhele Nzumbululo 16:13 u swika 14, vhukati ha
Dzhomela ḽa Vhurathi na ḽa Vhusumbe, “Mimuya miraru ya
tshika i ngaho zwiḓula” (no zwi dzhiela nzhele izwo?) “yo bva
mulomoni wa muṅwe.” Zwino dzhielani nzhele, nga u ṱavhanya.
No luga? I ri ni, “Amene.” [Tshivhidzo tshi ri, “Amene.”—Mudz.]
Vhuraruthihi ha mimuya!
239 Zwino murathu a re kha dinomineisheni, dzulani ni dzike
lwa tshifhinganyana. Ni songo takuwa na bvela nnḓa ha
lufhera, murahu afho nnḓa kha radio heino, vhuṱumani ha
luṱingo. Ni songo dzima thiphirikhoda yaṋu. Dzulani ni dzike
lwa tshifhinganyana, nahone ni thetshelese. No bebwa nga
Mudzimu, ni ḓo ralo.
240 Vhuraruthihi ha zwiḓula! Tshiḓula ndi phukha i no dzulela
u sedza murahu. A tshi vhuyi tsha sedza hune tsha khou
ya hone; tshi sedza hune tsha bva hone. Ni a vhona? A ni
zwi vhoni? Vhudzia-vhuraruthihi ho bebwa ngafhi? Elelwani,
“mimuyamiraru ya tshika,” mimuya nga yoṱhe. Ni a zwi pfesesa?
[Tshivhidzo tshi ri, “Amene.”—Mudz.]
241 Dzhielani nzhele, vha sedza murahu kha Khoro ya Nicaea
he pfunzo ya vhuraruthihi ya bebwa hone, hu si Bivhilini. A hu

na tshithu tshi no nga hetsho. Vha sedza murahu kha Khoro ya
Nicaea, Roma, he vhuraruthihi ha bebwa hone.

Dzhielani nzhele hune ya bva hone. Dzhielani nzhele.
Huno vhuraruthihi ha zwiḓula ho bva kha vhuraruthihi ha
kale, vhu beba vhuraruthihi vhuswa, mme ayo. Ho bva kha
mini? Vhuraruthihi, “ḓiragoni,” ni a vhona, “ḽivhanda,” na
“muporofita wa khole—khole.” Vhuraruthihi, vhuswa. Ngauri
ndi lini he izwi zwiḓula zwa bva? Zwo zwi ita lini? Dzhielani
nzhele, zwo vha zwi hone misi yoṱhe, fhedzi a zwo ngo
vhonadzwa u swika vhukati ha Dzhomela ḽa Vhurathi na ḽa
Vhusumbe, phanḓa ha musi Mapfundo a tshi pfuṋululwa u zwi
dzumbulula.

“Ngauri kha Mulaedza wa muruṅwa wa vhusumbe, zwiphiri
zwa Mudzimu zwi ḓo ḓivhiwa,” zwithu hezwi zwoṱhe zwa
vhuraruthihi, na ndovhedzo dza khole—khole, na tshiṅwe na
tshiṅwe tsha tea u vhonadzwa. Mudzimu ri thuse u vhona zwi
re Ngoho! Nahone hu si u elekanya uri ndi muṅwe a no khou
lingedza u amba tshiṅwe tshithu u…
242 Ndi pfa uyo muya u tshi Ḽi sanda, ni a vhona. A thi khou
amba nga ha nṋe muṋe, murathu. Ndi khou amba nga ha
MuruṅwawaMurena a re gammbani. Ndi zwone kokotolo.
243 Dzhielani nzhele, vhuraruthihi! “Ḓiragoni,” ndi vhangana
vha no ḓivha uri ḓiragoni ḽo vha ḽi mini? Ḽo vha ḽi Roma. “Huno
ḓiragoni ḽa ima phanḓa hamusadzi umila ṅwanawawe a tshi tou
bebiwa.” Ndi zwone? Naa “ḽivhanda” zwi amba mini Bivhilini?
Maanḓa. Zwo luga. “Muporofita wa khole—khole, muporofita
wa khole—khole,”muḓodzwa, wa khole—khole. Ni a vhona?
244 Zwo thoma ngafhi? Hoyu ndi “muporofita wa khole—
khole,” vhuthihi. “Muporofita wa khole—khole,” mupapa wa u
thoma; huno u bva henefho hu bva “pho-phombwe, na mme a
dziphombwe,” tshithu tshoṱhe.

Vhuraruthihi ha khole—khole ho vha vhu tshi khou aluwa;
hu si kha maḓuvha a vhilulaho, ho vha vhu si nga vhonadzwi
maḓuvha a vhilulaho, ho ḓi bvela phanḓa nao. Fhedzi musi
Mapfundo a Sumbe a tshi ḓa, huno a vula izwo zwiphiri a
zwi dzumbulula; ndi musi “zwiḓula, mimuya miraru i no nga
zwiḓula, i tshi bva uri i ḓivhonadze,” pfunzo ya vhuraruthihi i
lwaho na Ngoho. Ni a vhona? Huh!

Ni a vhona hune ya bva hone? Ni a vhona hune ya khou
humela hone? Khoro Ya Tshikriste YaUVhuedzanya. Vhoṱhe ndi
vharathu, naho zwo ralo; mimuya i fanaho, zwi a fana.

Huno vhonani. Zwi fhura nga maanḓa, vha tshi khou ita
maḓembe! Huno avha ndi vhodiabolo vha no ya kha midzimu
yoṱhe ya ḽifhasi, vha tshi khou shuma maḓembe, u vha fhura
ḓuvhani ḽa u fhedzisela, huno vha ḓo bvela phanḓa na u zwi ita.
NaaMudzimu o ri mini nga ha uyomuyamuvhi?

Ho pfi, “Ndi ḓo tsa nahone nda dzhena mulomoni wa avho
vhaporofita huno nda vha ita uri vha porofite mazwifhi, u itela
uri Ahaba a bve afho uri a tshinyadzwe.”
245 Mudzimu o ri, “Tshimbila. U ḓo bvelela. U ḓo vha ita uri
vha zwi tende. Tsha u thoma, a vhaho kha iḽo Ipfi.” Ni a vhona?
“Tshimbila, ngauri u ḓo mu fhembeledza. Hu ḓo vha iwe a no
ḓo zwi ita, musi u tshi dzhena kha avho vhaporofita vha khole—
khole, ngauri o ḓitika tshoṱhe ngavho. Huno ha ḓivhi tshithu nga
ha Ipfi, nahone ha nga ḓo lingedza u guda nga Haḽo. Ha zwi koni,
ngauri u mutshetshete, tsha u thoma.” Ni a vhona? Ni a vhona?
“U ḓo bvelela.”
246 Sedzani hafha kha zwiḓula izwi zwa khole—khole, zwi tshi
khou sedzamurahu, “Mulandu, ni a ḓivha zwe vha ambamurahu
ngei Nicaea?”

A thi londi zwe vha amba nga hazwo, ngei Nicaea. Ndi khou
amba zwe vha amba nṱha hafha kha Khuluṋoni ya Mudzimu;
zwine zwa ḓo vha, hu si zwe zwa vha; zwine zwa ḓo vha, ngauri
ndi Ene “NDI NṊE.” Ni a vhona?

“Khole—khole.” Sedzani hezwo. Huh! Dzhielani nzhele hune
zwa bva hone.
247 Zwino thetshelesani zwavhuḓi. Ri vhona zwi khagala, nga
murahu ha musi Mapfundo a Sumbe o no pfuṋululwa, izwo
ndi u dzumbulula itsho tshiphiri. Vhuraruthihi uvho ndi mini?
Ni a vhona? Ndi ngafhi he ha vhuya ha vhidzwa vhuraruthihi?
Ni a vhona? Ndi ngafhi kha Bivhili he Ya vhuya ya amba ipfi
vhuraruthihi? Ndi ngafhi ho vhaho na Midzimu miraru, zwauri
ri rabelaMidzimumiraru huno ra sa vhe vhahedeni?

Vha nga khaukana hani, ngeno O ri, “Nṋe na Khotsi Anga ri
Muthihi”? “Nnḓani ha u tenda uri ndi Ene, ni ḓo lovha tshivhini
tshaṋu, ni a vhona, u sa tenda haṋu.” Tshivhi ndi u sa tenda. “Ni
ḓo lovha kha u sa tenda haṋu.”

Oo, ni ri ndi nṋe nnyi, no ri ndi bva ngafhi,
Oo, ni ḓivha Khotsi Anga, kana ni nga amba
Dzina Ḽawe?

NDI NṊE Dzuvha ḽa Sarona, Ṋaledzi i
Penyaho nahone ya Mutsho.

Ni nga mmbudza uri ndi Ene Nnyi?

NDI NṊE we a amba na Mushe tshiṱakani tshi
dugaho tsha Mulilo,

NDI NṊE Mudzimu wa Abrahamu, Ṋaledzi i
Penyaho nahone ya Mutsho.

NDI NṊE Dzuvha ḽa Sarona, oo, no ri ndo bva
ngafhi;

Oo, ni ḓivha Khotsi Anga, kana ni nga amba
Dzina Ḽawe? (Amene!)

NDI NṊE Alfa, Omega, Mathomo u bva
Vhufheloni;

NDI NṊE tsiko yoṱhe, huno Yesu ndi Dzina
Ḽawe.

248 Ndi zwone. A hu na vhuraruthihi! Hai, muṋe wanga. Ndi
tshithu tsha khole—khole.

Mapfundo a Sumbe, a tshi vula izwo zwiphiri zwine “zwa
tea u khunyeledzwa,” zwi a sumba. Pfundo ḽo pfuṋululwa; ḽi a
vhekanya nga ngona, ḽa sumba, ḽi bvisela khagala Mafhungo-
ngoho o dzumbamaho e Mapfundo a vha o a dzumba miṅwaha
iyi yoṱhe, kha zwivhidzo zwoṱhe na dzidinomineisheni.

“Phombwe khulu,” ya Nzumbululo sumbe-…O vha e nnyi?
Fhedzi ndi “MMEADZIPHOMBWE,” na ene-vho. Ni a vhona?
249 “Zwino, vho vha vhidza ‘maanga,’” ni ralo, “Mukomana
Branham.” Ndi zwone.

Fhedzi, elelwani, ḽianga ndi tshiṋoni. Ḽo ḓoliswa u fhufha,
na ḽone-vho. “Mimuya mivhili i ḓo vha tsini na tsini lune ya ḓo
fhura Vhanangiwa…”Ḽianga ndi ḽihulu sa go—sa goni. Ḽi kona
u fhufha sa iḽo goni; nahone ḽo ḓoliswa u fhufha, kana u rera,
kana u porofita, dzhielani nzhele, u tou fana na goni. Fhedzi a
ḽi koni u tevhela goni ngei nṱha. Hai, hai. Arali ḽa lingedza u
tevhela goni, vhutsilu haḽo vhu ḓo vhonadzwa. Ee, muṋe wanga.
A ḽi koni u tevhela goni.

Oo, ḽi nga ri, “Ndi tenda kha Yesu Kristo e Murwa wa
Mudzimu. Ndi tenda Mudzimu Khotsi, Ramaanḓaoṱhe, Musiki
wa maṱaḓulu na ḽifhasi; Yesu Kristo Murwa Wawe, na zwiṅwe-
vho.” Oo, ngangoho, vha nga ita izwo. Fhedzi mini nga Hae e
onouḽawamulovha, ṋamusi, na u ya nga hu sa fheli? Ni a vhona?
250 Goni ndi tshiṋoni tsho fhaṱwaho lwa tshipentshela. A hu na
tshi no nga ḽone, kha ḽifhasi. Ni a vhona? Ḽi—ḽi…Arali ḽiṋoni
ḽa lingedza u ḽi tevhela, kana tshiṅwe tshiṋoni, ḽi ḓo paḓukana.
Vhutsilu haḽo vhu ḓo vhonadzwa, ngangoho tshoṱhe. Ḽi ḓo
kwashekana musi ḽi tshi ḓo lingedza u panga Waini ntswa kha
boḓelo ḽa kale. Ni a vhona, ḽi ḓo kwashekana. Ḽi ḓo paḓukana.
A ḽo ngo vhumbwa, a ḽo ngo…Muvhili waḽo a wo ngo fhaṱwa
nga tshivhumbeo tshi no ḓo ḽi takula nṱha hangei. Musi ḽi tshi
dzhena kha zwikhala zwihulwane nṱha hangei, arali ḽo vha ḽi
songo vhumbwa, ḽa odeiniwa, ḽa tiwa, ḽa bebwa ḽi goni, ḽi ḓo
thathekana ḽa bva zwipiḓa. Ni a vhona?Mithenga yo vha i tshi ḓo
ṱhuvhea kha phapha dzaḽo, huno ḽa wela kha ḽifhasi. Ngangoho.
Ḽi nga si tevhele goni, ngei nṱha. Arali ḽa lingedza, vhutsilu haḽo
vhu ḓo vhonadzwa. Ndi zwone. Ni nga si kone.
251 Mulandu? A ḽi koni u vhona sa goni. Zwi farisani u lingedza
u fhufhela nṱha vhukuma, huno na sa vhone hune na vha hone
musi ni ngei nṱha? Huno arali ḽa lingedza, ḽa vhuya ḽa lingedza u
edzisela iḽi goni, ngei nṱha, ḽi a pofula lune ḽi sa ḓivhe zwe ḽa zwi
swikelela. Ndi zwone. Ḽi khou zhamba na u ṱavha mukosi, na

u isa phanḓa; fhedzi itonu amba Ipfi khaḽo, mutukana, henefho
vhutsilu haḽo vhu a ḓivhadzwa.

Ambani naḽo nga ha ndovhedzo Dzinani ḽa Yesu Kristo,
kana, Ene e onouḽa wamulovha, ṋamusi, na lini na lini, zwoṱhe—
zwoṱhe nga u ralo, huno na ḽi vhudza. “Mulandu, oho, zwino
imani lwa tshifhinganyana!” Ni a vhona? Oho, ee, henefho
mithenga yaḽo i khou wa. Ni a vhona, ḽo no fhufha, na u porofita,
na u pandela vhodiabolo, na u amba nga dzindimi, na u ṱavha
mukosi, na u isa phanḓa, u gidima nṱha na fhasi fuḽoroni. Fhedzi
ni songo lingedza u tevhela nṱha Hangei; mulandu, ngangoho ḽi
ḓo ḓivhadzwa.

Naho zwo ralo, ḽo odeiniwa. Ḽo ḓoliswa. Ḽi kona u fhufha.
Ḽi kona u ḓitika ḽone ḽiṋe, ḽa swika hangei nṱha, fhedzi hu si…
vhukule vhungafho. Ni a vhona, ḽi nga ḽa mutumbu wo sinaho,
fhedzi ḽi nga si kone u ḽaṊama ntswa i bvaho khaKhuluṋoni.

A ḽi vhoni. Ḽo nyanyulea tshoṱhe, fhedzi a ḽi ḓivhi zwe zwa ḽi
nyanyula. Ni a vhona, wonoyo Muya muthihi we wa wela khaḽo,
sa mvula, u ḽi ita goroi; u thoma a ḽi goroi. Ḽi a paḓukana. “Oho,
ndi nga si yele zwiṅwe…Oho, hai, muṋe wanga! Ndi a ḓivha
uri Dokotela Jones o ri…” Zwo luga, isani phanḓa. Ni a vhona?
Isani phanḓa, arali ni tshi ṱoḓa u ralo.
252 Hai, dzhielani nzhele, a ḽo ngo bebwa, kana u fhaṱwa, kana u
tiwa, u vha tshiṋoni tsha ulwo lushaka. Ḽi nga…Ḽi…ḽi nga vha
ḽi tshikavhavhe tshi no aluwa kha muswiri, fhedzi a ḽi vhuyi ḽa
bva kha midzi. Ḽi tshiṅwe tshithu tshe tsha engedzedzwa. Huno
musi vha tshi swika nṱha nga maanḓa ngomu ha dinomineisheni
dzavho lune vha si kone u vhona Ipfi ḽo tiwaho ḽaMudzimu ḽi tshi
themendelwa, zwenezwo vhutsilu havho vhu a ḓivhadzwa. “Oho,
izwo zwithu, Tshitendeledzi tsha tshedza nga nṱha ha ṱhoho, na
zwoṱhe, oho, Ndi vhuṱafuṱafu.”Ni a vhona? Zwi a ḓivhadzwa.
253 A ḽo ngo fhaṱelwa u vhona vhukule uvho. Ḽi kona fhedzi
u vhona u swika hune ngilasi dzaḽo dza dinomineisheni dza ḽi
tendela u vhona. Fhedzi, nga murahu ha izwo, ḽi tou vha bofu sa
nyamulemalema. Zwenezwo-ha vhutsilu haḽo vhu a ḓivhadzwa.
Ni a vhona? Henefho ndi hune goni ḽa ngoho ḽa dzula uri ḽi ḽe. Ee,
muṋe wanga. Henefho ndi hune magoni, a ngoho o nangiwaho a
vhona zwine ḽa vha zwone. Musi ḽi sa koni u dzhia iḽo Ipfi, a a
ḓivha na zwenezwo uri ndi ḽianga ḽa dinomineisheni.
254 Mulandu, mulandu ḽi sa fhufhi? Ngauri, sedzani zwe ḽa vha
ḽi tshi khou ḽa. Ḽo vha ḽi tshi khou ḽa mutumbu wo sinaho wa
dinomineisheni. Uyo u nga si—uyo u nga si muyafhadze muvhili
waḽo, u nga si ḽi ṋee mutakalo wa muya, nga maṅwe maipfi, u ḽi
hwalela nṱha ha phambano dza dinomineisheni. Ni a vhona? Ni
a vhona, ḽo tou ḓikanzwa nga zwithu zwo sinaho; muvhili waḽo
wo vhumbwa nga zwenezwo. A ḽi koni u ya hangei nṱha hune
iyo Ṋama ntswa ya hwala iḽo goni. A ḽi tou kona u zwi ita. Ni
a vhona?

255 Izwo zwi khunyeledza Mateo 24:24. Ḽi khou fhufha, ḽi tshi
fhufhela nṱha muyani, ḽi tshi khou babamela phapha dzaḽo,
fhedzi a ḽi tou kona u ya nṱha lwo eḓanaho. Ni a vhona? Ndi
zwone. Ni a vhona, a ḽi koni u ṱuwa, a ḽi koni u swika nṱha
lwo eḓanaho u wana ayo Mana maswa. Ḽi kona u ḽa mana a
kale a re hafha fhasi mavuni, mivhuḓa ya kale yo faho yo no
fhedzaho vhege yo fhiraho yo thulwa, na ṅwedzi wo fhiraho,
kana miṅwaha ya fuiṋa yo fhiraho, tshikafhadzo. Hezwo ḽi nga
ḽa, huno ḽa tou zwi takalela, nahone ḽa lila ḽa huwelela, nahone ḽa
isa phanḓa, ḽa fhufha nahone ḽa fhufha sa ḽiṅwe goni. Ḽo ḓoliswa,
sa tshiṅwe tshiṋoni.

Huno ḽi lushaka lwa goni, ḽiṋoni ḽo ralo. Ri a zwi ḓivha.
Ngangoho ḽo ralo, fhedzi a ḽi koni u tevhela iḽo goni ḽa vhukuma.
Ni a vhona? Ḽi nga si tou kona u zwi ita. Hai, muṋe wanga.
Muvhili waḽo a wo ngo fhaṱwa; ḽo vha ḽi tshi khou ḽa mutumbu
wo sinaho wa thungo, ni a vhona, huno a i nga vhi…a i nga—a i
nga vhi Ṋama ntswa, Mana maswa. I ḓo vha tshiṅwe tshe Luther
a amba, Wesley a amba, kana DokotelaMukeneṅene a amba. A i
nga vhi tshe Yesu a amba a tshi itela ino awara.
256 Kha ri ṱuwe zwino, ri vale. Vhaḓodzwa, “Vhokristo,”
maḓuvhani a u fhedzisela, fhedzi “vhadededzi vha khole—
khole na muporofita wa khole—khole.” Dzhielani nzhele uri zwi
nyanyula hani! Zwino ndi ṱoḓa ni tshi vhambedza hezwi; a ri
na tshifhinga tsha u zwi vhala. Mateo 24:24 na Timotheo Ya
Vhuvhili 3:8.

Mateo 24:24 yo ri, maḓuvhani a u fhedzisela, ni a vhona,
“Hu ḓo ḓa Vhokristo vha khole—khole,” vhaḓodzwa, vha khole—
khole, “vhaporofita vha khole—khole, huno vha ḓo sumbedza
zwiga na zwimangadzo,” u tou fana kokotolo na Wa vhukuma—
Wa vhukuma, “huno vha ḓo—huno vha ḓo ṱoḓou fhura vhenevho
Vhanangiwa.” Zwino dzhielani nzhele, uyo o vha e Yesu a
ambaho.
257 Hafha hu ḓa Paulo, henefho murahu Hawe, huno a ri,
“Zwino, maḓuvhani a u fhedzisela, hu ḓo ḓa vhathu vha
vhurereli, ni a vhona, vhe na tshifanyiso tsha u nga vha ofha
Mudzimu. Huno vha kumbuludza vhasadzi vha sa ḓivhalei, vha
vhuswaho nga nyemulo dza shango.”

Huno vha a mangala, vha ri, “Mulandu vha tshi remekanya
vhasadzi?” Yawee, zwi dzindela hani…Vha tou vha vha sa vhuyi
vha Ḽi vhona.

“Vha kumbuludza vhasadzi vha sa ḓivhalei, vho
dziamedzwaho nyemulo dza tshaka—tshaka,” ṱutshelani kule
ha zwithu vhunga ngei…zwa…Ni a vhona, “Huno sa Yannesi
na Yamburesi…”

Mateo 24:24, “Vhokristo vha khole—khole,” vha khole—
khole, vho ḓoliswaho, vha tshi ita zwiga na zwimangadzo u fhura
Vhanangiwa.

“Zwino sa Yannesi na Yamburesi vho pikisa Mushe,
na vhenevha vhadzia-u-sa-fulufhedzea; muhumbulo wo
tshinyalaho malugana na Lutendo.” Hu si lutendo “zwalwo.”
“Lutendo lwone—lwone!”

“Lutendo luthihi, Murena muthihi, nthihi ndovhe-…” Ni
nga si vhe na “Lutendo luthihi” hu si na u tenda kha “Murena
muthihi.” Ni nga si vhe na ndovhedzo mbili, nahone hu si nthihi
ya Khotsi, na Murwa, Muya Mukhethwa. “Ndovhedzo nthihi,”
YesuKristo. Ndi zwone.Ni a vhona, ndovhedzo ya khole—khole!
258 Dzhielani nzhele, zwi vhambedzeni zwino musi ni tshi swika
hayani. Dzhielani nzhele Mateo 24:24, Yesu a tshi khou amba;
Paulo, Timotheo Ya Vhuvhili 3:8; na dziṅwe nnzhi. Huno zwino
zwi vhambedzeni.
259 Huno zwenezwo vheani luṅwe Luṅwalo, Luka 17:30,
Maleaxi 4.

“Vhunga Yannesi na Yamburesi vho pikisa Mushe,” Ipfi ḽo
ḓoliswaho ḽa awara, “na vhanna avha vha ḓo ralo,” hu si munna,
“vhanna,” vhaḓodzwa, “vha hanedza Ngoho.”
260 “Nga ḓuvha ḽeneḽo ḽine Murwa-muthu a dzumbululwa.”
Dzinzumbululo 10:1 u swika 7, ni i vhale ni tshi swika
hayani, “Mulaedza wa muruṅwa wa vhusumbe a tshi pfuṋulula
Mapfundo.” Ndi mini? A si uri muruṅwa ndi Murwa-muthu;
fhedzi muḓinḓa u khou dzumbulula Murwa-muthu. Ni a kona
u zwi fhambanya zwino? Ndi hone hune ha vhonala hu tshi
ni konḓela nga maanḓa, ni a vhona. Hu si Murwa-muthu, Ene
muṋe; fhedzi muruṅwa wa vhusumbe, muḓinḓa wa vhusumbe,
u khou dzumbululela vhathu Murwa-muthu, ngauri Yo ṱutshela
ganda. Ha koni u I dzudzanya. Ndi Thoro, Yone iṋe, hafhu.

“Huno nga iḽo ḓuvha, Yannesi na Yamburesi vha ḓo pikisa,”
vhaḓodzwa (vhahoi na vhadzia-u-sa-tenda, tshivhidzo zwatsho
na Vhapentekostaḽa) vha imedzana na Thoro ya ngoho, “fhedzi
vha litsheni; vhutsilu havho vhu ḓo vhonadzwa, vhunga ha
havhaḽa ho ralo.” Ni a vhona? Ni a pfesesa zwino? [Tshivhidzo
tshi ri, “Amene.”—Mudz.]
261 Dzinzumbululo 10, yo ri, “Maḓuvhani a khuwelelo
ya muruṅwa wa vhusumbe.” Zwino elelwani, vhusumbe,
Tshikhathi tsha Tshivhidzo tsha Laodikea. “Khuwelelo ya uyo
muruṅwa,” musi tshikhathi tsha itsho tshivhidzo tsho no ita
dinomineisheni nahone tsha vha tshikhathi tsha tshivhidzo,
musi tsho no vha kha dzangano ḽatsho ḽa Pentekostaḽa; musi
muḓinḓa wa itsho…

Muḓinḓa muṅwe na muṅwe o vha e mini? Martin Luther
o vha e mini? Thovhedzo kha Mukaṱoḽika. Wesley o vha e
mini? Thovhedzo kha avho Vhaḽuṱere. Pentekoste yo vha i mini?
Thovhedzo kha avho vhaṅwe. Vhutshilo ho ya ngafhi zwino?
Kule ha dzangano. A hu tshe na ganda; ndi Thoro. Ndi mini?

Thovhedzo kha Pentekoste, ni a vhona, u khunyeledza Luṅwalo
lwa ino awara. Ni a vhona?

262 Dzhielani nzhele, ḓuvha ḽeneḽo musi uyu muḓinḓa…Hu si
musi a tshi thoma, fhedzimusi a tshi thoma u ḓivhadzaMulaedza
wawe. Ni a vhona? Mururo Wa U Thoma, phodzo; Mururo Wa
Vhuvhili, vhuporofita; Mururo Wa Vhuraru, u vulwa ha Ipfi,
zwiphiri zwo dzumbululwa. A hu tshe na, a hu tshe na ndaulo
ya nṱha ya u dzumbulula Ipfi, nga nnḓa ha vhaporofita. Fhedzi
nḓila i yoṱhe ine muporofita a nga themendelwa ndi nga Ipfi.
Huno, elelwani, Mururo Wa Vhuraru wo vha u pfuṋulula ayo
Mapfundo A Sumbe, u dzumbulula Ngoho yo dzumbamaho ye
ya vha yo shatelwa Ipfini. Ni a zwi vhona? [Tshivhidzo tshi ri,
“Amene.”—Mudz.]

Ndi hone-ha, nga iḽo ḓuvha musi itshi tshithu tshi tshi tea
u bvelela, tsha uri Yannesi na Yamburesi, vhaedziseli, vha ḓo
bvelela hafhu. Vhunga zwe vha ita musi Mushe a tshi bvelela
na Ipfi ḽa u ranga, u Ḽi amba; vha a bvelela u Ḽi edzisela. Zwi
tou vha zwone kokotolo. Zwino ni a vhona zwine Mateo 24:24 ya
vha zwone? Ni a vhona, vhaḓodzwa!

263 Zwino hu na zwithu zwiraru zwine ra khou ya u zwi amba
phanḓa ri tshi vala. Ndi hezwi. Ndi ṱoḓa ni tshi thetshelesa nga
vhuronwane zwino musi ri tshi vala. Zwithu zwiraru, elelwani,
zwithu zwiraru zwo no khunyelela. Zwithu zwiraru zwi phanḓa
haṋu zwino.

264 Tsha u thoma. Shango ḽi kha nzulele ya Sodoma. Yesu o ri
zwi ḓo bvelela. Sedzani kha u shandea; vhasadzi vhashu vha tshi
lingedza u ḓifara sa vhanna; vhanna vhashu vha tshi lingedza
u ḓifara sa vhasadzi, vha tou nga vhasadzi; vho sina, ndi vha
tshika, vha fhasi, vho thubiwaho nga diabolo, huno a vha zwi
ḓivhi. Bivhili yo ri hezwo zwi ḓo bvelela, huno ndi hone hune ya
vha hone.

265 Tsha vhuvhili. Ndi nga yeneyo awara, u ya nga Luṅwalo
hafha, hune Yannesi na Yamburesi vha bvelela. Tsha vhuvhili.

266 Tsha vhuraru. Ndi nga yeneyo awara ineMurwa-muthu a tea
u dzumbululwa.

267 Ngoyo mutendi waṋu, muhoi waṋu, na mudzia-u-sa-tenda
waṋu. Ngeḽo Ipfi ḽa vhukuma ḽo ima nnḓa, ḽo khwaṱhisedzwa;
ngoyomuhoi a tshi Ḽi edzisela; nahone ngoyomudzia-u-sa-tenda
a tshi lamba tshithu tshoṱhe.

Fhedzi hu ḓo vha Tshedza tshifhinga tsha
madekwana tsho no vha tsini,

Nḓila i yaho Vhugalani ngangoho ni ḓo i wana.
(Ndi zwone?)

Tshakha dzi khou kwashekana, Israele u khou
karuwa,

Zwiga zwe Bivhili yashu ya bula;
Hunomaḓuvha a Vhannḓa o vhalwa (Sodoma),
o hwala zwi ofhisaho;

Vhuyani, Oo inwi no balanganaho, kha waṋu.
Ḓuvha ḽa thengululo ḽi tsini;
Mbilu dza vhathu dzi khou kundelwa, nyofhoni
iyi;

Ḓalani Muya wa Mudzimu, penyisani mbone
dzaṋu nahone dzi vhone, (uri ni kone u vhona
Ipfi ḽa awara,)

Sedzani nṱha, thengululo yaṋu i tsini!
Vhaporofita vha khole—khole vha khou
zwifha, (vho ri vha ḓo vha hafha;
vhaḓodzwa), Ngoho ya Mudzimu vha khou i
hana,

Uri Yesu ene Kristo ndi Mudzimu washu.
Ndi zwauri, a vha Ḽi tendi. Bivhili yo ri izwo zwi ḓo vha hone

hafha. Khezwi!
Fhedzi ri ḓo tshimbila he vhaapostola vha
kanda. (Tshedza tshi fanaho! “Huno tsha
vhuyedzedza Lutendo lwa vhokhotsi kha
vhana.”)

Ḓuvha ḽa thengululo ḽi tsini, tsini—tsini,
Mbilu dza vhathu dzi khou kundelwa nga
mulandu wa nyofho, (ḽifhasi ḽi khou wela
ngomu);

Oo, ḓalani Muya wa Mudzimu, penyisani
mbone dzaṋu nahone dzi vhone.

Sedzani nṱha, thengululo yaṋu i tsini.
Ni a tenda izwo? [Tshivhidzo tshi ri, “Amene.”—Mudz.]

Zwenezwo kha ri kotamise zwifhaṱuwo zwashu.
268 Nnḓa kha shango hune Mulaedza uyu wa khou ya, u bva
kha Khunzikhunzi Ya Vhubvaḓuvha u ya Vhukovhela, u bva
California u ya New York, fhasi ngomu Tshipembe, nṱha ngomu
Devhula, nnḓa kha dzithumo, na huṅwe na huṅwe hune Wa
khou ya, na ngomu ha iyi thaberenakeḽe. Ri a shaya. A ri na
hezwi zwihulu, zwihulwane, zwithu zwo nakaho, na khasho dza
theḽevishini. Ri khou tou lingedza u ita zwa khwinesa nga hune
ra kona. “Fhedzi vhoṱhe vheKhotsi a Nṋea vha ḓo ḓa.”
269 Zwino, ndi ṱoḓa ni tshi zwi ḓivha uri hezwi ndi zwi si na
thimothimo, na inwi a no thetshelesa iyi theiphi. Ni nga vha
no elekanya ṋamusi uri ndo vha ndi tshi khou lingedza u amba
hezwo nga ha nṋe muṋe, nge nda hwala uyu Mulaedza. A thi
tshe na zwiṅwe zwine ndi nga ita Ngawo u fhira u sa ita tshithu,
a hu tshe na zwiṅwe nga nnḓa ha ipfi fhedzi. Huno, ipfi ḽanga,

nahone ḽi tshi fhambana na zwe nda pfa zwo tea; ndo vha ndi tshi
ṱoḓa u vha murei. Fhedzi ndi lufuno lwa Khotsi anga lune nda
ḓiṋekedzela u lu ita, nahone nda ḓiimisela tshoṱhe u ita.

Ndo vha ndi si Uyo we a vhonala fhasi mulamboni; ndo vha
ndo ima henefhaḽa fhedzi musi A tshi vhonala. A si nṋeUyo ane a
ita hezwi zwithu nahone a bvumba hezwi zwithu zwi no itea nga
nḓila yone—yone sa zwine zwa vha zwone; ndi tou vha fhedzi uyo
a re tsini musi A tshi zwi ita. Ndo vha ndi tshi tou vha fhedzi ipfi
ḽe A ḽi shumisa, u Ḽi amba. Ho vha hu si zwe nda ḓivha; ndi zwe
nda tou ḓiṋekedzela khazwo nṋemuṋe, zwe A a amba nga nṋe. A
si nṋe, ho vha hu si muruṅwa wa vhusumbe, oho, hai; ho vha hu
mbonadzo ya Murwa-muthu. Ho vha hu si muruṅwa, mulaedza
wawe; ho vha hu tshiphiri tshe Mudzimu a dzumbulula. A si
muthu; ndi Mudzimu. Muruṅwa o vha a si Murwa-muthu; o vha
e muḓinḓa a bvaho ha Murwa-muthu. Murwa-muthu ndi Kristo;
ndi Ene uyo ane na khou ḓikanzwa ngae. A ni khou ḓikanzwa
nga muthu; muthu, maipfi awe a ḓo kundelwa. Fhedzi ni khou
ḓikanzwa ngaMuvhili-Ipfi u sa kundelwiwaMurwa-muthu.
270 Arali ni songo no ḓikanzwa tshoṱhe nga Ipfi ḽiṅwe na ḽiṅwe,
u ḓinea nungo dza u fhufha nga nṱha ha idzi dinomineisheni
dzoṱhe na zwithu zwa shango, naa ni ḓo zwi ita nga tshino
tshifhinga, musi ri tshi rabela?
271 Khotsi a funwaho, heḽi ḽi a konḓa. A zwi leluwi uri a faho
a zwi ite. Iwe u ḓivha zwoṱhe. Huno ndi a U rabela, Mudzimu
a funwaho, uri zwi sa vhe zwine zwa si pfesesiwe. Fhedzi, nga
Tshedza tsha Ipfi Ḽau, vhathu nga vha tshimbile.
272 Huno, Mudzimu Khotsi, a thi ḓivhi uri Vhanangiwa ndi
vhafhio; Iwe u a ḓivha. A thi ḓivhi uri U Ḓa Hau hu lini. Fhedzi
ndi tou ḓivha fhedzi uri Wo ri musi izwi zwi tshi bvelela, avha
vhaḓodzwa, vha khole—khole; hu simusi vha tshi thoma lini.

Mushe o tou vha litsha vhe vhoṱhe, ngauri ho vha hu si na
tshine a nga kha ḓi ita nga hazwo. O vha a tshi nga amba fhedzi
zweWa vha u tshi khou amba.Womu vhudza uri a vhidze thunzi;
zwenezwo vha dzi vhidza. Wo mu vhudza uri a shandukise maḓi
a vhe malofha; zwenezwo vha zwi ita. Mushe o ita mushumo
fhedzi, Ipfi nga Ipfi, sa zwe Wa amba, fhedzi zwenezwo Iwe wo
vha UyoWe a ita uri vhutsilu vhu vhonadzwe.
273 Zwino, Khotsi, U Mudzimu, na ṋamusi. Ipfi ḽeneḽo ḽithihi
ḽo ri hezwi zwi ḓo bvelela maḓuvhani a u fhedzisela. Vhathu
vhanzhi vha fulufhedzeaho, sa zwe ra amba Swondaha yo
fhiraho, vha tshi khou vhea zwanḓa zwavho kha iyo Mbulungelo
kha gariki ntswa, nahone hu si kha mahaḓa a Vhaḽevi, vho
wa vha fa, “vha fela tshivhini na kha dziphambuwo,” vha tshi
hanedzana na luvalo lwa vhone vhaṋe.
274 Vhashumeli vhanzhi vho dzulaho kha ngudo dzavho, vha
vhala iḽo Ipfi, huno vha ṱavhanyedza u fhenḓa siaṱari; u thivhela
uri vha si thathabe, u ḓivha uri u ḓo xelelwa nga vhuimo hawe ha

matshilisano na vhathu, na tshivhidzo tshawe na dinomineisheni
yawe.Mudzimu ri thuse uri ri si vhuye ra ita hezwo!
275 Ṱanzwambilu dzashu,Murena, kha vhuaḓa hoṱhe ha shango.
Murena, ndi ima ndo lugela u ṱanzwiwa. Ndi ima ndo lugela, na
itshi tshivhidzo na vhoṱhe vho thetshelesaho ngomu, na ane a ḓo
thetshelesa iyi theiphi. Ndi a ima, Murena, nahone nda humbela
u ṱanzwiwa. Murena, nnyise nḓuni ya muvhumbi nahone u
nkwashe, mmbumbemushumeli aneWa ḓomu ṱoḓa.

Ngauri, Murena Yesu, “Ndi munna wa milomo i songo
kunaho,” vhunga Yesaya o vhidzelela, “a dzulaho na vhathu vha
milomo i songo kunaho; huno khombo kha nṋe, ngauri ndi vhona
nzumbululo ya Mudzimu i tshi khou vhonadzwa,” sa Yesaya
o vhona Vharuṅwa Thembeleni. Ndi vhona vhufhelo, Murena,
huno khombo kha nṋe na muṱa wanga; khombo kha nṋe na
vhathu vhanga. Oo Mudzimu wa U Ya Nga Hu Sa Fheli, ivha wa
tshilidzi kha riṋe. Ndi humbelela nṋe muṋe na vhathu. Ri songo
lovha na avho vha sa tendi, fhedzi ri tshile na vhatendi.
276 Dinomineisheni iṅwe na iṅwe,Murena,munna kanamusadzi
muṅwe na muṅwe…A thi koni u U humbela u fhaṱutshedza
dinomineisheni, ngeno ndi tshi ḓivha uri U lwa nayo. Fhedzi ndi
nga kona fhedzi u ri, Murena, arali U na iṅwe ya nnguDzau nnḓa
vhukati havho, u nga ri vha nga pfa iyi theiphi. U nga ri vha
nga I pfa, Murena, nahone vha I pfesesa nga kupfesesele kune
Wa ḓo vha ṋea, nahone u nga ri vha nga bvela nnḓa nahone vha
U ṱanganedza. U nga ri ngavhe vha sa fhurwi nga vhupofu na
maitele a ḽino ḓuvha. U nga ri ngavhe vha sa lingedzi u ḽa tshiṅwe
tshithu tshine…kana tshe tsha vha tshi tshitumbu nga ḽiṅwe
ḓuvha. U nga ri vha nga dzhia Ipfi.

Ndi nga nḓila ye Vhafarisei vha U vhamba, Murena. Vho
vha vha tshi khou dzhia mutumbu wa ḓuvha ḽa Mushe, nahone
vha tshi lingedza u u takalela; nga murahu ha musi Wo no
ṋea tshifanyiso, sogani, tsha mana maswa vhusiku vhuṅwe na
vhuṅwe, zwi tshi amba murafho muṅwe na muṅwe. Ndi hone
he vha kundelwa. Zwo vha tshinya. Zwo vha vhulaha, u ḽa izwo
zwiḽiwa zwo tshikafhalaho.

Huno, muyani, zwi ita zwenezwo zwithihi ṋamusi; zwi a vha
vhulaha, muyani, nga dinomineisheni.

Ri thuse, Mudzimu a funwaho. Zwoṱhe zwi zwanḓani Zwau
zwino. Dzinani ḽa Yesu Kristo.
277 Ro kotamisa zwifhaṱuwo, ri khou ya u imba ulwomusi ni tshi
dzhia phetho yaṋu. Ni ḓo fara lwendo lwoṱhe?

Ndi a pfa wanga Mutshi-…(nahone ndi Ene
Ipfi)…

…dzi a tshi vhidzelela, ndi a pfa…
“Yawee, ndo tekateka tshifhinga tshilapfu, fhedzi, zwa

vhukuma, zwa zwino ndi a Mu pfa, ‘Iḓani ha Nṋe, noṱhe vhane

na khou phuphuledza.’ Ipfani, ‘Dzhiani tshifhambano tshaṋu,
ni Ntevhele ḓuvha ḽiṅwe na ḽiṅwe.’ ‘Ee, naho ndi tshi tshimbila
govhani ḽa murunzi wa lufu, a thi nga ofhi vhuvhi; fhasi vhukati
ha mafulo madala o tsireledzeaho kha ḓuvha, na tsini ha maḓi o
dzikaho.’”

Huno hune A nkhadela ndi…

“Murena, ndi vhona uvho vhutsilu ha vhuraruthihi. Ndi
vhona shango ḽoṱhe ḽo zwalwa khaho; tsheṋe dzi tshi khou
aluwa huṅwe na huṅwe. Fhedzi hune Wa nkhadela hone zwino,
Murena, ndi ḓo nga sa avho vha re kha Mishumo 19. ‘Musi vha
tshi pfa Iḽi, vha dovha vha lovhedzwaDzinani ḽa YesuKristo.’”

…tevhela, (“Ndo no tshimbila tshikhala
tsha nḓila, Murena, tsho eḓanaho u U
ṱanganedza.”)

Zwino ndi ḓo tshimbila Nae nḓila yoṱhe.

[Mukomana Branham u thoma u ṅuṅuna Hune A Ḓo
Nkhadela Hone—Mudz.]

278 Mudzimu a funwaho, ndi a fulufhela uri hezwo zwi bva
mbiluni yanga. Ndi a fulufhela uri zwi bva mbiluni ya muṅwe na
muṅwe a no khou imba nga tshino tshifhinga, khamusi vhanzhi
vha no ḓo pfa iyi theiphi, vhane vha sa vhe hone kana vha sa i
pfiho zwino. U nga ri ri nga vha vha funaho, Murena, hu si na
ndavha uri mutengo u ri mini. O ri, “Sa munna a yaho u ṱangana
na iṅwe mmbi, swole, khosi; tsha u thoma u dzula fhasi nahone
a vhekanya, uri u a kona u zwi ita, a nga kona u ṱovhowa zwa
shango? Ni nga kona u ṱovhowa, na dzhoina mmbi ya Ipfi ḽa
Mudzimu ḽo ṅwalwaho; na hwenya na maswole Awe, na fhufha
namagoni Awe?” Zwi tendele, Murena, Dzinani ḽa Yesu.

279 Ni a tenda? Ni a Mu ṱanganedza? Zwo luga. Ri ḓo dovha ra ni
vhona, madekwana ano, Murena a tshi funa. Ni a tenda uri izwo
ndi Ngoho? [Tshivhidzo tshi ri, “Amene.”—Mudz.] Zwi khagala
tshoṱhe? [“Amene.”]

Zwenezwo dzhiani Dzina ḽa Yesu,
Ṅwana wa maṱungu na wa khombo;
Ḽi ḓo ni ṋea dakalo na khuthadzo,
Ḽi dzhieni hu-…

Zwino, khaḓanani namuṅwe a re tsini na inwi zwino.

Dzina ḽavhuḓi, Oo ḽi ḓifha hani!
Fulufhelo ḽa ḽifhasi, ḽone fulufhelo ḽa ḽifhasi,
dakalo ḽa Ṱaḓulu;

Dzina ḽavhuḓi, Oo ḽi ḓifha hani!
Fulufhelo ḽa ḽifhasi na dakalo ḽa Ṱaḓulu.

Kha Dzina ḽa Yesu ro kotama,
Ri tshi gwadama milenzheni Yawe,
Khosi ya dzikhosi Ṱaḓulu ri ḓo i ambadza
khare…(Ndi Ene Mudzimu, zwenezwo)

Musi lwendo lwashu lwo swika magumoni.

Dzina ḽavhuḓi, Dzina ḽavhuḓi, Oo ḽi ḓifha hani!
Oo ḽi ḓifha hani!

Fulufhelo ḽa ḽifhasi na dakalo ḽa Ṱaḓulu;
Dzina ḽavhuḓi, Oo ḽi ḓifha hani!
Fulufhelo ḽa ḽifhasi na dakalo ḽa Ṱaḓulu.

280 Ndi dzhia zwauri vhashumeli vhoṱhe vho ḓivhadzwa
matsheloni ano, u limuhiwa.

Musi munna o rabela vhege yoṱhe, a tshi mangala uri
mini, a tshi vhona Maṅwalo aya, o ima tshoṱhe nnḓa phanḓa
haṋu. “Huno khombo kha nṋe,” Paulo o ralo, “arali ndi sa
reri Mafhungo-maḓifha.” Magumoni a nḓila yawe, o ri, “A tho
ngo litsha u ni ḓivhadza Maitele oṱhe a Mudzimu sa zwe nda
ṋewa One.”
281 Ndi a hangwa tshiṅwe tshifhinga u limuwa zwithu, u
ṋekedza, u kumedza vhushie.

Billy o ri, ḽiṅwe ḓuvha, munna o ḓa, a ri, “Ndo vha ndi tshi
khou ḓi ḓa hafha lwa miṅwaha mivhili, uri lushie lwanga lu
kumedzwe.”

Billy a ri, “Ni songo zwi elekanya nga nḓila mmbi. Ndi na
lushie, lwa ṅwaha muthihi; a lu athu u kumedzwa na zwino,
na zwino. Ngauralo ndi khou tou ya u lindela u swika lu tshi
aluwa lwo eḓanaho uri lu ye henengei nga lwone luṋe, ndi a
humbulela.”
282 Ngauralo ri wana murathu, khaladzi, a si—a si, ni a vhona,
ndi…Tshithu tshithihi, ri tea u kumedza vhana vhashu.

Ri tea u lovhedza muṅwe na muṅwe. Hu na tivha; maḓi ngea.
Arali ni songo no ralo, ndi tshini tshi ni dzivhisaho? Maḓi ngea.
Iḓani zwa zwino. Ni songo lindela u swika madekwana; iḓani
zwa zwino. Hu namunna o imaho hafha a no ḓo lovhedzamuṅwe
namuṅwe o shandukaho nahone a ḓibula. Arali no no lovhedzwa
lwa fumimbili, vha ḓo ni lovhedza Dzinani ḽa Yesu Kristo u itela
khangwelo ya tshivhi. Ni a vhona? Ri zwenezwo.
283 Fhedzi, ni a vhona, Mulaedza u mbiluni yanga. Ndi tea
u U bvisela nnḓa. Heyo ndi ndivho yanga fhedzi, zwi si na
ndavha uri mufumakadzi wanga u ri mini, vhana vhanga vha
ri mini, mufunzi wanga u ri mini, mini tshanga tshi ri mini. Ndi
Murena wanga. Ndi fanela u U bvisela nnḓa. Ndi yone ndivho
yanga fhedzi.
284 Huno zwino, zwifhinga zwinzhi, ndi hangwa u limuwa
vhashumeli. Ndi a humbulela khamusi…murathu washu,

Murathu Neville, munna wavhuḓi. Avha vhaṅwe vharathu afha,
ri a takala u vha na vhoinwi.
285 Hu si uri ri hanedzana na inwi, murathu, uri ri fhambane.
Vhanzhi vhaṋu afha ni nga ḓi vha ni vhareri vha vhuraruthihi.
A ri ṱoḓi u ni sinyutshela. Ri a ni funa. Arali ro vha ri songo ralo,
arali izwo ndi songo zwi tenda, ndo vha ndi si nga vhuyi nda
ṱutshela itshi tshivhidzo u swikela ndi tshi wa afho nga magona
anga huno nda ri, “Mudzimu, nndugise.”

A thi ṱoḓi uyo muya wa u ṱonga, wa tseḓa u tshi vangana
na wanga. Ndi ṱoḓa muya wanga u tshi vha wo ṱambaho nahone
wo ṱanzweaho, lufuno lwa vharathu, wo khetheaho nga Muya
Mukhethwa. Zwino, arali muṅwe a tshi nnyitela tshiṅwe na
tshiṅwe tsho khakheaho, hezwo zwo luga. Nahone naho nda
vha na pfanelo dza u vha sala murahu, hezwo a thi zwi ṱoḓi
vhutshiloni hanga. Hai, ndi—ndi ṱoḓa u vha na lufuno. Ndi
ṱoḓa u lugela u hakhulula nga lufuno, nga lufuno lune zwa
vhukumakuma lwa ḓifhindulela hangei.
286 A thi zwi ambeli u ḓisa phambano. Mumeṱhodisi,
Mubaphuthisi, Mukaṱoḽika, Mupuresbiterieni, muṅwe na
muṅwe ane na vha ene, a thi khou amba hezwi u ḓisa phambano,
u ni ṱongela. Arali ndo zwi ita, ndi muhoi nahone ndi tea u tsela
hafha kha iyi aḽiṱari, ndi tshi khou rabelaMudzimu.

Fhedzi ndi a zwi amba, nga nṱhani ha lufuno, huno ndi
a vhona hune na khou ya. Zwino, a thi ambi hezwi nga nṋe
muṋe, nahone ndi tshi khou ri ndi khou humbulela. Ndi ni ṋea
MURENA U RALO. Hezwo ndi Ngoho. Nahone ndi ni funela
izwo zwithu. Mudzimu a ni fhaṱutshedze.
287 Zwino ri tshi khou imba iṅwe ndimana ya ulu luimbo, kha ri
dzou, phanḓa ri tshi ṱuwa. Ri ṱoḓa ni tshi vha fhano madekwana
ano, arali ni tshi kona. Arali ni si nga koni, Mudzimu a vhe na
inwi u swika ri tshi ṱangana. Ri tou rabela uri Mudzimu u ḓo—
u ḓo ni fhaṱutshedza nahone a ni ṋea zwa khwine zwa shango
Ḽawe, ni a vhona.

Dzhiani Dzina ḽa… 

